
NA VEIVAKADEITAKI NI PAILATENA VEIVAKADEITAKI NI PAILATE
1Korinica 15:58 
O koya ga oqo, oi kemudou na wekaqu lomani, mo dou qai tu dei 
sara, mo dou kakua ni yavala, mo dou uasivi cake ena cakacaka ni 
Turaga ena gauna kecega, ni dou sa kila sa sega ni ka walega na 
nomudou cakacaka ena vuku ni Turaga.

Ena waqavuka, na laini e toka e tabadra na pailate e vakaraitaka na I 
tutu kei na I tavi era qarava. E dua se rua na laini e vakaraitaka e dua na 
pailate vakatovotovo se gone vuli, tolu e vakaraitaka e dua na I matai ni 
ovisa e taucoko na nona kila, qai va e vakaraitaka na kavetani, o ya, na 
pailate e veiliutaki tiko. Na I wiliwili ni laini e vakaraitaka na yabaki ni vuli 
ka e vakayagataki ena nodra cakacaka ni liga. Ni bera ni laurai na kena 
vakaraitaki e tautuba na cakacaka ni dua na pailate, e na laurai mada e liu 
na yabaki ni vuli ka keina vakatovotovo e dau cakava, na veika kece oqori 
e tiko na kena I sau e muri. 

Ena sala vata ga oqori, na cakacaka o biuta ena kena tosoi na Matanitu 
ni Kalou e sega ni dau kilai se raici. Ni o veiqaravi ena yalodina ka tubu, 
sa tekivu me laurai na nomu “laini.” E toso cake na ivakatagedegede ni 
nomu I tavi, qai laurai na vua ni nomu cakacaka. Soli iko ki na veikacivi ni 
Kalou ena nomu bula ka vakadinadinataka na Nona veivakalougatataki e 
sovaraki ki na nomu bula.

IKURI NI LESONI 
Iperiu 6:10

BOLEBOLE NI WILI VOLA TABU – 
SIGA 274
Luke 19:1-27; Same 103-104

LOTULEVU,OKOTOVA 1

MASU 

VAKATUSA

Tamaqu, vakavinavinaka ena nomuni vakatarai au meu qaravi Kemuni 
vagumatua. Au kila niu biuta kece na noqu vakasama vei Kemuni, au na 
sega vakadua ni druka.

Au bulataka na bula ni veiqaravi vua na Kalou kei na Nona cakacaka! Niu 
qaravi Koya ena vu ni yaloqu taucoko, sa vakatakilai mai na noqu “laini” 
vakayalo! Ni tubu tiko na noqu I tavi, sa tubu talega na veivakalougatataki 
ni Kalou ki na noqu bula.

NA I ROKA NI BOTO ROKATAKINA I ROKA NI BOTO ROKATAKI
Jemesa 1:14-15
Ia, sa dau veretaki na tamata yadua, ni sa vecei koya na nona 
garogaro ca ka bacani koya. Ni sa qai kunekune na garogaro ca, sa 
vakasucuma kina na I valavala ca: a sa oti na I valavala ca, sa qai 
vakasucuma na mate.

Ena matanitu ni manumanu, na boto rokataki e dau toso malua ena dela 
ni veikau kei na veikau drokadroka, ia e tu balavu ka matalia ena kedra 
maliwa na manumanu vakasakiti duadua e vuravura. O raica, na boto 
rokataki oqo, e rokataki na kulina, e dua na kote rairai vinaka e kena I 
naki me vakaroti ira na manumanu kila. Kevaka e dua na manumanu 
dauvakacaca e saga me vakaleqai koya, era na vakila na kena revurevu ni 
wainimate gaga ka kaukauwa, e toka e kulina.

Na meca e sega ni dau kacivaka na nona vakarau lako mai me mai 
ravuravu. Ia me vaka ga ni dau kauta voli ena lomana na boto rokataki e 
dua na I tataqomaki ka vakavuna me ra dau vakasamataka tale vakarua 
na nona meca, sa solia vei iko na Kalou na Nona Vosa me nomu I 
tataqomaki. Vakadeitaka na nomu vakatulewa kei na nomu rawa ni vorata 
na veivakacacani ni tevoro ena nomu yavutaki iko ena Vosa ni Kalou ena 
veisiga. Kakua ni sikalutu ki na veivakaisini ni tevoro; sa soli vei iko na 
kaukauwa mo vorata ka vakamalumalumutaka na nona veivakacacani.

IKURI NI LESONI 
1 John 2:16

BOLEBOLE NI WILI VOLA TABU– 
SIGA 275
Aisea 56-58; Kolosa 4

VAKARAUBUKA,OKOTOVA  2

MASU

VAKATUSA

Vinaka vakalevu Turaga na nomuni vakaiyaragitaki au ena Nomuni 
Vosa. Ena noqu kila na I Volatabu, au na sega vakadua ni rawa ni 
vakamatabokotaki mai vei ira na meca.

Au sega ni lecava na veivakasama ni tevoro. Se cava ga na I vakarau ni 
nona veivakaisini na meca, sa vakadeitaki tu na noqu bula ena Vosa ni 
Kalou; na veivakacacani ni tevoro e sega ni dua na kena revurevu vei au

MATABOKO ME VAKA  NA BEKAMATABOKO ME VAKA  NA BEKA
Josua 6:2 
A sa kaya vei Josua ko Jiova, Raica, au sa soli Jeriko ki na ligamu, 
kei na kena tui, kei na kena tamatai valu qaqa.”

O na rairai kurabui ni o kila na dina ni dau vakayagataki vakalevu na 
malanivosa “mataboko me vaka na beka,” ia na vakasama ni sega ni 
rai rawa na beka e I talanoa lasu ga. Na beka kece e rawa ni ra rai. Ia, 
na nodra kaukawa e tiko ena I rorogo era solia. Era dau vakarogoca na 
kena suka lesu mai na vei rorogo e so era solia, e vakadewataka na 
nodra vakasama me kilai kina na kena I bulibuli, na kena yawa, kei na 
kena irairai mada ga.

Me vaka ni da lotu Vakarisito, na noda I rorogo sa I koya na Vosa ni 
Kalou. E matata na Vosa: na nomu rawa ni vakasamataka sa I koya na 
nomu rawa ni bulibuli. Ni bera ni soli o Jeriko ki na liga i Josua, e dodonu 
me vakatakarakarataka taumada. Mo taukena na veika kece e vinakata 
o Koya vei iko, e dodonu mo rai tayaloyalotaka taumada na veika oqori. 
Rogoca na rorogo ni Vosa ni Kalou ka tekivu mo raica na veika kece e 
solia vaka I loloma vei iko.

IKURI NI LESONI 
Vakatekivu 13:14-15

BOLEBOLE NI WILI VOLA TABU  – 
SIGA 276
Aisea 59-61; 1 Cesalonaika 1

VAKARAUWAI,OKOTOVA 3

MASU

VAKATUSA

Turaga, au masulaka niu lako voli ena noqu sig ani kua, ena noqu rogoca 
na Nomuni Vosa, meu rawa ni taukena na veika kece o ni sa solia vaka 
I loloma vei au.

Au raica e vuqa sara na katuba ni madigi e dolavi tu e mataqu ena yabaki 
oqo! Ni’u rogoca na rorogo ni Vosa, au sarava na kena vakaraitaki e 
matana votu na i yalayala ni Kalou.

NA I VAKAVUVULI VEIVAKURABUITAKI NA I VAKAVUVULI VEIVAKURABUITAKI 
NI KALOUNI KALOU

Joni 9:6
Ni sa vosa vakaoqo ko koya, sa kasivita na qele, ka ulia vata na 
soso kei nai kasivi,a sa boroya kina mata ni tamata mataboko.

E vuqa na lotu Vakarisito era sa rui vakasamataka vakalevu na 
sala ena vakayacora kina na Kalou na nodra veivakalougatataki se 
cakamana ka ra sa tekivu vakasamataka na kena dredre ni bera mada 
ga ni ra vakaraitaka Vua na nodra kerekere. Ia ena loma taucoko ni 
I Volatabu, eda raica ni Kalou e rawa ni vakayagataka na I walewale 
veivakurabuitaki me vukei iko kina. Ena lesoni ni kua, e a vaka bula na 
Turaga o Jisu e dua na tamata mataboko ena nona bulia na qele mai na 
nona kasivi ka boroya ki na mata ni tamata. E rawa talega ni vakabulai 
koya vakarawarawa na tamata ena totolo ni nona  cakava na I rorogo ni 
qaqalo ni ligana.

E vakaraitaka na tikina oqo ni veitalia na kena duatani se vakasakiti na 
iwalewale, e tu vua na Kalou na kaukauwa me vakabulai iko mai na I 
tuvaki cava ga. Kakua ni leqataka na sala, na cava, se na gauna cava. O 
qarava tiko e dua na Kalou ni cakamana veivakurabuitaki ka sega ni kilai 
rawa. Nuitaka na Nona I walewale, se cava ga e vakarautaka.

IKURI NI LESONI 
1 Korinica 1:27

BOLEBOLE NI WILI VOLA TABU – 
SIGA 277
Aisea 62-64; 1 Cesalonaika 2

SIGA TABU,OKOTOVA 4

MASU

VAKATUSA

Turaga, na Kalou, ni tuberi au niu toso tiko ena macawa vou oqo. 
Vakadewataka na veivakalougatataki ki na noqu matavuvale vata kei au, 
veitalia na I walewale cava e vayagataki, ena yaca i Jisu.

Au qarava e dua na Kalou ni dau cakamana matalia! Se cava ga na kena 
vereverea, dredre, se sega ni rawa na I tuvaki e tu e mataqu, au sa qaqa 
baleta ni sa solia oti vei au na Kalou na kaukauwa vei ira na meca!

NA VOSA E NOMU MATANICIVANA VOSA E NOMU MATANICIVA
Jemesa 1:22
Ia dou muria na vosa ka kakua ni rogoca walega, ka vakaisini 
kemudou kina vakai kemudou.

Na malanivosa “na vuravura e nomu mataniciva” e kilai levu me 
veivakayaloqaqataki me vakabauti ni madigi e rawa ni rawati. Ia, na 
kena I tekitekivu e lako mai na drama nei Shakespeare Na Veiwatini 
Marau ni Windsor, ka volai ena sivia na va na senitiuri sa oti. Na laini 
taucoko e wiliki: “Na cava gona na noqu mataniciva ni vuravura, Ka’u na 
dolava ena I seleiwau.” Taumada, na malanivosa oqo e vakadewataka 
na vakasama ni vuravura e taura tu na I yau ia e dodonu me dolavi ena 
kaukauwa kei na sasaga. Na madigi e sega ni waraki; e cicivi ka tauri.

E vaka talega kina, na i Vola Tabu e vakavulici keda me da taura matua 
na yalayala ni Kalou ena cakacaka, talai rawarawa, kei na vakabauta. 
Na Vosa ni Kalou sa i koya na I vola ni veituberi vei ira yadua na luve 
ni Kalou, ka tu kina na I yau vakayalo, na mataniciva talei ka kauta mai 
na rawaka kei na vutu ni yau. E sega ni rauta mo rogoca ga na Vosa; e 
dodonu mo cakacaka kina. Me vaka na nomu dolava e dua na mataniciva 
mo yacova yani na kena I yau talei e loma, e dodonu mo vakayagataka 
na Vosa mo rawata kina na I yau e tiko kina.

IKURI NI LESONI 
Jemesa 2:17

BOLEBOLE NI WILI VOLA TABU – 
SIGA 278
Aisea 65-66; 1 Cesalonaika 3

MONITI,OKOTOVA 5

MASU

VAKATUSA

Turaga, ni vukei au meu dua na gonevuli levu cake ni Nomuni Vosa, ka 
vakaraitaka na I yau e vuqa e taukeni tu.

Na Vosa ni Kalou e tiko kina na I yau vakayalo kei na I yau vakayago, na 
mataniciva au rawata ena noqu cakacakataka na kena I vakavuvuli. Niu 
bulataka na ka e vakavulica, e muria mai na vuana. E sauma na noqu 
bula, e dolavi na katuba, kei na ka au cakava e vakavuna na veisau e 
laurai e matana votu.

KI NA VANUA YALATAKIKI NA VANUA YALATAKI
Kolosa 1:13
O koya sa vakabulai keda mai na lewa ni butobuto, a sa kauti keda 
kina matanitu nei koya na nona Gone ni toko.

Ni oti na nodra lakova na vei dredre kei na veilecayaki ni bula, e vuqa 
na tamata era sa vuki vua na Kalou, o koya e rawa ni kauti ira tani mai 
na leqa, gauna ni leqa, kei na vei bolebole e so. Ia, era dau guilecava ni 
kena kauti iko tani mai na dua na I tuvaki e sega ni ka kece e yalataka 
na Kalou ena Nona Vosa. E gadreva o Koya me kauti iko tani mai na 
butobuto ki na bula ni rarama.

Era a bulataka na Isireli e vicasagavulu na yabaki ena ruku ni nodra 
veiliutaki na kai Ijipita ka ra sereki ena vuku i Mosese ena kaukauwa ni 
Kalou. Ia e sega ni cava na nodra I talanoa ena nodra vakabulai mai Ijipita. 
E mai cava na nodra biubiu ni ra curuma na vanua e dave kina na sucu 
kei na oni, na Vanua Yalataki. Vaka kina, na Kalou sa vakadewataki iko 
ki na Nona Matanitu, e dua e sinai ena veivakalougatataki, veivakabulai, 
kei na rawaka. E kauti iko mai ka vakadeitaka ni ka o sa lako curu tiko e 
levu cake sara mai na veika ka o sa biuta tu mai.

IKURI NI LESONI 
Cakacaka 26:18

BOLEBOLE NI WILI VOLA TABU– 
SIGA 279
Jeremaia 1-2; 1 Cesalonaika 4

TUSITI,OKOTOVA 6

MASU

VAKATUSA

Turaga, ni vukei au meu lako voli ena rarama o ni sa kauti au kina, me’u 
rawa ni vakaraitaki dina kina na noqu bula. Emeni.

Au sa vakabulai mai na I vesu ni tevoro. Na kaukauwa ni butobuto e sega 
ni kaukauwa vei au. Na Kalou e sega walega ni kauti au tani mai na leqa, 
ia e sa kauti au talega ki na dua na vanua sa yalataki oti tu.

NA LAWANA LAWA
Roma 8:28
Ni da sa kila sa veivuke na ka kecega me ra vinaka kina era sa 
lomana na Kalou, ko ira era sa kacivi me vaka na ka sa nakiti oti.

Na Lawa nei Murphy sa i koya na lawa e nanumi ni veika buli kece ena 
dela ni vuravura oqo, e rawa ni lako cala. E dina ni kilai levu na “lawa” 
oqo ena veimataqali vosa vakalialia, e vuqa na tamata era namaka dina 
na veika ca duadua e rawa ni yaco ena nodra bula, me vaka ga ni oqo 
na kena I vakarau. Ia, vei ira yadua na luve ni Kalou, e dina na kena 
veibasai. E tukuna vei keda na I Volatabu ni cakacaka vata na ka kece 
meda vinaka kina.

E rawa ni tiko na Lawa nei Murphy, ia e tiko talega na lawa i Karisito, e dua 
na lawa vakayalo e vakadeitaka na rawaka kei na tubu. Sa nona I tovo na 
lotu Vakarisito me bulataka e dua na bula e sinai ena veivakalougatataki 
kei na levu ni ka. O koya gona, kua ni bulataka na nomu bula mo namaka 
na veivakarusai se na druka. Ia, tekivu mo namaka na veika lelevu me 
yaco ena veisiga.

IKURI NI LESONI 
Jeremaia 29: 11

NA BOLEBOLE NI WILI VOLA TABU 
– SIGA 280
Jeremaia 3-5; 1 Cesalonaika 5

VUKELULU,OKOTOVA 7 

MASU

VAKATUSA

Turaga na Kalou, vinaka vakalevu na veisolisoli kece sara o ni solia wale 
vei au ena loloma soli wale! Ni’u lako curuma e dua na macawa oqo, au 
kila ni sa cakacaka vata tiko na veika kece me vinaka vei au.

Sa levu na veika lelevu e yaco tiko ena noqu bula! Ena yabaki oqo, sa 
vakawabokotaki na leqa kei na leqa ni noqu matavuvale. Au namaka ka 
vakanamata ki na itukutuku vinaka ena yaca i Jisu.

BULA VAKALOUBULA VAKALOU
Vakarua 7:15
Ia e na kauta tani mai vei kemuni ko Jiova na mate kecega, ka na 
lewa me kakua ni tauvi kemuni e dua na mate ca ko ni a kila mai 
Ijipita, ia ena lewa me tauvi ira kecega era sa cati kemuni.

Ena gauna ga o sa vakatusa kina ni sa Turaga ko Jisu Karisito ena nomu 
bula, o sa taukena na uto sara ga ni Nona bula. Na tawamudu ni Nona 
I tovo sa yaco me nomu I votavota mo sotava ena gauna oqo. Ia e vuqa 
na lotu Vakarisito era masulaka na bula vakalou ka ra sega ni kil ani ra 
sa taukena tu ena kaukauwa ni veivakabulai.

Na Vosa e vakaraitaka vei keda ni tauvimate e tiki ni bula vaka vuravura 
sa lutu; e sega ni wasei vei ira na luve ni Kalou. Me vaka ni sega ni vesuki 
tu na Kalou ena I vesu ni mate se tauvimate, sav aka talega kina ko iko. 
Bulataka na nomu bula me vaka na ka e solia wale vei iko na Karisito 
ena kauveilatai. Na kaukauwa ni tucake tale e vakaraitaka vei iko ni sega 
walega ni oti na mate e na gauna oqo. Taura matua na kaukauwa oqori.

IKURI NI LESONI 
1 Pita 2:24

BOLEBOLE NI WILI VOLA TABU– 
SIGA 281
Luke 19:28-48; Same 105-106

LOTULEVU,OKOTOVA 8

MASU

VAKATUSA

Vinaka vakalevu Turaga Jisu na nomuni vakadewataka mai na bula vakalou 
vei au ni kua! Ena gauna ga au sa vakatusa kina ni sa I kemuni na noqu Turaga 
ena noqu bula, sa sega tale ni dua na ka e rawa ni cakava na tauvimate kei 
na mate ca, ia sa yali yani. Vinaka vakalevu ni’u lako voli ena bula vinaka.

Na noqu bula e vakadinadinataka na vinaka ni Kalou. Ena vuku i Karisito, 
sa sega ni vauci au keina noqu matavuvale na tauvimate. Ena yabaki 
oqo ni Waiwai Matalia, na bula vakalou e sa noqu.

NA YAVAVALA E SEGA NI KENAI BALEBALE NA YAVAVALA E SEGA NI KENAI BALEBALE 
NA LUTU NA LUTU 

2 Koronica 4:17
Ia na noda rarawa mamada, sa dede vakalailai sara ga,sa vakayacora 
vei keda na serau levu sa uasivi cake vakalevu sara,ka tawa mudu.

O sa raica beka ni gauna o vodo waqavuka kina, e dau ca duadua na tiko 
yavavala ena gauna o cabe se sobu kina? Na sega ni tudei oqori e rawa 
ni salavata kei na veisau toso ni waqavuka ina dua na ivakatagedegede 
vou ni cagi. Ena sala vata ga oqo, e vuqa na lotu Vakarisito era sotava 
na ituvaki “veilecayaki” ka ra nanuma ni sa qaqa tiko na tevoro se sa lutu 
sobu tiko na nodra bula. Ia na ka e vakila me vaka na veitusaqati e rawa 
ni ivakadinadina dina ni veilaveti.

Eso na ivakadinadina e gadrevi kina na itukutuku ni sasaga se dua na 
gauna ni veivakasavasavataki me rawa ni kilai kina na lagilagi ni Turaga 
vei ira era vakadinadinataka. Kua ni lomaleqa se nuiqawaqawa ni vaka 
me dredre na kemu ituvaki; Na Kalou e vakavuna tiko mo laveta cake 
sara mai na kena o sa bau tu kina e liu. Na nomu ituvaki ena gauna oqo 
e ivakadinadina ni se bera ni oti o Koya vei iko.

IKURI NI LESONI
Aisea 48:’10

BOLEBOLE NI WILI VOLA TABU- 
SIGA  282
Jeremaia 6 -8: I Cesolonaika 1

VAKARAUBUKA, OKOTOVA 9

MASU

VAKATUSA

Turaga, vukei au meu kila ni veilaveti e lako mai ena veisala duidui. 
Ena gauna mada ga e vaka me butobuto kina na ituvaki, solia vei au na 
kaukauwa meu raica na veivanua cecere vou ena yaco mai

O ira na noqu meca era ivakadinadina ni sa vakavuna tiko na Kalou 
na noqu tucake. Au sa vuka cake tiko me vaka e dua na waqavuka e 
vuka voli e lomalagi. Au sa biuta na tauvimate, sasaga, rarawa, kei na 
dravudravua ena qele!

NA NOMU MONA KEI NA VAKANANANUNA NOMU MONA KEI NA VAKANANANU
Roma 7:15 
A ka kau sa kitaka tiko, au sa  sega ni vinakata:ia na ka kau sa 
vinakata, au sa sega ni kitaka; ia na ka kau sa cata, au sa  kitaka 
tiko.

Ni o vakaliuca na nomu saga mo kua ni cakava e dua na ka, e dau tini 
sara ga mo cakava na ka sara ga o vinakata mo kua ni cakava. Oqo e 
rawa ni vakamacalataki vakatikina ena ivakarau ni veivakabulabulataki 
ni reticular (RAS). Na RAS e dua na tiki ni nomu mona e dau 
vakasavasavataka na itukutuku qai dusimaka na nomu vakasama ina 
ka o vakaliuca vakalevu. Ni o saga mo kua ni cakava e dua na ka, e se 
vakanamata tiko ga kina na nomu mona, e rawa ni tiko ga ena nomu 
vakasama qai veisautaka na ka o cakava.

Me kua ni vakatabakidua na noda vakasama ena ka eda sega ni via 
cakava, e dusimaki keda na iVolatabu meda vakanamata ena ka vinaka. 
E tiko vei keda na vakasama i Karisito. Ni o sa sega ni vakasamataka 
vakalevu na kena tarovi e dua na leqa ka vakalevu cake vua na Kalou e 
vakavinakataka, sa na tekivu me veisau na nomu vakasama, ka sa na 
yali na kena veivakauqeti na ka e dau lewa na nomu vakasama.

IKURI NI LESONI
1 Koronica 2:16

BOLEBOLE NI WILI VOLA TABU- 
SIGA  283
Jeremaia 9-11; 2 Cesolonaika 2

VAKARAUWAI, OKOTOVA 10

MASU

VAKATUSA

Tamaqu, au masulaka niu tubu tikoga ena Vosa, na noqu vakasama kei 
na noqu ivalavala me yaco me iloilo vei kemuni, ena yaca kaukauwa i 
Jisu.

Sa tu vei au na vakasama i Karisito. Niu vakanamata ki na veika e cake, 
au sa veisautaka tiko na noqu bula mai na loma ki tautuba!

NA CAVA O SA VAKASAMATAKA TIKO?NA CAVA O SA VAKASAMATAKA TIKO?
2 Timoci 2:15
Gumatua sara mo varaitaki iko mo vinaka ena mata ni Kalou , a 
tamata dau cakacaka sa sega e dua na ka me madua kina, mo 
wasea vakadodonu nai vakavuvuli dina.

E tiko e dua na malanivosa kilai levu, “e dua na peni me baleta na nomu 
vakasama,” ka lako mai na vakasama ni vinakata mo volia na vakasama 
ni dua na tamata, vakabibi ni ra sa vakanomodi se vaka me yali ena 
vakasama. E dau tukuni vakaveitalia, ia o kila beka ni nomu vakasama e 
dua vei ira na nomu iyau talei duadua vua na Kalou?

Na iyau dina e tiko ena nomu vakanananu. Na ivola, retio, kei na 
retioyaloyalo era veisisivi me baleta na vanua ena nomu vakasama ena 
veisiga. Me vaka ni o luve ni Kalou, sa nomu itavi mo vulica mo solia na 
vanua ki na nomu vakatorocaketaki vakatamata kei na nomu veimaliwai 
kei Karisito ena Nona Vosa. Solia na nomu vakasama vei Karisito. 
Kevaka o sega ni cakava oqori, o na sega beka ni raica na leqa cava o sa 
vakamalumalumutaka tiko na nomu bula me yacova ni sa rui berabera.

IKURI NI LESONI
Roma 12:2

BOLEBOLE NI WILI VOLA TABU-  
SIGA  284
Jeremaia 12 -14; 2 Cesolonaika 3

SIGATABU, OKOTOVA 11

MASU

VAKATUSA

Turaga, niu sa lako tiko ena loma ni macawa, mo ni dusimaki au ena 
noqu vulica mai na nomuni Vosa. Vukei au meu vakavoutaka na noqu 
vakasama me kua tale ni vakauqeti au na noqu ivakarau makawa ni 
vakasama, noqu ivalavala, kei na noqu bula. Emeni.

Na noqu vakasama e yaga vakalevu cake mai na bilioni! Niu wilika na 
Vosa ni Kalou, sa yaco na noqu bula me dua na ivakatakarakara levu 
cake ni Turaga o Jisu Karisito.

SEMA DONU KONA RAWATA NA BULA NI SEMA DONU KONA RAWATA NA BULA NI 
RAWAKARAWAKA

Joni 15:5
Oi au na vaini, koi kemudou na tabaqu: Ko koya sa tu vei au, koi au 
talega vei koya, sa vua vakalevu:ke dou sa tawase tani vei au, dou 
sa sega ni rawata e dua na ka.

Ena vuli ni kau kei na vunikau, na veisemati ni kau sai koya na kena 
vakacurumi e dua na tabani ni kau ki na waka ni dua tale me rau tubu 
kina na rua me vaka e dua na kau.Oqo sara ga na ka e cakava vei keda 
ko Karisito Ni bera ni o lako mai vei Karisito, o sa nona na vuravura sa 
rusa tiko, ka sinai tu ena butobuto. Ia ena gauna ga o sa ciqomi Jisu kina, 
o sa vakacurumi sara ga ki na bula ni rawaka.

Bula ena vakasama oqo: na nomu bula makawa e sa sega ni semati 
vei iko ena dua na kena ibalebale. Ko ni a sereki mai na kaukauwa ni 
butobuto ka vakadewataki ki na Matanitu ni Rarama ena mate kei na 
tucaketale nei Karisito Jisu. Ena bula vou oqo, o sa tu vinaka sara mo 
vua ka tubu. Lako ena dina oqo nikua.

IKURI NI LESONI
Kolosa 1:13

BOLEBOLE NI WILI VOLA TABU- 
SIGA  285
Jeremaih 15-17; 1 Timoci 1

MONITI, OKOTOVA 12

MASU

VAKATUSA

Na noqu Kalou, vakavinavinaka ni ko ni vakaraitaka vei au ni sa sega ni 
ivurevure ni noqu bula na veika sa oti. O ni sa vakarautaki au vakavinaka 
sara meu rawata.

Au sa semati ena bula ni rawaka. Na tauvimate, dravudravua, kei na leqa 
era tiki ni noqu bula e liu, sa sega ni rawa ni tarai au na tevoro ena gauna 
oqo. Sa tu vei au na bula sara ga i Karisito.

BULUMAKAU CICI VAKADODONUBULUMAKAU CICI VAKADODONU
Vosa vakaibalebale 3:5-6 
Niutaki Jiova ena yalomu taucoko, ka kua ni o niutaka en aka o kila.
Ena veika kecega vakaliuci koya ena qai vakadodonutaka na nomu 
I lakolako o koya.

Na bulumakau e cici vakadodonu e vakararavi ki na totolo ni laini dodonu 
kei na yalayala sega ni yavalati rawa. Na kaukauwa vata ga oqori, ni sa 
vakayagataki cala, sa yaco me dua na malumalumu. E sega ni gadrevi 
me vakadruka na bulumakau na dali ni dua na dauvala; e dua na veisau 
lailai ga ni angle e rauta me biuta tani mai na veivakatautauvatataki. Na 
kaukauwa e vakayagataki ena sala cala e vakavuna na sega ni tudei.
 
Ena sala vata ga oqori, e vuqa na lotu Vakarisito era toso totolo ka 
kaukauwa ia e sega vei ira e dua na vua vakaibalebale me ra vakaraitaka 
me baleta na ka oqo. Na ulutaga e sega ni sasaga, ia na veidusimaki. 
Na toso totolo ena sala cala e ca sara mai na tu vakadua. E kauti iko 
vakayawa cake mai na ituvatuva ni Kalou ena veikalawa yadua. Ni 
sega ni dodonu na nomu sala, na veivakataotaki lalai mada ga e rawa 
ni vakaleqai iko. Kakua ni vakatara na nomu kaukauwa me cakacaka 
vei iko. Vulica mo muria na veidusimaki ni Yalo Tabu. Ni donu na nomu 
veidusimaki, ena vuavuaivinaka na nomu sasaga.

IKURI NI LESONI
Roma 8:14

BOLEBOLE NI WILI VOLA TABU- 
SIGA  286
Jeremaia 18-19; 1 Timoci 2

TUSITI, OKOTOVA 13

MASU

VAKATUSA

Turaga, au vakavinavinakataka na Nomuni Yalo Tabu! Au kila niu 
veilakoyaki tiko ena macawa oqo, O ni sa dusimaka tiko na noqu kalawa 
kecega.

E sega ni vaka e dua na bulumakau e cici totolo tiko ena sala cala, na 
noqu ikalawa e dusimaki mai na Yalo Tabu. Niu vakatautauvatataki au 
kei na Nona lewa vei au, sa yaco me sega ni rawa na druka

SITOA NI VEIKA KAMIKAMICASITOA NI VEIKA KAMIKAMICA
Joni 10:10 
Sa sega ni lako mai na daubutako, me butako ga , ka ravuravu 
,ka vakarusa: au sa lako mai me rawa vei ira na bula , ia me rawa 
vakalevu sara.

Ke o sa bau solia vua e dua na gone na galala me digitaka e levu na 
kakana kamikamica e vinakata ena dua na sitoa levu, o na raica e dua 
na ka taleitaki. Nira sa matau tu ena iyalayala, era sega ni vakadeitaka 
na levu ni ka e vakatarai dina mera taura. E lomalomarua gona na gone 
qai lailai na ka e digitaka mai na kena e namaki. 

Dina ga ni sa tu vei iko e dua na bula vou vei Karisito, e dodonu mo 
taura na ikalawa vakasamataki mo sereki iko mai na vakasama o a 
bulataka tu e liu. E vuqa na lotu Vakarisito era sega ni lako ena taucoko 
ni veika sa vakarautaka na Kalou baleta ni ra se cakacaka tikoga ena 
loma ni iyalayala era vulica mai vuravura. Sa soli vei iko e dua na bula 
vakaitamera, ia kevaka e vakatabui tikoga na nomu vakasama, ena 
vakatabui talega na veika o sotava. E vakarautaki iko o vuravura mo 
namaka vakalailai, ia sa kacivi iko o Karisito mo taura matua na veika 
kece e sa vakarautaka vei iko.

IKURI NI LESONI
Josua 1:3

BOLEBOLE NI WILI VOLA TABU- 
SIGA  287
Jeremaia 20-21; 1 Timoci 3

VUKELULU, OKOTOVA 14

MASU

VAKATUSA

Turaga Jisu, vakavinavinaka ni ko sa vakavinakataka na noqu bula! Niu 
lako tiko ena noqu siga, vukei au meu bula me vaka na Nomuni itovo 
vakavanua ka sega ni kena e vuravura.

Au sa sereki mai na itovo vakavanua ni vuravura! Me vaka e dua na gone 
ena sitoa ni loli, au sa taura tiko na isolisoli kecega sa vakarautaka vei au 
o Karisito, ena yaca i Jisu.

VAKATOVOLEI, VAKADONUI KA NUITAKIVAKATOVOLEI, VAKADONUI KA NUITAKI
Iperiu 4:15
Ni sa sega ni dua na noda bete levu ko koya sa sega ni lomana keda 
rawa ni da sa malumalumu;  ia sa dauveretaki vakatautauvata e na 
ka kecega ko koya, ia ka sega na nona cala. 

Era dau vakauqeti ira na itokani lotu Vakarisito na italatala ni Kosipeli 
mera bula me vaka na ivakatakarakara ni itovo i Karisito. Dina ni so 
era se raica tiko ga na ivakatagedegede oqo me sega ni rawati, ia e 
vakaraitaka na iVolatabu ni sega ni vakakina. Dina ga ni Kalou taucoko 
o Jisu, ia e bulataka e dua na ka vakatamata taucoko. E sotava na veika 
dina vata ga eda sotava ena noda bula e veisiga na veivakaisini, na 
veibeci, na veitemaki, kei na vakaiyalayala ia e qaqa o Koya ka sega ni 
ivalavala ca. Na nona bula e sega ni dua na vakasama e sega ni rawati 
rawa; e dua na ivakaraitaki sa vakadinadinataki. 

Na Vosa e sega ni vakasama. Sa vakatovolei, vakadonui, ka rawa ni 
nuitaki taucoko baleta ni a bulataka o Karisito ena ituvaki vata ga eda 
sotava tiko. Ni o cakacakataka na Vosa, o sa kalawa yani ki na veika 
e sega ni kilai; o sa muria tiko e dua na sala sa lakova oti o Karisito ka 
vakadinadinataka ni sa qaqa.

IKURI NI LESONI
Joni 16:33

BOLEBOLE NI WILI VOLA TABU- 
SIGA  288
Luke 20: 1-26;Same 107-109

LOTULEVU, OKOTOVA 15

MASU

VAKATUSA

Vinaka vakalevu na Kalou, na nomuni dau veikauaitaki ena noqu 
malumalumu. Ena nomu vorata na veibolebole kecega  au sotava, o ni 
sa solia vei au na kaukauwa meu gugumatua.

Au bulataka na ivolanikalou sa vakatovolei ka rawa ni nuitaki. Ena vuku 
ni ivakaraitaki e biuta vei au o Karisito ena Nona bula, e sega ni dua na 
veivakataotaki se veivakatovolei e rawa ni vakaleqa na noqu tucake tale.

NA IVALU NI VEIKAU MAI TEUTOBURGNA IVALU NI VEIKAU MAI TEUTOBURG
Roma 12:19
Oi kemudou sa lomani dou kakua ni sauma na ca sa caka vei 
kemudou, ia mo dou laiva  vua na Kalou me sauma; ni sa volai;A 
noqu I tavi meu  cudruvaka; au na sauma koi au,sa kaya na Turaga. 

Ena ivalu kilai levu ni Teutoburg Forest, era saga na mataivalu ni Roma 
mera vakarabailevutaka na vanua ena tokalau ni Rhine (o Jamani 
nikua). Era dau vakamalumalumutaki ira na nodra meca ena voleka ni 
veivakatovolei kece na iwiliwili, iyaragi, kila, kei na so tale ia era sega ni 
qaqa. Dina nira vakavulici vinaka, vakaiyaragi vinaka, ra qai vakatulewa 
vinaka, ia e yaco na ivalu ena vanua voravora ni veikau qai qiqo na sala, 
tau bi na uca, qai qele qele. Na ituvaki oqo e vakamalumalumutaka na 
nodra kaukauwa. Era sa lutu na nodra isoqosoqo, ka vica na siga, era sa 
vakacacani vakailawalawa. 

Me vakataki ira ga na kai Roma, o rawa ni vakavuna me sega ni yaga na 
kaukauwa e tu vei iko ena nomu vakaitavi ena ivalu o sega vakadua ni 
nakita mo vala kina. Eso na veibolebole e sega ni nomu mo vakayacora. 
E sega ni kacivi iko na Kalou mo qaqa vakataki iko ena veivaluvaluti 
kecega, ia mo kila se ivalu cava e nona. Na veisausaumi e nona na 
Turaga. Ni o vakatara na Kalou me vala ena vukumu, o sa maroroya kina 
na nomu kaukauwa me baleta na ilesilesi sa lesia vei iko o Koya.

IKURI NI LESONI
Lako Yani 14:14

BOLEBOLE NI WILI VOLA TABU- 
SIGA  289
Jeremaia 22-23; 1 Timoci 4

VAKARAUBUKA OKOTOVA 16 

MASU

VAKATUSA

Turaga, solia vei au na vuku meu kila kina na ivalu cava meu vakaitavi 
kina ena yabaki oqo. Niu solia na ituvaki kecega ki na Ligamuni, sa 
vakadeitaki na rawaka.

Au qarava e dua na Kalou e vala ena vukuqu. Niu solia na noqu ituvaki 
vua na Kalou me qarava, sa vakadeitaki na qaqa, veitalia na meca!

RAI  VAKATITOBURAI  VAKATITOBU
1 Samuela 16:7
A sa kaya vei Samuela ko Jiova, Mo kakua ni raica na matana se 
na kena balavu; niu sa sega ni digitaki koya: ni sa sega ni raica ko 
Jiova me vaka sa raica ko ira na tamata; ni ra sa raica na ka e sau 
ko ira na tamata, ia sa raica na yalo ko Jiova.
O Michelangelo, na dau droini ni gauna ni Veivakalesuimai, e kilai 
levu me dua na kena dau ni droini ena I boro, dau droini ni tuvaki ni 
vale, kei na dau ceuceu. E bulia na cakacaka vakaitamera me vaka 
na I vakatakarakara i Tevita, na Pietà, kei na I cavacava ni Valenilotu 
o Sistine, ka rawata na veivakadonui me dua vei ira na daudroini levu 
duadua ni I tukutuku makawa. Na ka e vakaduiduitaki koya kina oya na 
nona rawa ni raica na ka era sega ni raica rawa eso tale. Ena vanua era 
raica ga kina eso tale na buloko ni vatu mapolo, e raica o Michelangelo 
na kena I rairai e loma. E raici Tevita ena nona droini, e eso era raica 
ga na vatu.

Na Kalou, na Dauveibuli ni vuravura, e raici iko ena rai ni veika e rawa 
ni yaco me vaka na Nona I naki, sega ni nomu I tuvaki ena gauna oqo. 
E sega ni raica na I rairai e taudaku me vakataki ira na tamata; E raica 
sivita na veika e tu e matada ki na lomada. O iko na Nona cakacaka, ka 
buli ko Karisito Jisu mo cakacaka vinaka. Laiva me vakacavara na ka sa 
tekivutaka vei iko ni sa bulia tiko na Nona cakacaka vakasakiti.

IKURI NI LESONI 
Filipai 1-6

BOLEBOLE NI WILI VOLA TABU – 
SIGA 290
Jeremaia 24-26; 1 Timoci 5 

VAKARAUWAI, OKOTOVA 17

MASU

VAKATUSA

Turaga, ni vaka  Isosomitaka na mataqu vakayago ena mata vakayalo 
meu kila kina na cakacaka vinaka o ni sa tekivutaka vei au.

E raica na Kalou na rawa-ka vei au! Ena yalo sa yalataki ki na Nona 
Vosa kei na Nona cakacaka, au kila ni sa cakava tiko o Koya e dua na 
cakacaka vakasakiti ki vei au.



www.goodnewsdailydevotional.com 21

JISU NA DINAJISU NA DINA
Joni 14:6
Sa kaya vua ko Jisu, O au na sala kei na vu ni dina, keina vunibula; 
sa sega ni torovi Tamaqu walega e dua na tamata, ena vukuqu ga.

E dina ni tukuni ni veibeitaki kece ena mataveilewai e tauyavutaki ena 
dina, era nanuma na kena dau ni dua na pasede vei ira na beitaki era 
vesu vakatawadodonu. Oqo e sega ni baleta ni ra dau vakatulewa 
ca na turaganilewa se na mataveilewai ena vuku ni I vakadinadina e 
vakaraitaki, ia baleta ni sega ni yavutaki na nodra vakatulewa ena dina 
uasivi ni Kalou.

Na bula vei Karisito e sivia na nona vakatulewa cala na tamata; e kila 
na lomada. Na dina ni o cei o Koya, e sivia na veika dina ka vakaraitaka 
na noda I naki sara ga. Na kena kilai ni o Jisu na dina e vakadeitaka na 
yavu ni veivosa yadua ena I vola tabu. Me vaka ni dina o Koya ka sega 
ni veisau, sa vakakina na Nona yalayala. Ni sa vakaraitaka o Koya na 
veivakabulai, veivakarautaki, kei na veitaqomaki, e sega ni cala ni dua 
na mataveilewai se Turaga ni lewa; sa vosa sega ni cala e cavuta na 
Dina vakataki Koya!

IKURI NI LESONI 
Joni 1:14

BOLEBOLE NI WILI VOLA TABU – 
SIGA 291
Jeremaia 27-29; 1 Timoci 6

SIGA TABU,OKOTOVA 18

MASU

VAKATUSA

Turaga Jisu, vinaka vakalevu ni ko ni sa Dina ka sega vakadua ni druka. 
Niu lako voli ena noqu siga e dai, ni dusimaki au ena noqu sala kecega, 
ka laiva na Nomuni dina me lewa na noqu vakatulewa kei na noqu I 
valavala. Emeni.

Na Vosa ni Kalou e dina, sega ni veisau, nuitaki ka sega ni cala. 
Niu vakararavi ki na Nona Vosa, sa yawa sara vei au na leca I ka, 
nuiqawaqawa, kei na sega ni vakacegu!

VALE DROKADROKA NI KALOUVALE DROKADROKA NI KALOU
Same 1:3
Ena tautauvata kei na kau sa tei ena bati ni uciwai, sa vuataka na 
vuana ena kena gauna, a drauna talega ena sega ni malai, Ia na ka 
kecega sa cakava ko koya ena yaco.

E na bula ni teitei, na vale ni draunikau e bulia e dua na vanua e lewai 
vinaka ka rawa ni tubu ka vuavuai vinaka kina na kau veitalia na draki e 
tautuba. E vakatulewataki na katakata, rarama, kei na I tuvaki me sega 
ni vakatau kina veiveisau ni drake e lako curumi. Ena sala vata ga oqo, 
sa vaka kina na Vosa ni Kalou sa I koya na vanua e uasivi sara. Ni o sa 
vakadeitaki iko tikoga kina, sa na sega ni lewai na nomu tubu ena veika 
e yaco wavoliti iko.

Na i Vola Tabu e vakatautauvatataki ira na luve ni Kalou ki na vei vunikau 
e dau vua, sega ni dau lutu e dua na drauna, ka dau vuavuai tikoga. Oqo 
na vua ni kena teivaki ena vanua dodonu. E sega ni lewai iko na nomu I 
tuvaki. O sa buli mo dua na vale ni maroroi ni vei wali kecega. Se cava ga 
na vanua ni kila vaka cakacaka, o sa vakarautaki mo vakatubura na vua!

IKURI NI LESONI 
Jeremaia 32:17

NA BOLEBOLE NI WILI VOLA TABU 
ENA  – SIGA 292
Jeremaia 30-31; 2 Timoci 1 

MONITI, OKOTOVA 19

MASU

VAKATUSA

Turaga na Kalou, vinaka vakalevu na nomuni vaka vuna meu uasivi cake 
veitalia na vanua au tiko kina. Au kila ni noqu vakararavi ki na Nomuni 
Vosa me baleta na noqu bula, au sa dua na dau qaqa.

Au a buli meu dau vakadinadinataka na leqa! Se cava ga na ituvaki se 
veika au lako curuma, au sa qaqa, ka sa sega ni raw ani vaka yaco ka 
vei au na tevoro!

WAI NI BULA VAKALOUWAI NI BULA VAKALOU
Same 107:20
Sa tala na nona vosa ka vakabulai ira, ka kauti ira tani mai na ka era 
rusa kina.

E levu vei ira na kena dau vakavuniwai, se ra vuniwai, dauveiqaravi 
vakavuniwai, nasi, se kila ka vaka vuniwai, era vakavulica mera dikeva 
se vakamamadataka na I colacola ni mate kei na tauvimate. E dina ni tu 
na veivakabulai me baleta e vica na tauvimate, na mate kei na tauvimate 
e se vakaleqa tikoga na nodra bula e bilioni na tamata. E dina ga ni o ira 
na tamata oqori era taukena ka kila e so tale na kena I walewale, ni vaka 
tauvatani taki keina dua na tamata cakacaka vakavuniwai, e sega ni levu 
sara na duidui mai vei ira na lewenivanua raraba.

Na I wali ni nomu bula e sega ni yalani ga ena valenibula. Sa solia na 
Turaga o Jisu vei ira yadua na Luvena na bula tawamudu. Na bula oqori 
e tara yani ki na veitiki kece ni nomu bula. Vulica mo lako voli ena nona 
buli iko na Kalou. Na Vosa ni Kalou sa wainimate ki na yagomu; na levu 
cake ni kena I vakarau, na totolo ni nomu vakabulai e mai!

IKURI NI LESONI 
Marika 5:34

BOLEBOLE NI WILI VOLA TABU  – 
SIGA 293
Jeremaia 32-33; 2 Timoci 2

TUSITI,OKOTOVA 20

MASU

VAKATUSA

Vinaka vakalevu Turaga, na nomuni vakatarai au meu lako ena bula 
vakalou! Niu lako curuma na noqu macawa, ni vukei au meu qarava na 
veivakabulai vakalou vata ga oqori vei ira na tani, ena yaca mana i Jisu.

Na tauvimate, na mate ca, kei na vei mate e vuqa sa vakarusai ena 
kaukauwa ni Vosa ni Kalou! Ni’u sa taura na kaukauwa ni Nona Vosa, au 
sa galala dina, ena yaca i Jisu!

NA TATAQOMAKI NI DAU VEIVACUNA TATAQOMAKI NI DAU VEIVACU
Luke 18:1
Sa vakatakila talega ko koya vei ira e na dua na vosa vakatautauvata, 
ni sa dodonu me daumasu tiko ka kakua ni cegu oca.

Ena veivacu kei na veivacu veiwaki, e dua na  imatai ni lesoni e vulica e 
dua na dau qito oya me dau laveta tiko ga na ligadra ena veigauna kece. 
Ni dua na dau qito e biuta na ligadra e ra, ena dua mada ga na gauna 
lekaleka, era sa vakaleqai ira ena nodra na vacuki lesu mai ve ira na 
nodra meca.

Na vuna era sega ni rawata kina e lewe vuqa na lotu Vakarisito, ena 
gauna mada ga era taukena kina na kaukauwa ni masu, sa i koya ni ra 
dau masu ga ena gauna e yaco kina na leqa. Oqori e vaka ga na nomu 
laveta na ligamu ni sa oti na nona vakadrukai iko na meca. Kevaka o 
waraka me yaco mai na leqa mo qai masu, oqori sa bera saraga. Me 
vaka ga e dua na dau qito e vakavulici vinaka, e dodonu mo maroroya 
tiko ga na nomu I tataqomaki. Mo dau laveta tikoga I cake na ligamu ena 
veigauna kece ni bera ni o viritaka e liu e dua. Mo tiko ena veimaliwai 
tudei kei na Kalou ena masu me rawa ni gauna e viritaka kina na meca 
e dua nai vacu, o sa dau vakarau oti tu mo viritaka na I otioti ni vacu 
kaukauwa duadua ki vua.

IKURI NI LESONI 
1 Cesalonaika 5:16-18

BOLEBOLE NI WILI VOLA TABU – 
SIGA 294
Jeremaia 34-46; 2 Timoci 3 

VUKELULU,OKOTOVA 21

MASU

VAKATUSA

Turaga, vinaka vakalevu na I solisoli ni masu. Ni vukei au meu dau 
tudei tikoga kei Kemuni, me’u kakua kina ni dau vakarerei ia me’u dau 
vakaukauwataki ka tu vakarau me’u qaqa.

Au sa kena dau ena  Ivalu vakayalo, me vaka ga e dua na dau veivacu 
ena loma ni kena bai, era dau laveta cake na ligadra ena veigauna kece. 
Au na dau tiko ga ena vanua ni masu, ka dau tu vakarau meu mokuti ira 
na meca.

VAKADIDIKE LEVUVAKADIDIKE LEVU
Taniela 11:32
Ia ko ira e so era sa vakacataka na veiyalayalati, ena vakacacani 
ira ko koya ena nona dauveicavilaki: ia na tamata era kila na nodra 
Kalou era na gugumatua, ka rawa ka.

Ena I Volatabu kece, e da raica kina na Kalou ni vakadikeva ka vaka 
yaco ka lelevu vei ira na tagane, yalewa, gone kei na qase. Ia e milioni 
vakamilioni na lotu Vakarisito ni kua era se sega ni rawata tiko ga na 
kaukaua vata ga oya. E rawarawa sara, na vuna oqo: e vakaraitaka vei 
keda na I vola tabu ni dua na I tuvatuva me sereki kina na kaukauwa sa 
biuta vei iko na Kalou sa i koya na veimaliwai kei Koya.

E kaya o Karisito ni otioti ni veisiga vaka oqo era sa vakaroti na luve 
ni Kalou yadua me ra cakava na cakacaka lelevu cake mai na kena 
e liu. Na I tavi mo vakayacora na parofisai oqori e tiko vei iko mo lako 
vakatitobu ena nomu veiwekani kei na Kalou ka mo vulica na Nona Vosa. 
Na levu ga ni nomu taura na gauna mo kila se o cei o Koya, na levu tale 
ga ni nomu kunea o cei e buli iko mo tiko vei Karisito!

IKURI NI LESONI 
Filipai 3:10

BOLEBOLE NI WILI VOLA TABU  – 
SIGA 295
Luke 20:27-47; Same 110-112

LOTULEVU,OKOTOVA 22

MASU

VAKATUSA

Vukei au meu lako vakatitobu ki na Nomuni Vosa veivakurabuitaki, ka 
rawata meu kila vakavinaka cake sara se o cei o Kemuni, ena yaca i 
Jisu.

Au sa cakava tiko na cakacaka ni vakadidike levu ena yabaki oqo ni 
Waiwai Veivakurabuitaki, niu sa I solisoli ni Dauveibuli ni vuravura!

NA KEMU I RAIRAI DINANA KEMU I RAIRAI DINA
Jemesa 1:23-24
Ia kevaka e dua sa rogoca walega na vosa, ka sega ni muria, sa 
tautauvata kei na tamata sa laki ilova na mata ni yagona ena iloilo: 
ni sa laki ilovi koya, a sa qai lako tani yani, a sa guilecava vakasauri 
se sa vakaevei na valavala ni yagona.

Ena veisiga ni bera ni o biubiu e vale, o na rairai ilovi iko ena iloilo mo 
vakadeitaka ni veiganiti na kemu irairai kece. Na iloilo e vakaraitaka e 
dua na I yaloyalo o kila ka digitaka mo maroroya. Na Vosa ni Kalou e 
vakatautauvata taki ki na iloilo; e solia tu na kaukauwa me tara cake na 
nomu I bula vakarau vakayalo.

Ena so na gauna, era dau wilika na lotu Vakarisito na i Vola Tabu, me 
raica se o cei o ira vei Karisito, ka qai guilecava na ka era raica ena iloilo 
ni Vosa. Kena I tinitini, era toso ena loma ni siga ka sega ni laiva na I 
yaloyalo vakataki ira oqori me dusimaka na nodra I valavala. Na ulutaga 
e sega ni lailai ni veisau —o sa veisautaki vakaoti, ka semati vata kei na 
Yalona. Ia, sa I koya na kena vakayacori na Vosa e vakavuna me matata 
ka vakaraitaki vakavinaka na kemu i rairai dina ni bula ena veisiga.

IKURI NI LESONI 
Efeso 2:10

BOLEBOLE NI WILI VOLA TABU– 
SIGA 296
Jeremaia 37-39; 2 Timoci 4

VAKARAUBUKA,OKOTOVA 23

MASU

VAKATUSA

Tamaqu, niu lako curuma na noqu macawa, dusimaka na noqu kalawa 
yadua. Vukei au meu cakava na vosa kecega o ni sa tukuna, veitalia na 
I tuvaki au sotava.

Ni ra raici au na tamata, era raici Karisito. Au sa vakaraitaki ni bula 
vakalou, sega walega niu rogoca na Vosa, ia baleta niu tokona!

TUCAKE ENA KEDRA MALIWATUCAKE ENA KEDRA MALIWA
Filipai 2:12
Ia koi kemudou, kau sa dau lomana, me vaka na nomudou 
talairawarawa ena veigauna sa oti, dou sa sega ni ia walega niu 
sa tiko vei kemudou, dou sa uasivi cake kina niu sa takali, dou 
kitaka vaka kina na cakacaka dou sa bula sara kina ena rere keina 
sautaninini.

Ena maliwa ni veilecayaki ni bula, o sa rogoca beka na nodra tukuna na 
lotu Vakarisito na veika me vaka, era na tu ena kedra maliwa ena vukumu 
ena masu. E dina ni masu kei na vosa ni veivakayaloqaqataki oqori e 
rawa ni veiqaravi ena loloma soli wale, veivakabulai kei na rawaka vei 
ira na vakarorogo, ia e matata na I volatabu: na nomu bula vei Karisito e 
dua na sasaga e dodonu mo teivaka vakataki iko.

Na veimasulaki e dua na I yaya kaukauwa ka gadrevi ena yago, ia e 
kacivi iko na  ivolatabu mo cakacakataka yadua na nomu vakabulai. Se 
nomu lewa vakayalo, na tamamu, tinamu, ganemu se tacimu, na Kalou e 
biuti ira ena nomu bula me ra vukea na nomu dusimaki ena lako vata kei 
Koya, ka sega ni veiqaravi me I sosomi ni nomu veimaliwai vakatamata. 
Wilika na ivolatabu ka kilai Koya vakataki iko. O na raica na kena sa 
tekivu me veisau na nomu bula.

IKURI NI LESONI 
Kolosa 1:9-10

BOLEBOLE NI WILI VOLA TABU – 
SIGA 297
Jeremaia 40-42; Taito 1

VAKARAUWAI,OKOTOVA 24

MASU

VAKATUSA

Tamaqu Vakalomalagi, vinaka vakalevu na vuku ni I solisoli ni veimasulaki 
kei na veimaliwai kei Kemuni. Niu wilika tikoga na Nomuni Vosa, au sa 
veisautaki mai loma ki tau tuba!

Au kila na Turaga o Jisu vakataki au! Ena noqu wilika na Vosa ni Kalou, 
au sa vakatorocaketaka tiko na veiwekani vakatamata kei Koya ni kua.

NA MISINI NI PINA MISINI NI PI
1 Korinica 12:21-22
A sa sega ni kaya rawa na mata ki na liga, Ko sa sega ni yaga vei au; 
se na ulu ki na yava, drau sa sega ni yaga vei au. Ia sa vakalevu cake 
talega oqori, a veitiki ni yago eda sa nanuma ni ra sa malumalumu, 
era sa yaga sara.

E dina ni sega ni dau veivakalolomataki na pi, ia e bibi sara na nona itavi 
ena ka bula. Ke sega na pi kei na so tale na manumanu somidi, ena 
yaco e dua na leqa e vuravura raraba, ena vakaleqai sara vakalevu na 
I vurevure ni kakana e vuravura. E rawarawa sara me yalani na I tavi ni 
oni ki na kena revurevu totolo o rawa ni raica, ia na nodra revurevu dina 
e bibi ki na noda bula. Ena sala vata ga oqo, e tautauvata talega kina e 
lewe vuqa na luve ni Kalou.

E vuqa na lotu Vakarisito era nanuma ni lailai se sega ni bibi na nodra I 
tavi, ka sega ni bibi na nodra sasaga. Oqo e sega ni dina. Ni raici iko na 
Kalou, e raica na I yaloyalo vakaitamera, sega walega ni veika e laurai 
ena veika vakayago. O iko e dua na lewe ni Yago i Karisito, ka bibi ena 
kena tosoi ki liu na Nona Matanitu. E sega ni dua tale na ka mo cakava, 
ia mo uasivi cake tikoga ena veika kece o cakava.

IKURI NI LESONI 
Kolosa 3:23-24

BOLEBOLE NI WILI VOLA TABU– 
SIGA 298
Jeremaia 43-45; Taito 2

SIGA TABU,OKOTOVA 25

MASU

VAKATUSA

Turaga na Kalou, vinaka vakalevu na  isolisoli o ni biuta oti vei au. Se 
cava ga na  itutu au veiqaravi kina, e bibi sara me’u kauti ira mai na tani 
me ra kilai Karisito.

Au sa lewe ni Yago i Karisito. Na noqu cakacaka e bibi ki vuravura, ka 
sega tale ni dua na noqu digidigi ia meu rawa ka vakavinaka ena yabaki 
oqo ni Waiwai Veivakurabuitaki.

NA TALEFONI NI KACI NI KALOU NA TALEFONI NI KACI NI KALOU 
Maciu 22:14 
Ni ra sa lewe vuqa era sa kacivi, ka lewe lailai era sa digitaki. 

Kevaka o sa dau vakayagataka e dua na talefoni makawa se talefoni 
vakadrau (rotary dial), o na kila na kena rorogo ni tatagi ni dua e kacivi 
iko. E tatagi vakawasoma, kaukauwa, ka dredre me sega ni rogoci. 
Na veikacivi ni Kalou e kaukauwa cake sara mai na kena oqo. Na lotu 
Vakarisito yadua sa soli vua na isolisoli kei na veikacivi me qarava na 
nona itavi ena kena vakatorocaketaki na Matanitu ni Kalou. Ia e noda 
itavi yadua me da rogoca ka talairawarawa kina. Se o kena dau ena 
tekinolaji, sere kei na vakatagi, bisinisi, se cakacaka ni droini kei na 
matai ni cakacaka (fine arts), sa isolisoli kece mai vua na Kalou me 
vakaukauwataki kina na yago i Karisito ka me tete kina na Kosipeli. Sa 
tatagi tiko na talefoni ni Kalou. Kakua ni vakawalena na Nona veikacivi 
ena nomu dabe wale ga e yasa ni buturara. Tucake ka cakava na ka e 
kacivi iko kina nikua. 

IKURI NI LESONI 
Roma 8:28 

BOLEBOLE NI WILI VOLA TABU– 
SIGA 299
Jeremaia 46–47; Taito 3

MONITI,OKOTOVA 26

MASU

VAKATUSA

Tamaqu Vakalomalagi, e dina tikoga na Nomuni vosa. Au 
vakavinavinakataka vakalevu na veisolisoli kece o ni sa tugana e lomaqu. 
Au na vakayagataka kece me vakarokorokotaki kina na Yacamuni ka me 
kilai kina e vuravura taucoko.

Sa kacivi au na Kalou meu cakacaka, ka’u na sega ni vakawalena na 
nona veikacivi. Au na vakayagataka na isolisoli sa solia vei au me yaga 
kina na Yago i Karisito, ena yaca i Jisu. Emeni. 

NA VUA NI LOLONA VUA NI LOLO
Marika 11:13–14 
Ia ni sa raica vakayawa e dua na vu ni lolo sa vakadrauna,sa lako,de 
kunea kina e dua na ka:ia ni sa yaco kina sa sega ni kunea kina e 
dua na ka,a drauna walega;ni sa sega ni yaco na vula I lolo.a sa 
vosa ko Jisu,ka kaya kina,me kakua na vuamue kani e muri ka sega 
ni mudu.A ra sa rogoca na nona tisaipeli.

Na italanoa oqo e vakatubura e dua na taro bibi: Na cava e cudruva 
kina o Jisu e dua na vunikau ni sega ni vua, ni sa kila ni se bera na 
gauna me vua kina? Na kena isau e rawarawa. Na vunikau oya e 
matataka e dua na ka bibi vakayalo. Na veika kece sa bulia na Kalou 
e sega ni vakatau ena ka e raica na vuravura, ia e vakatau ena ka sa 
tukuna na Kalou. Ni vosa o Jisu vua na vuni lolo, e sega ni vosa me vaka 
na kena gauna, ia e vosa me vaka na nona inaki kei na nona rawa ni 
solia na Kalou. Kakua ni vakatara na ka o raica ena mata vakayago me 
vakatabui iko mai na vanua e vinakata na Kalou me kauti iko kina. Na 
Vosa ni Kalou e vakadeitaka na nomu rawa ni vuavuaivinaka. Se cava 
ga na nomu itekitekivu, nomu cakacaka, se na ituvaki o sotava tiko, o na 
vuavuaivinaka baleta ni sa tukuna oti o Jiova. 

IKURI NI LESONI
Joni 13:34–35 365 

BOLEBOLE NI WILI VOLA TABU– 
SIGA 300
Jeremaia 48–49; Filimoni

TUSITI, OKOTOVA 27 

MASU

VAKATUSA

Tamaqu Vakalomalagi, au vakavinavinakataka na Nomuni loloma soli 
wale sa rui talei. Keitou sa vakaiukuukutaki kei na noqu matavuvale ena 
Nomuni Vosa.

Au dau vuavuaivinaka ena veigauna kece. Sa vakawabokotaka na 
loloma soli wale ni Kalou na veika kece e dau vakatabui au kina na 
vuravura.

 DAU WASEA NA LOLOMA DAU WASEA NA LOLOMA
1 Joni 4:20 
Kevaka sa kaya e dua,au sa lomana na Kalou,a sa cata na wekana,sa 
lasulasu ko koya:kevaka sa sega ni lomana na wekana sa raica tiko 
ko koya e na lomana vakaevei na Kalou ni sa sega ni raica?

E duidui na Lotu Vakarisito mai na vuqa tale na lotu e vuravura. E sega ni 
kilai ena isulu, kakana, se ivakatakilakila e tautuba, ia e kilai ena loloma 
eda vakaraitaka vei ira na tani. Na loloma sai vakadinadina ni bula i 
Karisito e lomada. E matata na Vosa ni Kalou: kevaka o sega ni rawa ni 
lomani koya o raica tiko, ia o kaya ni o lomana na Kalou o sega ni raica, 
o sa dau lasu. Ena gauna o solia kina na nomu bula vei Karisito, o sa 
ciqoma na Nona itovo vakalou, vakaturaga, ka sinai ena loloma. Ni o 
luvena, sa tiko oti na loloma ena lomamu. O sa sucu mai vua na Kalou, 
ka na Kalou sa loloma. O koya gona, laiva me drodro yani na loloma ni 
Kalou sa tiko vei iko vei ira kece o sotava.

IKURI NI LESONI
Maciu 18:21–22 365

BOLEBOLE NI WILI VOLA TABU – 
SIGA 301
Jeremaia 50; Iperiu 1

VUKELULU, OKOTOVA 28

MASU

VAKATUSA

Turaga, au vakavinavinakataka na loloma levu o ni sa vakaraitaka vei 
au. Me’u vakaraitaka talega na loloma vata ga oya vei ira kece au na 
sotava.

Na noqu vakabauti Karisito e laurai ena loloma au vakaraitaka vei ira 
kece au sotava. Ena yabaki oqo ni Waiwai Veivakurabuitaki (Strange 
Oil), au sa dua na dau wasea na loloma.

KAKUA NA MOCEKAKUA NA MOCE
Vosa Vakaibalebale 24:33–34 
Me vakalailai tale na moce,ka vakalailai na sosovu,ka vakalailai na 
roqoveiniu me  moce:Ia na nomu dravudravua ena qai lako mai me 
vaka e dua sa lako tu;Kei na nomu viakana,me vaka na tamatai valu.

Era kaya na daunivakasama ni bula ni dau bula na tamata me rauta 
ni vitusagavulu ki na vitusagavulu ka lima na yabaki, ka dau moce me 
walu ki na tini na aua ena dua na siga. Oya e kena ibalebale ni rawa ni 
vakayagataka e dua na tamata e voleka ni ruasagavulu ka lima na yabaki 
ni nona bula ena moce. E vakavulica na tikini ni Vola Tabu nikua ni na 
gauna cala ni vakacegu e rawa ni dolava na katuba ki na dravudravua 
kei na rusa. Ni o luve ni Kalou, mo bula gugumatua. Kakua ni vakacegu 
ni se tiko na cakacaka me caka kei na yalo me rawati vei Karisito. Na 
moce vakasivia, vakasuka, kei na vucesa e iyaragi e vakayagataka na 
tevoro me vakacacani iko. Kakua ni vakarau ni bula wale, baleta ni na 
kauta ga mai na dravudravua kei na rusa. 

IKURI NI LESONI
Vosa Vakaibalebale
10:4 365

BOLEBOLE NI WILI VOLA TABU – 
SIGA 302
Luke 21:1–19; Same 113–115

LOTULEVU, OKOTOVA 29 

MASU

VAKATUSA

Tamaqu Vakalomalagi, solia vei au na kaukauwa kei na yalo gugumatua 
meu vakayacora kina na Nomuni inaki ena noqu bula ena yabaki oqo. 
Maroroi au me’u yadra tiko vakayalo ka vakadodonutaki, me’u vakayagataka 
vakavinaka na veigauna kece o ni sa dolava e mataqu, ena yaca i Jisu. 

Au na sega ni vakatara vua na meca me vakayagataka na iyaragi ni 
vucesa me tarova na inaki ni Kalou ena noqu bula. Au sega ni na dabe 
wale ni se tiko na cakacaka ni matanitu ni Kalou me caka. 



www.goodnewsdailydevotional.com 33

SA CAKE MAI NA ITUVAKI SA LUTU NI SA CAKE MAI NA ITUVAKI SA LUTU NI 
VURAVURAVURAVURA

Aisea 24:5–6 
Sa vakadukadukalitaki talega ko vuravura e na vuku ni lewena;ni 
a sa talaidredre kina vunau,era sa vakatanitaka nai lesilesi,era sa 
vakacataka na veiyalayalati tawa mudu.O koya oqo sa kani vuravura 
kina na cudru,a ra sa vakacalai ko ira era sa tiko kina; o koya oqo 
sa vakamai kina na lewei vuravura ka ra lewe lailai na tamata sa vo 
tiko.

Vakasamataka mada oqo: na wai totoka ni Victoria Falls kei na ulunivanua 
cecere ni Himalaya, me vaka na Vola Tabu, era sa vakaleqai talega ena 
ituvaki ni vuravura sa lutu. Ni sa lutu o Atama ena Were o Iteni ka curu 
mai kina na valavala ca ki vuravura, sa curu talega mai na tauvimate, rusa 
kei na mate—na veika e sega ni nakita na Kalou me nodra na Luvena. 
E vuqa na Lotu Vakarisito era bula tiko ena vakasama ni bula raraba ni 
vuravura e sa ka dodonu ga me sotavi. Ia e vakavulica na Vosa ni Kalou 
ni ituvaki ni lutu ni vuravura oqo e sega ni noda ivakatagedegede. O sa 
kacivi mo bula ena dua na bula cecere cake vei Karisito, na bula e sega 
ni rawa ni vakamalumalumutaki iko kina na lasu ni tevoro. 

IKURI NI LESONI
Roma 12:2 365

BOLEBOLE NI WILI VOLA TABU – 
SIGA 303 
Jeremaia 51–52; Iperiu 2

VAKARAUBUKA, OKOTOVA 30

MASU

VAKATUSA

Turaga Jisu, vinaka vakalevu ena Nomuni soro ena kauveilatai. Vinaka 
ni oni sa bula tiko e lomaqu ka vakaukauwataki au meu lako tiko ena 
qaqa taucoko ena veisiga.

Ena vuku i Karisito, sa sega ni dua na tamata e vakamalumalumutaki au 
ia sa qaqa. Na tauvimate, na rusa, kei na veileqa ni vuravura oqo e sega 
ni noqu ivotavota. Au luve ni Kalou, ka’u bula tiko ena dua na bula sa 
cecere mai na ituvaki ni lutu ni vuravura oqo.

NA NODA RAWA NI KILA NA VEIKA NA NODA RAWA NI KILA NA VEIKA 
VAKAYALO VAKAYALO 

Vakatekivu 28:16 
A sa qai yadra mai na nona moce ko Jekope,ka sa kaya sa tiko 
vakaidina ko Jiova e na      yasana oqo,ia ka’u a sega ni kila.

E dina ni sa levu na veivakavulici e vuravura me baleta na noda ituvaki 
ena vuku i Karisito kei na noda kalougata vakayalo ni da sa luve ni Kalou. 
Ia e lewe levu na Lotu Vakarisito era se sotava tiko na dredre, tauvimate, 
se vakararawataki ena nodra ituvaki ni bula. Oqo e vakavuna e dua na 
taro bibi: Na cava era vakila kina eso na taucoko ni bula sa vakarautaka 
na Kalou vei Karisito, ia eso era sega? Ena tikina nikua, sa qai kila o 
Jekope ni sa tiko na Turaga ena vanua oya, ia e sega ni vakila rawa 
ni se moce tiko. Ni sa yadra ga, sa qai kila na dina. E sega ni yali na 
iserau ni Kalou; ia e vuqa na gauna eda sega ni kila baleta nida sega ni 
yadra vakayalo. Kevaka o sega ni yadra vakayalo, o na sega ni vakila 
na taucoko ni veika kece sa yalataka na Kalou ena Nona Vosa. Na tubu 
vakayalo e yaco ena noda dau wilika na Vosa ni Kalou ka vulica meda 
kila na Nona iserau kei na domona. 

IKURI NI LESONI
Aisea 30:21 

BOLEBOLE NI WILI VOLA TABU – 
SIGA 304 
Lele i Jeremaia 1–2; Iperiu 3

VAKARAUWAI,OKOTOVA 31

MASU

VAKATUSA

Turaga Jisu, au vakavinavinaka vakalevu ni oni sa voleka tikoga vei au. E 
sega ni vakaiyalayala na Nomuni loloma, ka sega talega ni vakaiyalayala 
na Nomuni loloma soli wale. Me vakacaucautaki tikoga na Yacamuni me 
tawamudu

Au kila na sala meu kila kina na iserau ni Kalou. Ni sa voleka mai o Koya, 
au na sega ni  kunei ni’u moce vakayalo. Sa yadra vinaka tiko na noqu 
vakasama kei na noqu rawa ni kila na veika vakayalo

AU SEGA NI MADUAAU SEGA NI MADUA
Cakacaka 4:18
A ra sa kacivi rau,ka vakarota vei rau me rau kakua sara ni vosa se 
vakatavuvuli e na yaca i Jisu

E dua na ka levu e tiko ena Yaca i Jisu ka sega ni rawa ni vakawaleni mai 
vuravura. E sinai ena kaukauwa, lewa, kei na vakabulai. E sega ni dua 
tale na yaca e cecere cake mai Lomalagi, e vuravura se e vuravura e ra. 
Na meca mada ga e sautaninini ni rogoca na Yacana.

A vakaroti Pita kei Joni me rau kua ni vosa tale ena Yaca i Jisu baleta 
ni ra sa raica na iliuliu na kaukauwa ni Yacana. Era sa vakabulai na 
tauvimate, sa veisautaki na bula ni tamata, ka lewe vuqa era sa lesu vua 
na Kalou. Era kila ni kevaka e vakatokai tiko ga na Yaca i Jisu, ena tubu 
tikoga na Matanitu ni Kalou.

Ena gauna oqo tale ga, e rawa ni tovolea na vuravura me vagalui kina 
na Yaca oya. Ia eda kila na dina: na Yaca i Jisu na noda kaukauwa ni 
vakabulai. O koya oqo, eda na sega ni galu. Eda na tukuna vakadoudou 
tiko ga na Yacana ena siga kei na bogi, baleta ni tiko vua na bula, galala 
kei na qaqa.

IKURI NI LESONI
Cakacaka 4:29

BOLEBOLE NI WILI VOLA TABU-SIGA 
305
Jeremaia 3-5,Iperiu 4

SIGA TABU,NOVEBA 1

MASU

VAKATUSA

Tamaqu au sega ni madua ena Kosipeli se ena Yaca i Jisu, baleta ni 
sai koya na noda kaukauwa ni veivakabulai, ena yaca kaukauwa i Jisu.

Keitou na tukuna vakadoudou na Yaca i Jisu ena sala levu, ena veisalatu 
kei na vanua kecega. Keitou sega ni via vagalui mai vuravura kei na 
nona lawa, ena yaca kaukauwa i Jisu. Emeni.

TOSO GA Kİ LIUTOSO GA Kİ LIU
1 Korinica 16:9
Ni sa dola tu vei au na katuba levu ka yaga, a ra sa lewe vuqa talega 
na dauveivorati.

Na Kalou e dau dolava na katuba lelevu, vakaibalebale, kei na katuba e 
veisautaka na bula vei ira na Luvena, me vaka a cakava vei Paula. Ia e 
vakamatatataka o Paula ni dina ga ni sa dola na katuba, e rawa tiko ga 
ni yaco mai na veisaqasaqa.

E sega ni tamata kece era marautaka nomu toso. Eso era nuitaka lo ga 
mo bale. Ena rawa ni tubu mai na dredre kei na veivakatovolei, ia oqo 
na ka bibi: na katuba e dolava na Kalou, e sega ni dua e rawa ni sogota.

Kakua gona ni rai tiko ena veisaqasaqa. Rai tikoga vua na Kalou, o 
koya e levu cake mai na veisaqasaqa kecega ka rawa ni vakataotaka na 
nodra i tuvatuva kece na meca.

IKURI NI LESONI
Same 18:29

BOLEBOLE NI WILI VOLA TABU-SIGA 
306
Isikeli 1-2,Iperiu 5

MONITI,NOVEBA 2	

MASU

VAKATUSA

Ena lewa ni Yalo Tabu, au kau tani kina na ka kece e tarova noqu sala. 
Au vakarota ka tukuna ni sega ni dua e rawa ni tarova noqu toso kei na 
noqu tubu ni bula.

Mai vua na Kalou, au cici sivia kina na mataivalu ka ladeva na bai. Na 
ka kece e tarova noqu tubu kei na veisaqasaqa kece sa vakarusai ena 
yaca kaukauwa i Jisu.

VAKADEITAKI VEI KARISITOVAKADEITAKI VEI KARISITO
Kolosa 2:7
Dou tauyavutaki ka tara cake vua, ka vakataudeitaki ena nomudou 
vakabauta, me vaka dou sa vakatavulici, mo dou uasivi cake kina 
ka vakavinavinaka.  

Na vosa “vakadeitaki” e lako mai na vosa vakaKiriki rhizoo, ka kena 
ibalebale me teivaki matua ka tudei vinaka. Me vaka ni o iko luve ni Kalou, 
na nomu kaukauwa kei na tudei e lako mai ena nomu vakadeitaki vei 
Karisito ena Nona Vosa.O na vakadeitaki matua ni o dau vakayagataka 
na gauna mo wilika ka vakasamataka kina na Vosa ni Kalou. Na Vosa ni 
Kalou e vakatakilai Jisu, na levu ga nomu vakanamata vua, Na levu ni 
nomu tekivu vakaraitaki Jiova ena nomu bula. E rawa ni sega ni totolo na 
veisau, ia ena yaco dina kevaka o tiko ga ena Vosa.Ni o tubu ena Vosa, 
ena kaukauwa tale ga nomu yavu. O na sega ni yavalati rawarawa ena 
dredre ni bula se vakacalai ena veivakavuvuli tani. Ia o na tudei, sega ni 
yavalati, ka sinai ena vakabauta.Na tamata Lotu Vakarisito e vakabauta 
matua vei Karisito ena tudei ka vuavuai vinaka ena gauna kecega.

IKURI NI LESONI
Same 1:2-3

BOLEBOLE NI WILI VOLA TABU- 
SIGA 307
Isikeli 3-4,Iperiu 6

TUSITI,NOVEBA 3

MASU

VAKATUSA

Ni’u tiko ena Nomuni Vosa, au sa veisau tiko me vaka na Kemuni i 
vakaraitaki, mai na lagilagi ki na lagilagi. Na noqu bula sa vakaraitaka 
tiko vakalevu na Nomuni i tovo, ena yaca i Jisu.

Na noqu vakabauta sa vakadeitaki ena Turaga. Au sega ni yavalati ena 
ituvaki se veivakavuvuli lasu. Au tudei ka sega ni yavalati vei Karisito, 
ena yaca i Jisu. Emeni.

NA I VALU NI KALOUNA I VALU NI KALOU
2 Veigauna 20-21
Ia ni sa Bose oti kokoya kei ira na Tamata, sa lesia eso me sere vei 
Jiova, ka me ra vakavinavinaka e nai ukuuku ni yalosavasava, ni ra 
sa lako yani e na matadora nai valu, ka me ra kaya , vakavinavinaka 
vei Jiova; ni sa sega ni mudo na Nona loloma.

Ni ratou sotava o Tui Jiovafati kei Juta e dua na meca levu, ratou qai 
vakasaqara na Kalou. Na kena isaunitaro na Kalou e vakatakila e dua na 
dina kaukauwa: na vala e sega ni nodra, ia e nona na Kalou.

E vica vata na gauna, eda dau rai kina vakalevu ena meca ka sega 
ni vua na Kalou e kaukauwa cake mai na ituvaki kecega? A vakaroti 
Jiovafati kei Juta me ratou lako ki na vala ena vakacaucau, ka sa yaco 
kina na sokalou me i yaragi.

Ni o vakacaucautaka ka qarava na Kalou, ena qai vala ena vukumu. Ena 
vakaduria na veicoqacoqa vei ira na nomu meca, ka na qai dei na qaqa. 
E yalololoma na Kalou, ka na vosa tiko na nona loloma ena nomu bula.

IKURI NI LESONI
Roma 8:31

BOLEBOLE NI WILI VOLA TABU-SIGA 
308
Isikeli 5-7,Iperiu 7

VUKELULU,NOVEBA 4

MASU

VAKATUSA

Tamaqu, au vakavinavinaka ni sa vou tiko ena veimataka kecega na 
Nomuni loloma ena veivanua kece ni noqu bula. Au vakararavi vei 
Kemuni ena noqu vala kecega.

Au vakarota ka tukuna ni sa tiko ena yasaqu na Kalou, ka sega ni dua e 
rawa ni vorati au. Na nona vinaka kei na nona loloma ena muri au ena 
veisiga kece ni noqu bula, ena yaca kaukauwa i Jisu. Emeni

TABANA NI VEIVAKADUAVATATAKITABANA NI VEIVAKADUAVATATAKI
2 Korinica 5-19
me vakaoqo, sa ia na kalou, me vakaveivinakatitaki vuravura vei 
koya ga e na vuku I Karisito, ka sa sega ni wilika vei irá na nodrai 
valavala ca; ka sa solia vei Keitou nai tukutuku ni veivinakati.

Sa lesia na Kalou vei ira na Luvena na cakacaka ni veivakaduavatataki, 
me da lesu mai kina na vuravura vua ena vuku i Karisito Jisu. E reki 
vakalevu mai lomalagi ena dua ga na tamata ivalavala ca e veivutuni, ka 
vakaraitaka na talei ni yalodra na tamata vua na Kalou.

Na colacola ni vakabula yalo e sega ni nodra ga eso digitaki, ia e 
nodra kece na luve ni Kalou. Eda sa kacivi meda colata na itukutuku ni 
veivakalesui ka tu vakarau ena gauna kecega me da dusimaki ira kina 
na tani vei Karisito. A laveti cake o Jisu ena kauveilatai me rawa ni dreti 
ira kece mai vua, ka eda sa tiki ni cakacaka vakalou oqo.

IKURI NI LESONI
Maciu 28:19-20

BOLEBOLE NI WILI VOLA TABU-SIGA 
309
Isikeli 8-10,Iperiu 8

LOTULEVU,NOVEBA  5

MASU

VAKATUSA

Tamaqu, vakalevutaka na noqu vuku ena bula vakayalo meu tukuna kina 
na vosa ni bula kei na veivakalesui.Solia vei au na yaloqaqa meu tukuni 
kemuni vei ira era sega ni kilai Kemuni.

Na loloma soli wale meu rawa ni vakabula e dua na koro, dua na siti kei 
dua na matanitu ena dua ga na siga sa noqu i votavota. Au yaloqaqa, 
gugumatua ka sega ni tarovi ena vakabula yalo, ena yaca kaukauwa i 
Jisu.

VEITAQOMAKI VAKALOMALAGIVEITAQOMAKI VAKALOMALAGI
Vakatekivu 31:29 
Sa rawarawa ga meu vakacacani kemudou ia na Kalou ni tamamudou 
sa vosa vei au e na bogi e na noa, a sa kaya, Mo qarauni iko mo 
kakua ni vosataka na ka vinaka se na ka ca vei Jekope

Me vaka ni o luve ni Kalou, sa tu vei iko na veitaqomaki vakalou. Ena 
vuku ni Nona vosa ni lewa, era sa tarovi kina na kemu meca; era sega 
ni rawa ni sivia na iyalayala me ra vakaleqai iko. Na nomu itukutuku vou 
vei Karisito sai koya na nomu iubi ni veitaqomaki kei na nomu idrodro 
kaukauwa. E kila na Kalou na veika kece e vunitaki. E sega ni dua na 
ka e drotaka na Nona rai. Ni bera ni cakacakataka na meca na nona 
inaki, sa takosova rawa tu na Kalou me tarova na nona vere. Oqo na 
nomu vakadeitaki—sa yadrava tiko vakaukaua na Lomalagi na nomu 
bula.Me vaka ga ni vakasalataki Lepani mai vua na Kalou me kua ni tarai 
Jekope, sa vakaduria tale ga na Kalou na iyalayala ni veitaqomaki ena 
nomu bula. Na veivakacacani kece, se vakayago se vakayalo, sa tarovi 
ka vakarusai ni bera ni yaco vei iko. Oqo na nomu ivotavota me vaka ni o 
mata ni matanitu i Karisito. Mo lako ena doudou, ni o kila ni sa taqomaki 
ka vakadeitaki iko tiko na Kalou.

IKURI NI LESONI
1 Cesalonaika 3:3

BOLEBOLE NI WILI VOLA TABU – 
SIGA 310
Isikeli 11–13; Iperiu 9

VAKARAUBUKA,NOVEBA 6

MASU

VAKATUSA

Tamaqu, sa cava vakadua na nodra nanuma na meca ena lewa ni Yalo 
Tabu.Me vakarusai na nodra lawaki kece, ena yaca kaukauwa i Jisu. 
Emeni.

Au sa taqomaki mai na veivakacacani kece ni meca ena veiyasa kece ni 
noqu bula. Sa noqu na veitaqomaki kei na veivakadodonutaki ni Kalou, 
ena yaca kaukauwa i Jisu. Emeni.



www.goodnewsdailydevotional.com 41

BULA VEIVAKAVOUIBULA VEIVAKAVOUI
Vosa Vakaibalebale 23:2 
Ka kauta nai sele ki na nomui tilotilo, Kevaka ko sa tamata dau 
garogaro
E vinakata na Kalou mo bula taucoko, balavu, ka vuavuai vinaka. E 
vakaraitaka na iVolatabu ni dua na bula e yacova na dua na drau na 
yabaki se sivia e dodonu me ka e dau yaco ga; na bula e vakalekalekataki 
e sega ni salavata kei na inaki ni Kalou. E dua na idola bibi ni bula balavu 
sai koya na lewai vinaka ni bula, vakabibi ena noda gagadre ni kana.Na 
lolo e sega wale ga ni kena biu na kakana; e dua na cakacaka vakayalo 
e semata na yagomu kei na yalomu ki na inaki ni Kalou. Ni o lewa na 
nomu gagadre ni kana, o sa dolava na katuba me curu kina na kaukauwa 
kei na veivakavoui vakalou. Era vakaraitaka tale ga eso na vakadidike ni 
lolo e vakavuna me cakacaka na sela ena yago ka vukea na veivakavoui 
ni yagoda.

Me vaka ga ni vakaturi Jisu mai na mate ena kaukauwa ni Yalo ni 
Kalou, sa tiko tale ga vei iko na kaukauwa vata ga ni tucake tale. O 
sega ni bobula ena ca ni yago se mate ni bera na gauna. Na bula ni 
Kalou e tiko e lomamu e rawata me vakavouya, vakalesuya mai, ka 
vakaukauwataka tiko na nomu bula me sivia na veika e rawa vakatamata.
Ni o vakatulewataka mo bula ena masu kei na lolo, mo namaka ni na 
vakavouya na Kalou na yagomu, na nomu vakasama, kei na yalomu.

IKURI NI LESONI
Same 91:16

BOLEBOLE NI WILI VOLA TABU – 
SIGA 311
Luke 21:20–38; Same 116–118

VAKARAUWAI,NOVEBA 7

MASU

VAKATUSA

Tamaqu, ni’u solia na noqu bula ki na lolo kei na masu, vakavouya tale 
na noqu kaukauwa me vaka na ikeli, ka vakaukauwataka na noqu yago 
vakatamata.

Au tukuna ni na balavu na noqu bula. Au vakarota me vakatawayagataki 
na ituvatuva kece ni mate ni bera na gauna ena yaca kaukauwa i Jisu 
Karisito. Emeni.

VUKU VAKALOU VUKU VAKALOU 
1 SAMUELA 18:14 
Ka sai valavala vakavuku e na ka kecega ko Tevita; a sa tiko vata 
kaya ko Jiova.

Na vuku sai koya na ka bibi duadua. E vakayaloqaqataki keda o Jemesa: 
kevaka e dua e yali vua na vuku, me kerea vua na Kalou, o koya e dau 
solia vakalevu ka sega ni cudruvi koya, ka ena soli vua. A kilai na bula 
i Tevita ena vuku vakalou oqo — sakal. E dau cakava na vakatulewa 
dodonu baleta ni tiko kaya na Kalou. O iko tale ga e rawa ni o tubu ena 
vuku ka lako ena qaqa dina. E vakaraitaka na iVolatabu ni o Jisu Karisito 
na vuku kei na kaukauwa ni Kalou. Na nomu sucu vou e kena ibalebale 
ni sa bula tiko vei iko o Karisito, nai nuinui ni lagilagi — ka kena ibalebale 
tale ga ni sa tiko oti vei iko na vuku, ka na tubu tiko ni o vakayagataka 
na gauna ena Vosa ni Kalou. A vakaroti Josua me vakasamataka na 
Vosa ena siga kei na bogi, ka vaka kina e na rawata kina na qaqa kei 
na toso vinaka. Na “toso vinaka” oya na vuku vata ga ni sakal a tiko vei 
Tevita, na vuku e kauta mai na vuavuaivinaka. Biuta na Vosa ni Kalou 
me ivakatagedegede ni nomu bula ka cicivaka vakasama na vuku. Ni o 
cakava oqori, o na lako ena matata, veidusimaki kei na qaqa vakalou.

IKURI NI LESONI
Josua 1:8

BOLEBOLE NI WILI VOLA TABU – 
SIGA 312
Isikeli 14-15,Iperiu 10

SIGA TABU,NOVEBA 8 

MASU

VAKATUSA

Tamaqu, ni’u kania na Nomuni Vosa, au sa vaka tiko ga vei Kemuni. Au 
tubu tiko mai na dua na ituvaki ni vuku ki na dua tale ena yaca kaukauwa 
i Jisu. 

Keitou kei na noqu vuvale keitou na sega ni wili vata kei ira na lialia. 
Keitou lako ena vuku ena ka kecega keitou cakava; o koya oqo keitou na 
sega ni druka. Na qaqa vinaka kei na sautu sai noda i votavota.

I TUVAKI NI VEIROROGO I TUVAKI NI VEIROROGO 
MACIU 13:58 
Ia ka sega ni cakava mai Keri ko koya e vuqa na cakacaka mana, ni 
ra sa sega ni vakabauta.

E dau vakayagataka na Kalou na ka e vaka me lailai me cakava kina 
na veika lelevu. Ena iVolatabu taucoko, o ira era digitaki mai vua na 
Kalou e sega ni dau o ira e levu duadua na nodra kila se rawaka ena 
mata ni tamata, ia era colata tiko na loloma soli wale vakalou. Na veikilai 
vakalevu e rawa ni ubia na cecere ni tamata. Ni raici Jisu o ira ena nona 
koro, era sega ni kila na nona bula vakalou. Era vakalailaitaki koya 
me “luve ni matai kau,” ka ena nodra cakava oqori era beca kina na 
loloma soli wale e tiko ena nona bula. E dina ni tiko na kaukauwa, ia na 
nodra sega ni vakarokoroko e vakalatilati ena ka era rawa ni ciqoma. 
Na vakarokoroko e dua na idola vakayalo. E vakaduria iko mo rawa ni 
ciqoma na ka sa biuta na Kalou vei ira na tani. Ni o kila ka rokova na 
loloma soli wale e tiko vei ira na tamata — vakabibi o ira sa biuti ira cake 
na Kalou vei iko — o sa semati iko tiko kina ki na veivakalougatataki. Na 
beci, ena yasana kadua, e rawa ni sogota na katuba e sega ni rawa ni 
dolavi ena masu kei na lolo walega. Vulica mo kila vakatotolo na loloma 
soli wale ka sauma ena yalomalumalumu kei na vakarokoroko. Eso na 
gauna, na ka e dolava na nomu ituvaki vou e sega ni sasaga levu, ia e 
dua ga na i tuvaki ni vakarokoroko. 

IKURI NI LESONI
1 Timoci 5:17 

BOLEBOLE NI WILI VOLA TABU – 
SIGA 313
Isikeli 16-17; Iperiu 11

MONITI, NOVEBA 9 

MASU

VAKATUSA

Tamaqu, solia vei au e dua na yalo yalomalumalumu ka vakarorogo. 
Vukei au meu kila ka vakarokorokotaka o ira o sa biuta ena noqu bula. 

Au lako ena vuku kei na kila vakayalo. Au raica na loloma soli wale ka 
vakarokorokotaka. Ni’u bulataka tiko na vakarokoroko, sa toso na noqu 
bula ka sa dola tiko mai na katuba vei au. 

SA TUCAKE NAI VAKATAWASA TUCAKE NAI VAKATAWA
Isikeli 22:30
Ia ka’u a qara vei ira edua na tamata, me cakava na bai ni were, ka 
tu ena tiki ni bai e basuki me soro vei au e na vuku ni vanua,me’u 
kakua ni vakarusa: Ia kau sega ni kune a edua.

Niko lotu vakarisito ka sega ni dau masu o vaka edua na matanitu e sega 
na kenai ivakarau ni vei taqomaki. Na vei matanitu era vakatubuilavo 
levu ena dua nai vakarau me taqomaki kina na waqavuka, kei na misini. 
Kecega na veitaqomaki qori, ena rawata na meca na sala e sega ni 
vakatabui ena vakavuna na rarawa kei na veivakarusai.Oqo na tagi ni 
Kalou ena noda lesoni. E sega ni vinakata me kauta mai na lewa vei 
Isireli, Ia e sega ni dua e tu ena vukudra. Era kila vinaka na tamata me 
vakataki Mosese kei Eparama na kaukauwa ni veimasulaki,ena nodra 
masu, e vakaraitaka kina na Kalou na loloma ka tarova na veilewai.

Na masu e levu cake mai enai tuvatuva. Oqo edua nai tavi vakayalo.E 
tauyavutaka edua na bai ni veitaqomaki ena vei matanitu, koro lelevu, 
matavuvale kei na tamata yadua. Nida masu e tarovi na kaukauwa ni 
tevoro ka sereki nai tuvatuva ni Kalou. Ni da vakanomodi ena vuravura 
vakayalo e vakaraitaka na bula kina vei vanua ni leqa. Na Kalou e kaciva 
tiko edua nai vakatawa, okoya ena tucake ka nuitaki.

KURI NI LESONI
Vakatekivu 18: 23-25

BOLEBOLE NI WILI VOLA TABU – 
SIGA 314
Isikeli 18-19, Ipiriu 12

TUSITI, NOVEBA 10

MASU

VAKATUSA

Tamaqu, vakasulumi au ena nomuni loloma soli wale meu kua ni guce 
na masu. 

Na vei bai e wavolita na matanitu, koro kei nai cavacava e vakadeitaki 
niu tu ena vukudra me vaka e du e dau yadrava na veitabatamata. Na 
masu e yaco kina na nuidei

BUCA NI VEIVAKALOUGATATAKIBUCA NI VEIVAKALOUGATATAKI
2 Tui 3:17
Ni sa kaya vaka oqo ko Jiova,Dou na sega ni raica e dua na cagi,dou 
na sega talega ni raica na uca;ia ena sinai ga e na wain a buca 
koya,mo dou gunu kina,oi kemudou,kei na nomudou manumanu 
laukana,kei na nomudou manumanu dau colai yaya.

Na Tui Isireli, Juta kei Itomi era lako voli ena vanua dravuisiga mera 
valuti ira na Moapi, Ia ni oti e vitu na siga, sa oti na wai mera gunuva na 
mataivalu kei na nodra manumanu. Ena nuiqawaqawa era sa vakasaqara 
na Parofita, o Elaisa.O Elaisa e vakatusa na vosa mai vua na Kalou. 
Ia ena sega na cagi se na uca, ia ena sinai ga na buca ena wai. Ena 
mataka ka tarava e veivakurabuitaki ni sa luvuca na buca na wai, ka solia 
na bula ena vanua mamaca.Na vanua esa vakatu me buca ni mate sa 
yaco me dua na vanua vei vakarautaki ni Kalou.E kila vinaka ko Jisapati 
na gauna e vosa kina na Kalou vua na nona dauniveiqaravi, ni sereki 
vata na veivakalougatataki levu.E vakabauta ni Kalou e vakarautaka na 
veika e sivia na vei ka buli.Nikua ena vuku I Jisu Karisito, eda qarava 
na Kalou vataga ya, koya vakarautaka na veika kece ena vuku ni nona 
sautu kei na nona lagilagi. Na dravuisiga ni bula ena yaco me vuavuai 
niko sa cakacakataka na nomu vakabauta.

IKURI NI LESONI
Same 37:25

BOLEBOLE NI WILI VOLA TABU – 
SIGA 315
Isireli 20:21, IpEriu 13

VUKELULU,NOVEBA 11

MASU

VAKATUSA

Tamaqu, ni vukica na  dravuisiga ni noqu bula me vuavuai. Na nomuni 
vei vakarautaki ena noqu bula, ena yaca kaukauwa I Jisu.

Au sa tubu ena vei yasana kecega. Au lako voli ena sautu. Au katuba ni 
veika vinaka vei Ira na wekaqu. Ena yacai Jisu

VEIDRETI E YACO ENA GAUNA SA LESI TUVEIDRETI E YACO ENA GAUNA SA LESI TU

JOSUA 6:26 
A sa bubului ko Josua e na siga koya,ka kaya,E na cudruvi maivei Jiova na tamata 
sa na tucake,ne tara na koro oqo,ko Jeriko:e na mate na nona ulumatua ni sa 
tauyavutaka,ka na mate na luvena tagane sa gone ni sa vakatura cake na kenai sogo 
ni matamata ni koro. 
E vakamacalataka na iVolatabu na nona vosa vakacaca o Josua vei koya ga ena tara tale na 
koro ko Jeriko. Ni oti e vica na itabatamata, a cakava o Eeli ena gauna i Eapi, ka yaco dina 
na vosa oya. A tauyavutaka na yavu ni koro ena nona ulumatua, ka vakaduria na matamata-
ni-koro ena nona gone duadua—e dua na ivakadinadina ni vosa e tiko na kena kaukauwa 
vakayalo ena loma ni gauna. Ia, na Kalou e cecere cake mai na veivakacaca kece. E tiko 
vua na kaukauwa me musuka na itutu kece ni gauna kei na kena vakacacani na icavacava 
ni bula sa biu tu vei iko. Nikua, na itovo ca kece, na rarawa e tauyavutaki mai na itabatamata 
sa oti, kei na bera ni veika, sa musuki kece. O na sega ni vakaraitaka tale na itovo ni bula 
sa oti se me rawa ni o sotava na ka era a sotava o ira na nomu qase. E vola na iVolatabu 
ni a cudruvi koya o Josua, ena dua ga e na tara tale na koro ko Jeriko. Ni oti e vuqa na 
tabatamata, a tara tale o Haieli ena gauna i Eapi, ka sa vakayacori dina na vosa a cavuti. 
A tauyavutaka na koro ena mate ni ulumatua ni luvena, ka vakaduria na matamata ena 
mate ni gone lailai duadua ni luvena. E vakaraitaka oqo ni sa kaukauwa na vosa ka rawa ni 
vakayacori ena veigauna e muri. Ia e cecere cake na Kalou mai na veidere kecega. E rawa 
Vua me musuka na veidere kece e vakadeitaki me yaco ena dua na gauna, ka vakarusa 
na veivakatabui kei na veivakatitiqataki kece e sa biu tu ena noda bula. Nikua, sa musuki 
na ivakarau ca kece, na leqa e dau lako mai ena kawa, kei na veivakadredretaki kece. O 
na sega ni lesuva tale na cala kei na leqa era sotava na nomu qase se o ira era liu vei iko.

IKURI NI LESONI 
Kalatia 3:13–14 

BOLEBOLE NI WILI VOLA TABU– 
SIGA 316
Isikeli 22–23; Jemesa 1

LOTULEVU,NOVEBA 12 

MASU

VAKATUSA

Tamaqu mai lomalagi, au vakavinavinakataki Kemuni ni sa voli au tani o Karisito 
mai na veivakacacani.Ena vuku i Karisito, au sa kawa i Eparama, ka noqu na 
yalayala ni Kalou. Au na lako tiko ena Nomuni veivakalougatataki. Ena yaca i Jisu. 
Emeni.

Nikua sa siga ni noqu veivakabulai vakalou. Au sa kacivaka ni sa musuki na 
ivakarau ca kece kei na veivakatabui kece ena noqu bula. Au sa taura na galala, 
na vakalesui tale, kei na qaqa ena veivanua kece ni noqu bula. Emeni. 

E DUA NA ITEKITEKIVU VOU. E DUA NA ITEKITEKIVU VOU. 
2 Korinica 5:18
 A sa vu mai vua na Kalou nanka kecega,o koya sa vakaveivinakatiyaki 
keda kei koya e na vukui Karisito,a sa solia vei keitou me keitou 
vunautaka na veivinakati. 

E marautaka vakalevu na lomalagi e dua na tamata ivalavala ca sa 
veivutuni, ka uasivia mada ga na marau ena vuku ni ciwasagavulu ka 
ciwa na yalododonu era sega ni gadreva na veivutuni. Sa vakararavi 
mai na Kalou vei keda ena cakacaka ni veivakaduavatataki. Na Lomana 
me kakua ni dua me rusa, ia me yaco kece na tamata ki na kila dina na 
Kalou. Mo vakatulewa mo wasea na Kosipeli ka yacovi ira era tiko voleka 
vei iko. Mo dau vakarautaki iko mo vosa ena vukuna na Kalou. E sega 
ni rawa ni vakabauta ko vuravura kevaka era sega ni rogoca na Kosipeli, 
ka sega tale ga ni rawa ni rogoca kevaka e sega na dauvunau. O iko na 
italai sa tala mai na Kalou, digitaka ka vakatetea na Kalou me yacovi ira 
era se sega ni vakabulai.

IKURI NI LESONI 
Marika 16:15 

BOLEBOLE NI WILI VOLA TABU– 
SIGA 317 
Isikeli 24–36; Jemesa 2

VAKARAUBUKA,NOVEBA 13 

MASU

VAKATUSA

Tamaqu mai lomalagi, mai nikua lako yani me tiko ga ena gusuqu na vosa 
ni veivakalesui tale. Au na totolo ka doudou meu wasea na veivakalesui 
tale vei ira era yali tiko e vuravura. Ena yaca kaukauwa i Jisu. Emeni.

Au sa mata ni matanitu ni Kalou ka dauveiqaravi ni Tukutuku Vinaka. 
Au kauta na Nona Vosa ki vuravura, ka tara na yalodra na tamata ena 
loloma i Karisito kei na kaukauwa ni Nona loloma soli wale. Ena yaca i 
Jisu. Emeni.

VANUA NI TARAVALE VANUA NI TARAVALE 
Cakacaka 20:32 	
Oi kemudou na veiwekani,au sa qai tataunaki kemudou vua na 
Kalou,kei na vosa ni nona loloma o koya sa rawata me vakatataki 
kemudou ka solia vei kemudou mo dou votavota vata kei ira kecega 
sa vakasavasavataki. 

Na vosa “tara cake” e vakaraitaka ni sa iyaya ni taravale na Vosa ni Kalou 
ena bula ni gone ni Kalou. Na nomu tubu vakayalo ena vuku i Karisito 
e vakatau ena levu ni Vosa ni Kalou o dau ciqoma, vakasamataka 
vakatitobu, ka bulataka ena veisiga. Kevaka e lailai na Vosa ni Kalou ena 
nomu bula, ena vakalekalekataka na nomu tubu vakayalo ka tarova na 
nomu taura vakataucoko na veika sa vakarautaka oti na Kalou me nomu. 
Me vaka ga ni dua na matai e tara cake e dua na vale vatu ena vatu, 
sa dodonu tale ga me tara cake vakamalua na nomu bula vakayalo ena 
veisiga ena Vosa ni Kalou. Na tikinivolatabu kece o wilika ka vakabauta e 
vakaukauwataki iko, vakataudeitaki iko, ka laveti iko cake. Ena sala oqo 
o na tubu kina ki na matua vakayalo ka yavutaki vakaukaua ena yalayala 
ni Kalou. Na Vosa ni Kalou na nomu kaukauwa kei na nomu qaqa; e 
vakaukauwataki iko mo taura ka vakatakila na veika kece sa nomu oti 
ena vuku i Karisito. 

IKURI NI LESONI
Jemesa 1:22–25

BOLEBOLE NI WILI VOLA TABU– 
SIGA 318
Luke 22:1–30; Same 119:1–88

VAKARAUWAI,NOVEBA 14 

MASU

VAKATUSA

Tamaqu mai lomalagi, ni vukei au meu dau yalodina ka tudei ena 
noqu bula vakayalo. Kakua ni laivi au meu guilecava na wiliki kei na 
vakasamataki ni Nomuni Vosa. Me kua ni bokoci na buka e tiko ena noqu 
cabocabo-ni-soro, ia me waqa tiko ga.

Au sa tara matua ka vakataudeitaki ena Vosa ni Kalou. Au lako tiko ena 
qaqa, ena noqu ivotavota, ena kaukauwa, kei na inaki vakalou e sega 
ni rawa ni tarovi. 

VEIVAKALOUGATATAKI VAKURABUIVEIVAKALOUGATATAKI VAKURABUI
2 KORINICA 9:8 
A sa rawarawa vua na Kalou me vakalevutaka vei kemudou na ka-
ni-loloma kecega: me tu vei kemudou e na veisiga nai yau kecega 
e yaga e na ka kecega,ka mo dou uasivi cake kina ena cakacaka 
vinaka kecega. 

E tiko eso na tamata e sega ni lomasoli na Kalou me vakalaiva tu. Na 
kena ka vuni e koto ena soli ka. Na tamata e lomasoli e tiko vinaka ka 
rabailevu na nona vuravura, ia o koya e kocokoco ena lailai sobu na 
nona lewa kei na kena revurevu. Na soli ka e dua na ivakavuvuli vakalou 
ni veivakarabailevutaki. E dau vakayadrata na loloma ni Kalou, na nona 
veivakadonui, kei na veivakalougatataki ena nomu bula. Vakasamataki 
Tapita (Tokasa), e dua na yalewa e kilai levu ena nona yalovinaka kei na 
lomasoli. Ni tauvi mate ka mate, a sega ni guilecavi koya na Kalou. Ena 
masu i Pita na apositolo, a vakabulai tale mai me bula. E rawarawa cake 
vua na Kalou me vakatura e dua na dausoli ka mai na Nona sosomitaka. 
Oqo e vakaraitaka na bibi ni bula ni soli ka ena mata ni Kalou. Ke o 
gadreva na veivakalougatataki vakurabui, mo soli iko ki na soli ka. Ena 
sega walega ni maroroi iko na Kalou, ia ena vakavuna me vuabale na 
nona loloma ena veiyasana kece ni nomu bula. Me vaka ni o luve ni 
Kalou, o sa kacivi mo bula ena sautu, me rauta vinaka na nomu bula me 
rawa ni o lomasoli ena veivakalougatataki vei ira na tani.

IKURI NI LESONI 
Jemesa 4:6 

BOLEBOLE NI WILI VOLA TABU – 
SIGA 319
Isikeli 27-29; Jemesa 3

SIGA TABU,NOVEBA 15

MASU

VAKATUSA

Tamaqu, vukei au meu uasivi ena loloma ni soli ka me rawa niu lako ena 
sautu ena veiyasana kece ni noqu bula. 

Ena vuku ni noqu soli ka, sa vagolei mai vei au na loloma. Au sa lako ena 
veivakadonui, vakarokoroko, kei na yalo dokai. O ira na tamata dodonu, 
na madigi, kei na iyau e salavata kei na inaki ni Kalou ena noqu bula. 

LAKO SAQATA NA UA LAKO SAQATA NA UA 
JEMESA 4:6
Ia sa solia vakalevu na loloma ko koya.O koya sa kaya kina ko 
koya,O ira sa viavialevu sa vorati ira na Kalou,ia sa solia na loloma 
vei ira sa yalomalumalumu.
E nona itavi na Kalou me vakarautaka na loloma vei ira na Nona gone, 
ia na loloma oqo e sega ni soli vata kece. E tukuna na iVolatabu ni 
loloma e soli ena veimataqali ivakarau, ka vakavuna me duatani na 
kena vakaraitaki kei na cakacaka ni dua na lotu Vakarisito. Na iTukutuku 
Vinaka sa i koya ni rawa ni tubu cake e dua ena loloma. E dua na ilave 
ni kena tubu na loloma sa i koya na yalomalumalumu. Na viavialevu e 
vakavuna na kena saqati keda na Kalou. Na vosa “viavialevu” e lako 
mai na vosa va-Kirisi na antitassomai, e kena ibalebale “me vakatikori 
koya me saqata na Kalou.” E vakaraitaka na iyaloyalo ni dua na sotia sa 
lako tiko ena yasana kadua ni mataivalu, ka vakavuna na kena saqati 
koya na mataivalu taucoko. E vaka tale ga kina, ni dua na tamata e lako 
ena viavialevu, sa vakatikori koya sara tiko ga me saqata na Kalou. Na 
Turaga e dau veisaqasaqa vakaukauwa ka vakataotaka na veika kece e 
tubu mai na viavialevu. Na viavialevu e vaka na lako cava vakamarama; 
na toso e dredre ka dau vakataotaki na kena vua. Ia na yalomalumalumu 
e dau vagolea mai na veivuke vakalou, ka laveti koya na tamata ki na 
dua na loloma kei na veivakadonui e cecere cake. 

IKURI NI LESONI 
Vosa Vakaibalebale 3:34
1 Pita 5:5-6

BOLEBOLE NI WILI VOLA TABU – 
SIGA 320
Isikeli 30-32; Jemesa 4

MONITI, 16 NOVEBA

MASU

VAKATUSA

Tamaqu, solia vei au na yalo malumalumu ka dau vakarorogo, ena yaca 
kaukauwa i Jisu. 

Au sa lako ena yalomalumalumu ka ciqoma na loloma levu. Na 
veisaqasaqa kece sa musuki, ka’u sa toso ki liu ena rawarawa vakalou. 
Na veivakadonui ni Kalou e vakatakilitaki au ena noqu bula, ena yaca i 
Jisu. Emeni.  

VOSA ME VAKA NA VOSA NI KALOU VOSA ME VAKA NA VOSA NI KALOU 
1 Pita 4:11
Kevaka e dua sa vosa,me ia me vaka na vosa ni Kalou:kevaka e 
daua sa kitaka na cakacaka,me ia ga me vaka na kaukauwa sa solia 
na Kalou:me vakarokorokotaki kina na Kalou e na ka kecega e na 
vukui Jisu Karisito,o koya sa nona na vakarokoroko kei na lewa ena 
gauna kecega ka sega ni mudu.Emeni.

Sa dua na iyaya digitaki vakatani o Parofita Samuela. A tiko vata kei 
koya na Turaga, ka sega ni laiva me lutu wale e dua na nona vosa. E 
kaukauwa na nona vosa baleta ni a vakasinaiti ena lewa ni Kalou e sega 
ni lesu wale. E vuravura, eso na tamata era okati me ra parofita (oracles) 
dina mada ga era sega ni sucu mai vua na Kalou. O Akitofeli e dua vei 
ira na nona i vakavuvuli a okati me vaka ga ni a vosa sara tiko na Kalou. 
Kevaka e tiko na kaukauwa vaka oqo ena butobuto, vakacava mada vei 
kemuni na sucu mai vua na Kalou? E taroga na i Vola Tabu, “O cei e 
vosa ka yaco mai ni sega ni vakarota na Turaga?” Na kaukauwa dina ni 
vosa e drodro mai vua na Kalou. Na nomu vosa e yalo ka bula. Me vaka 
e dua na tui e lewa tiko e na bula, na nomu vosa e sega ni lala, ni tikina 
sa tiko kina na vosa ni dua na tui, e tiko kina na kaukauwa. Me tekivu mai 
nikua, vosa ena kaukauwa vakalou me vaka e dua e matataka na Kalou. 

IKURI NI LESONI
Jeremaia 3:37

BOLEBOLE NI WILI VOLA TABU– 
SIGA 321
Isikeli 33-34; Jemesa 5

TUSITI,NOVEBA 17

MASU

VAKATUSA

Tamaqu, e kaya na Nomu Vosa ni’u na vakarota e dua na ka ka na 
vakadeitaki. Ena kaukauwa ni Yalo Tabu, na vosa kece au cavuta ena 
yaco, ena yaca i Jisu. 

Na vosa kece au cavuta e vakadeitaki. Na noqu vosa ni vakadeitaki e 
yaco totolo mai, ka vakadodonutaka na veigauna ni bula me vaka na 
inaki ni Kalou.

SOQONA NA VEITIKINA E SA VO SOQONA NA VEITIKINA E SA VO 
Joni 6:12 
Ia ni ra sa mamau,sa kaya ko koya vei ira na nonai tisaipeli,kumuna 
vata na tikina lailai sa vo,me kakua ni yali e dua na ka.
E vakaraitaka o Jisu na ivakavuvuli kaukauwa ni dau maroroya vinaka 
na ka sa soli mai vua na Kalou. E sega ni dau vakamaumautaka na ka 
vakayago se na ka vakayalo. Ni sa vakani ira oti na lewe vuqa, e vakarota 
vei ira na nona tisaipeli mera soqona na kakana sa vo. E vakaraitaka oqo 
ni levu ni veivakalougatataki e sega ni ivakaraitaki ni vakasabusabu, ia 
e kacivi keda meda dau vakayagataka vakayalomatua na ka sa soli vei 
keda. Ni a lako mai na marama ni Kenani me kerea na veivuke, a sega 
mada ni ciqomi koya taumada o Jisu, ni tukuna ni nona veiqaravi e baleti 
ira ga na Isireli. Ia ena vuku ni nona vakabauta kei na yalomalumalumu, 
e ciqoma kina na veivakalougatataki e vaka ga na “veitiki ni kakana” 
ka qai rawata na cakamana. E vakatavulica oqo ni na ka lailai eda dau 
beca e rawa ni vakayagataki vakaukaua cake mai vua na Kalou. E dau 
vakayagataka o Jisu na vuku kei na yalomatua. E vakamareqeta na veitiki 
kece sa vo. Sa vaka kina, kakua ni beca na ka lailai ena nomu bula, ni 
rawa ni vakayagataka na Kalou me vakayacora kina na ka lelevu. Ena 
bisinisi, ena cakacaka vakaitalatala, kei na bula ni veisiga, kakua ni dau 
vakasabusabu. Soqona ka maroroya vinaka na ka sa vo. Na Kalou e dau 
vakalevutaka na ka e maroroi vinaka ka qaravi ena yalodina.

IKURI NI LESONI
Luke 16:10

BOLEBOLE NI WILI VOLA TABU – 
Siga 322
Isikeli 35–36; 1 Pita 1.

VUKELULU, NOVEBA 18

MASU

VAKATUSA

Tamaqu mai lomalagi, na yalo kece e kauta mai na vakasabusabu ena 
noqu bula, me cavuraki vakaidina ka vakarusai mai na wakana kei na 
sorena, ena yaca kaukauwa i Jisu. Emeni. 

Au sa tukuna ka vakadinadinataka ni na dua na siga, au na vua vakalevu 
niu qarava vakavuku na ka kece sa lesia vei au na Kalou. Ena yaca i 
Jisu. Emeni. 

TOTOLO VAKALOU TOTOLO VAKALOU 
Joni 6:21
Era sa qai vinakata me vodo ki waqa ko koya: a sa qai udu vakasauri 
na waqa ki na vanua era sa lako kina.

E dau yaco na cakamana ena gauna kece e curu kina o Jisu ena dua 
na waqa. Eda nanuma ni a sasaga o Pita ena bogi taucoko me qoli, ia e 
sega ni rawata e dua na ika. Ia ni sa rairai mai o Jisu, e qai levu sara na 
ika era toboka, ka sa vakasinaiti kina na nodra lawa. Ena tikina oqo, ni 
sa vakani ira oti na lewe vuqa o Jisu, e lako mai vei ira na nona tisaipeli 
ena nona taubale e dela ni wai. Era sa lako tiko ena waqa, ia ni ra sa 
ciqomi koya ki loma ni waqa, sa tukuna na iVolatabu ni vakasauri sa yaco 
na waqa ki na vanua era sa lako tiko kina. E vakatavulica oqo ni gauna 
e curu kina o Jisu ena noda bula, e sa mudu na lokuyara, ka yaco na 
toso vakatotolo. Na nona tiko e kauta mai na vuavuai, na vakalevutaki 
ni veivakalougatataki, kei na toso e sega ni rawa ni vakamacalataki 
vakatamata. E sega ni rawa me tiko o Jisu ena bula ni dua, qai tu ga ena 
dua na vanua ka sega ni toso. Vakabauta na loloma kei na loloma soli 
wale ni Kalou vei iko. Sa tiko o Jisu ena nomu waqa—namaka na nona 
cakacaka mana. 

IKURI NI LESONI 
Vakatekivu 24:12 

BOLEBOLE NI WILI VOLA TABU – 
SIGA 323
Isikeli 37–39; 1 Pita 2.

LOTULEVU, NOVEBA 19 

MASU

VAKATUSA

Tamaqu vakalomalagi, au kila ni sega ni rawa ena noqu kaukauwa se 
noqu maqosa, ia ena kaukauwa ni Yalo Tabu. Me yaco mai vei au nikua 
na toso vakatotolo vakalou, ena yaca kaukauwa i Jisu. Emeni. 

Au sa tukuna ka vakadinadinataka ni sa tiko vei au na toso vakatotolo 
vakalou. Na veika kece e tarova na noqu toso sa basuraki, ka sa bokoci 
na yalo kece ni lokuyara. Ena yaca i Jisu. Emeni. 

NA SALA NI NODA DRO NA SALA NI NODA DRO 
Joni 6:49
Sa kania na mana mai na veikau ko ira na nomudou qase, a ra sa 
mate ga.

E dau vakatavulica o Jisu na ka vuni vakayalo e dredre me ciqoma na 
vakasama vakatamata, ia e kauta mai na bula vei ira era vakabauta. Na 
mana era kania na Isireli ena veikau e vakani ira ga vakalailai ena gauna 
oya, ia e sega ni rawa ni tarova na mate. E dusia tiko ga na nona lako mai 
o Karisito, na Madrai Dina mai lomalagi. Ena noda bula kei Karisito, eda 
sega wale ga ni ciqoma na veivakarautaki ni Kalou, ia eda ciqoma tale ga 
na nona maroroi. E kaya o Jisu, “O koya sa kania na lewequ, ka gunuva 
na noqu dra, sa rawata na bula tawa mudu; ia kau na vakaturi koya cake 
e na siga maimuri.” (Joni 6:54). Ena Kominio Tabu eda wasea kina na 
nona bula, na nona itovo, kei na nona qaqa. Na teveli ni Turaga e dua 
na ka vuni ni noda dro tani mai na veivakarusai. E kaya na Vosa ni Kalou 
ni dau yalodina na Kalou, ka na vakarautaka e dua na sala ni dro ena 
gauna ni veivakatovolei. Na Kominio Tabu e dua vei ira na sala vakalou. 
Ni o vakaitavi kina ena vakabauta, o sa curu ki na Nona veimaroroi va 
Kalou, ka dro tani mai na rusa, tauvimate, kei na mate e sega ni kena 
gauna. Na ka e yaco vei ira na nomu qase se vei ira na so tale ena sega ni 
vakamalumalumutaki iko. Ena vuku i Karisito sa voroki na itovo ca kei na 
veika dau yaco vakavuvale, ka sa tekivu e dua na bula vou.

IKURI NI LESONI 
1 Korinica 10:16 

BOLEBOLE NI.WILI VOLA TABU– 
Siga 324 
Isikeli 40–41; 1 Pita 3.

VAKARAUBUKA,NOVEBA 20 

MASU

VAKATUSA

Tamaqu vakalomalagi, ena kaukauwa ni yago kei na dra i Jisu Karisito, 
me vakaturi tale na veiyasana kece ni noqu bula sa mate tu. Ena yaca 
i Jisu. Emeni. 

Au sa tukuna ka vakadinadinataka ni’u sa lako ena maroroi kei na sala 
ni dro sa vakarautaka na Kalou. Au na tubu ka qaqa ena veiyasana kece 
ni noqu bula. Na ka e tarovi ira eso ena sega ni tarovi au. Ena vuku i 
Karisito, au sa qaqa. Emeni. 

ME YACOVA NA IVAKATAOTIOTI ME YACOVA NA IVAKATAOTIOTI 
Joni 6:68
 Sa qai kaya vua ko Saimoni Pita, Kemuni na Turaga, keitou na lako 
vei cei? sa tu ga vei kemuni na vosa ni bula tawa mudu: 

Ni a vakatavulica o Jisu ni sai Koya na Madrai ni Bula, e levu vei ira na 
nona tisaipeli era kaya, “E dredre na ivakavuvuli oqo; o cei ena rawa ni 
ciqoma?” Ena vuku ni ka oqo, e levu era sa lesu tale ka sega ni muri Koya 
tale. Ia ena gauna oya, e tucake vakadodonu o Pita ka kaya, “Turaga, 
keimami na lako vei cei? Sa nomuni ga na vosa ni bula tawamudu.” E 
dina ni a sega ni taucoko na bula i Pita, ni a bau cakitaki Jisu ena dua na 
gauna ni malumalumu, ia e sega ni vuki tani na yalona mai vua na Turaga. 
E veivutuni, e lesu tale, ka yalodina tiko ga me yacova na ivakataotioti. 
E duidui sara mai vei Jiutasa, o koya a vakatara me vakaleqai na yalona 
ka veretaka kina na Turaga. Oqo edua na veikacivi vei keda nikua meda 
vakadeitaka ni da na muri Jisu Karisito me yacova na itinitini. Kakua ni 
vakalaiva me vakasinaiti na lomamu ena loloma ni vuravura. Na kena 
marau e lekaleka ga, ia na bula sa tu vei Karisito e tawamudu.

IKURI NI LESONI 
Cakacaka 4:12

BOLEBOLE NI WILI VOLA TABU – 
Siga 325 
Luke 22:31–46; Same 119:89–176.

VAKARAUWAI,NOVEBA 21

MASU

VAKATUSA

Tamaqu vakalomalagi, ni vukei au meu vakatawa na yaloqu ena 
yalomatua kei na gugumatua, me’u rawa ni rogoca ena ivakataotioti na 
nomuni vosa: “Vinaka, na noqu tamata yalodina ka vinaka.” Ena yaca i 
Jisu. Emeni. 

Au sa tukuna ka vakadinadinataka ni sa sega tale ni dua na lesu i muri 
ena noqu bula. Au sa vakadeitaka meu muri Jisu Karisito me yacova na 
itinitini. Au na sega ni gole ki na imawi se ki na imatau, ia sa dei ga na 
mataqu vua na Turaga. Emeni. 

OQO NA SALA MONI MURIA OQO NA SALA MONI MURIA 
Joni 10:27
Sa rogoca na noqu vosa ko ira na noqu sipi, ia kau sa kilai ira, ka 
ra sa muri au.

Ni kaya o Jisu, “Era dau rogoca na domoqu na noqu sipi,” e vakaraitaka 
e dua na dina titobu: e vuqa na domo e vosa tiko, ia e sega ni dodonu 
me muri kece. Na sipi e buli me kila ka vakaliuca na domo ni nona 
ivakatawa, ka sega ni muria na domo ni vulagi. Ena Were ko Iteni, a 
vakarorogo o Ivi ki na domo i Setani ka sega ni vakarorogo vua na Kalou, 
ka yaco kina na rusa. Ena gauna oqo, sa vakalevutaka na veitaratara 
vakamisini, na veivakauqeti ni itokani, na retioyaloyalo kei na sere na 
nodra veivakauqeti ki na bula ni tamata. O koya gona, e dodonu me 
tarogi: Na domo i cei o sa vakarorogo tiko kina? E dau vunitaki koya 
na meca me vaka e dua na agilosi ni rarama. E rawa ni rairai dina na 
nona vosa, ka rawa mada ga ni cavuta na iVolatabu. A cavuta talega 
o Setani na iVolatabu e na nona veitemaki vei Jisu, ia a kila o Jisu na 
veivakaisini baleta ni sai Koya na Dina. Na ka o vakarorogo kina ena 
bulia na nomu sala ni bula, na nomu vakatulewa, ka na vakadeitaka na 
nomu icavacava. 

IKURI NI LESONI
Iperiu 5:14 

BOLEBOLE NI WILI VOLA TABU – 
SIGA 326
Isikeli 42–44; 1 Pita 4.

SIGA TABU,NOVEBA 22 

MASU

VAKATUSA

Turaga, solia vei au e dua na yalo e vinakata me talairawarawa vei 
Kemuni ka muria na Nomuni sala. Me tiko vakalevu ena lomaqu na 
Nomuni Vosa. Ena yaca i Jisu, Emeni. 

Au sa tukuna ni sa vakarautaki vakalou na daligaqu me rogoca na domo 
ni Kalou. Na domo kece ni vulagi sa vakamalumalumutaki ena noqu 
bula. Au lako ena yalomatua vakayalo, ka liutaki au tikoga na Dina. Au 
na sega vakadua ni vakacalai.

NA TATAMUSUKI E NA IVAKATAOTIOTI NI NA TATAMUSUKI E NA IVAKATAOTIOTI NI 
GAUNA GAUNA 

Maciu 9:37 
Sa qai kaya vei ira na nona tisaipeli, E dina sa vakalewe na yabaki, 
a ra sa lewe lailai ga nai vakatau-ni-were.

E na gauna kece e raica kina o Jisu e dua na leqa, e dau yavalati na 
lomana ena loloma kei na yalololoma. Na ka e dau yavalata na loma 
ni Kalou, e dau yavalata talega na loma i Jisu Karisito. O koya oqo e 
vakabulai ira kina na tauvimate, dina ga ni siga ni Vakacecegu; e 
vakavulici ira na lewe vuqa, ka vakani ira na viakana. Ena tikina oqo, e 
yavalati o Jisu ena vuku ni lewe vuqa era rarawa, era oca ka veiseyaki 
tu me vaka na sipi sa sega na nodra ivakatawa. A vakaroti ira na nona 
tisaipeli me ra masu vua na Tama ni tatamusuki, me tala mai eso tale 
na daucakacaka ki na Nona iteitei. E vuqa na Lotu Vakarisito era se 
waraka tiko na gauna e vinaka me ra lai rawata na yalo, ia sa tukuna oti 
o Jisu ni sa matua na tatamusuki. Sa gauna ni vakatotolo oqo. Dou lako 
yani ki na veisalatu lelevu, na veisalatu lalai, kei na veitabana kece ni 
veitaratara vakamisini, ka uqeti ira me ra curu mai, me vakasinaiti kina 
na vale ni Kalou. Dou vunautaka na Kosipeli vua na kabuli kecega ka 
kakua ni lokuyara. 

IKURI NI LESONI 
Luke 14:23 

BOLEBOLE NI WILI VOLA TABU – 
SIGA 327 
Isikeli 45–46; 1 Pita 5

MONITI,NOVEBA 23

MASU

VAKATUSA

Turaga, dolava na matai keimami me keimami raica na tatamusuki sa 
tu e matada. Vakasinaita keimami ena yaloqaqa me keimami vunautaka 
na Nomuni Vosa, ka tala mai e levu tale na daucakacaka ki na Nomuni 
iteitei. Ena yaca kaukauwa i Jisu. Emeni.

Au sa mata ni valu ena liga ni Kalou, sa talai meu veisautaka na veikoro, 
na veiyasana, kei na veimatanitu ena vuku ni Kosipeli i Jisu Karisito. 
Aleluya.

A IVAKARAU NI YALO NI MASUA IVAKARAU NI YALO NI MASU
Juta 1:9
Io ko Maikeli na agilose ka uasivi, ni sa veileti tiko kei na 
tevoro, ka veiletitaka na yago i Mosese, sa sega ni doudou me 
vosavakacacataki koya, sa kaya ga, Me cudruvi iko na Turaga.

Na bula e sega ni dau solia vei iko na ka o vinakata; e dau solia ga na ka 
ko cakacakataka vakaukauwa. E dau tu ga na veisaqasaqa me tarova 
na nomu toso kei na nomu itikotiko sa lesia na Kalou. Kevaka mada 
ga a veiletitaka na tevoro na yago i Mosese, sa na qai vacava na nona 
vorata na inaki ni Kalou ena bula ni dua na luvena ka bula tiko? Ena 
Kolosa 4:12, e vakavinavinakataki Epafarasa o Paula ni sa “gumatua 
ena masu.” Na vosa vaka Kiriki agōnizomai e kena ibalebale me sasaga 
vakaukaua, me vala, se me veileti. Na masu e sega ni ka wale ga ni tiko 
vakamalua; e dua na vala vakayalo, ka gadrevi kina na yalo dei, vosota 
kei na vakabauta. Kakua ni tuburi iko na yalo ni vakawelewele. Na meca 
e veilakoyaki me vaka na laione tagi, e vakasaqara na tamata me tiloma. 
O koya mo tucake ena masu. Valataka ena masu na nomu vuvale, na 
nomu bula, na nomu matanitu kei na nomu itavi sa lesi vei iko na Kalou. 
Na qaqa e dau rawati taumada ena yasana ni masu.

IKURI NI LESONI
Luke 18:1
Efeso 6:12
Jemesa 5:16 

BOLEBOLE NI WILI VOLA TABU – 
SIGA 328 
Isikeli 47–48; 2 Pita 1.

TUSITI,NOVEBA 24

MASU

VAKATUSA

Tamaqu vakalomalagi, ni’u sa vala tiko ena masu, tucake mo vala ena 
vukuqu. Me vunauci ka vakamalumalumutaki ena yaca kaukauwa i Jisu 
na kaukauwa kece e vorata na noqu icavacava. Emeni. 

Au sa tu vakadei ena vanua ni masu. Au ciqoma na kaukauwa meu vala 
kei na loloma savu ni Kalou meu qaqa. Na veisaqasaqa kece e saqati 
au, na noqu vuvale kei na noqu icavacava sa vakarusai. Au sa lako ena 
qaqa, ka na vakayacori vakaidina na inaki ni Kalou ena noqu bula, ena 
yaca i Jisu. Emeni.

NA YALI E SEGA NI YAVALATINA YALI E SEGA NI YAVALATI
Jemesa 4:8 
Toro voleka yani vua na Kalou,ka na toro voleka mai vei kemudou 
ko koya. Vakasavasavataka na ligamudou, oi kemudou na 
lomalomarua.

Ena gauna ni mate levu e vuravura, e levu era sa qai gugumatua cake 
ena veika vakayalo. Sa tubu cake na gauna ni wilivola tabu, masu kei 
na lolo, ia e vuqa vei ira e sega ni vu mai na rerevaka na Kalou, ia 
mai na rere ni mate.A masu o Tevita ena Same 86:11, “Solia mai vei 
au na yalo sa taucoko vei Kemuni, me’u rerevaka kina na Yacamuni.” 
Oqo e vakaraitaka na gagadre me lomani Jiova ka rokovi Koya ena yalo 
taucoko. A kila o Tevita ni loloma uasivi e vakaseva tani na rere, ka na ka 
ga e bibi duadua ena lomamu, sai koya oqori o lomana dina.

E vakavulica vei keda na Vola Tabu ni sega ni solia vei keda na Kalou na 
yalo ni rere. Ni sa vakatautaki na lomada vua na Kalou, sa yali kina na 
kaukauwa ni rere. E sega ni lako tani mai vei keda na Kalou; e waraka 
tiko ga noda vakaio dina. Toro voleka vua, ka o na kunea ni sa voleka 
tiko ga mai o Koya. Me kakua ni vakagauna wale ga na nomu lako vata 
kei Jiova, ia me vakataudeitaki ena loloma dina.

IKURI NI LESONI
1 Joni 4:18

BOLEBOLE NI WILI VOLA TABU – 
SIGA 329
Taniela 1–2; 2 Pita 2

VUKELULU,NOVEBA 25

MASU

VAKATUSA

Tamaqu, me savasava ka tudei vei Kemuni na noqu loloma. 
Vakataudeitaka na noqu veivosaki kei Kemuni ena veisiga, ka me 
tawamudu. Emeni.

Sa vakataudeitaki vei Jisu Karisito na noqu gagadre. Au lomani Koya 
ena yaloqu taucoko, noqu vakasama kei na yagoqu. Ena gauna vinaka 
kei na gauna dredre, au na tukuna tiko ga na Nona loloma tudei. Aleluya.

KAUKAUWA NI VEIVAKATATAKI CAKEKAUKAUWA NI VEIVAKATATAKI CAKE
Efeso 3:8 
Vei au,io vei au ka uasivi sobu sara vei ira kecega era sa lotu,sa soli 
kina na loloma oqo,meu vunautaka vei ira na veimatanitu nai yau 
nei Karisito,sa sega ni kilai rawa.

E vakamatatataka na iVolatabu ni veivakatataki cake e lako mai vua na 
Kalou. O Koya duadua ga e laveti koya e dua ka vakamalumalumutaka 
e dua tale. E vakaraitaka oqo ni Kalou ga na Dau digitaka ka vakadonui 
ira na tamata, ka ni Nona loloma soli wale sai koya na kaukauwa e dabe 
tiko ena daku ni veivakatataki dina kecega.A raici koya ga o Apositolo 
Paula me lailai duadua vei ira na yalosavasava, ia na loloma soli wale 
ni Kalou a vakatataki koya tani. Na nona cakacaka e vakaraitaka na 
veivakaukauwataki vakalou.

 Na ka e bibi duadua sai Jiova kei na Nona loloma soli wale ena nomu 
bula. Nikua, kila ni loloma soli wale oqori sai koya na nomu kaukauwa ni 
veivakatataki cake. Mo yalomalumalumu ka gugumatua tiko ga, ni Jiova 
e vakacerecerei ira era vakararavi vua.

IKURI NI LESONI
Same 92:10

BOLEBOLE NI WILI VOLA TABU – 
SIGA 330
Taniela 3–4; 2 Pita 3

LOTULEVU,NOVEBA 26

MASU

VAKATUSA

Oi Kemuni na dau laveti ira na tamata e na nomuni loloma soli wale 
ka vakaraici au ena itavi kecega oni sa lesia vei au.  . Tamaqu koni sa 
vakaduria tiko na noqu bula me’u yaco ena nomuni veivakatataki cake 
vakalou, ena yaca kaukauwa i Jisu.

Au sa vakalougatataki ka vakadonui kau sa lako tiko mai na lagilagi kina 
lagilagi vakalou. Na noqu bula kei na noqu ituvaki sa veisautaki tiko me 
baleta na noqu laveti cake. Au lako tiko mai na lagilagi ki na lagilagi 
vakalou e na yaca I Jisu.

FIKATAKA NA NOMU VEISIGAFIKATAKA NA NOMU VEISIGA
Luke 10:42 
Ia sa duabau ga na ka e yaga: a sa digitaka ko Meri nai votavota 
vinaka,o koya e na sega ni kau tani mai vua.

Ena noda tiki ni Volatabu e da dolava kina na siga edaidai, na ka 
e vakaliuca ko Marica oya me veiqaravi vei Jisu, ia na goneyalewa 
na tuakana/tacina ko Meri e vakaliuca me kania na Vosa ena yava i 
Jisu Karisito.Na gauna nei Marica e ogaoga ena ka vakavuravura (ka 
vakayago), ia ko Meri e vakaoga na nona gauna ena ka vakayalo ka 
tudei ka tawa mudu. Oqo e dua na lesoni kaukauwa vei keda: e dodonu 
me da vulica me da wilika na noda veisiga. Na vosa wilika  e dua na vosa 
vakafika se vakasosoqoni ka, kena ibalebale me da maroroya ka lewa 
vakadodonu na noda gauna ena noda tuvana vinaka fikataka na kena 
vakayagataki.

E vakavulici Marica tiko ko Jisu ena yavu sara ga oqo. Na gauna e dua 
na ka yaga sara ka dodonu me dokai ka vakayagataki vakavuku. Ni o 
tiko ena Vosa ka veivosaki vata kei na Yalo Tabu, ena tuberi iko o Koya 
ena nomu fikataka na nomu gauna, ena vakatakila na ka mo kitaka, na 
kena ivakarau me caka kina, kei na kena gauna donu sara.

IKURI NI LESONI
Same 90:12

BOLEBOLE NI WILI VOLA TABU – 
SIGA 331
Taniela 5-7; 1 Joni 1

VAKARAUBUKA,NOVEBA 27

MASU

VAKATUSA

Kemuni na Turaga, ni vakavulici au me’u fikataka na noqu veisiga. Meu  
fikataka na noqu gauna me salavata kei na Nomuni lewa.

Na noqu veisiga e fikataka na Turaga. Au vakaliuca na ka tawa mudu 
mai na ka vakavuravura e takali ga. E laurai na vuani noqu gauna, e 
tuberi na noqu ilakolako, ka’u sa vakararavi tikoga ena lewa uasivi ni 
Kalou.

KAKUA NA MOCEKAKUA NA MOCE
Maciu 13:25 
Ia ni ra sa moce ko ira na tamata,sa lako mai na nona meca ka 
kaburaka vata na sila ca e loma ni witi,a sa qai lako yani.

Sa dau cakacaka na meca ena gauna ni butobuto ni bogi me tea kina na 
sorenikau ca. Na gauna ni butobuto oqo e vakaraitaka tiko na gauna ni 
lecaika se na malumalumu vakayalo, na vanua e dau vakasaqara kina 
na meca me vakacacana ka vakayalia na nodra vakananu vakayalo na 
nodra bula na luve ni Kalou.Na noda itutu vakatama luve ni Kalou, keda 
sa rarama kei vuravura, ka kacivi me da rarama e matadra na tamata. 
Keda sa tauri tani mai na matanitu ni butobuto ka sa kau mai ki na 
matanitu ni rarama. Na cava mada na keda isema na rarama kei na 
butobuto?

E tukuna na Volatabu ena Jone 1:5, “Na rarama sa cilava na butobuto; ia 
na butobuto sa sega ni rawata.” Ia, e so na lotu va-Karisito era se sotava 
tiko ga kei na druka, ka vaka  talega ena tadra kei na raivotu ni bogi. Ena 
gauna vaka oqo, sa rawa ni tea kina na meca na mate, na dravudravua, 
na leqa , kei na kasami ni itutu. Ia, e sega ni dodonu me qai keda idre 
oqori. Tu cake nikua. Vakatovotovo ena masu, lolo, kei na Vosa. Mo 
muduka na vakananau niko  tamata druka. O iko sa uasivi cake mai na 
qaqa; lakova na dina oqori e veisiga.

IKURI NI LESONI
Vosa Vakaibalebale
4:18

BOLEBOLE NI WILI VOLA TABU – 
SIGA 332
Luke 22:47-71; Same 120-122

VAKARAUWAI,NOVEBA 28

MASU

VAKATUSA

I Tamaqu, ni vukei au me’u vakatakila na noqu itutu dina vaka-Karisito, 
ka me’u lakova na rarama ni Nomuni Vosa ena dela ni veivakatovolei 
kecega.

Au tamusuka na vakananau niu tamata druka. Au sa lakova na lewa 
uasivi, ka na sega ni rawati au na butobuto. Aleluya.



www.goodnewsdailydevotional.com 63

NA MATA NI WAI NI BULANA MATA NI WAI NI BULA
Aisea 12:3 
Ia dou na takiva e na reki na wai mai na mata ni wai ni bula.

Na mate kei na tu-cake tale i Jisu Karisito sa kauta mai e dua na taucoko 
ni isolisoli ni veivakabulai ki vuravura, vakabibi vei ira kece sa vakabauti 
Koya. Na noda usutu ni tikina e vosa tiko ena levu ni  matavure ni 
veivakabulai, e sega ni dua wale ga na matavure. Ia, e lewe vuqa na 
lotu va-Karisito sa yalani ira ga me ra takiva mai na wai mai na dua wale 
ga na matavure ka kauta mai na bula vou vaka-Karisito.Ena loma ni 
veivakabulai, sa tiko kina na matavure ni bula-vinaka , na veivakabulai 
mai na mate, na marau, kei na veika tale e so e yaga, ia sa qai vakatau 
ga vei iko mo takiva mai kina.

Na loma ni Kalou me da bula ena sautu kei na vutucoqa. Ena noda 
itutu luve ni Kalou, sa uasivi cake na noda bula ka sivia na kaukauwa 
vakavuravura ni da sa takiva tiko mai na wai mai na vei-matavure ni 
veivakabulai. Vakatovotovo ena nomu vakabauta mo  takiva mai na 
vurevure uasivi ni Kalou sa maroroi tu me baleti iko.

IKURI NI LESONI
2 Pita 1:3

BOLEBOLE NI WILI VOLA TABU – 
SIGA 333
Taniela 8-10; 1 Joni- 2

SIGA TABU,NOVEBA 29

MASU

VAKATUSA

Au sa vakavinavinaka vei Kemuni tamaqu ena vuku ni kena sa vakacavari 
na cakacaka ni veivakbulai. Ni vukei au e veisiga me’u taki tiko  mai na 
veimatavure kecega ni veivakabulai sa vakarautaki tu ena Yaca i Jisu.

Au sa kacivaka na loloma soliwale me’u sautu ka bula vinaka ka kau tani 
na dravuisiga,kau sa vua vinaka e na kena gauna donu niu sa taki tiko 
mai na veimata ni vure ni veivakabulai.Emeni.

VAKAROTI VURAVURAVAKAROTI VURAVURA
Aisea 1:2 
Dou rogoca na lomalagi,ka vakatudaliga, na vuravura,ni sa kaya 
mai ko Jiova,kau a susuga ka vakalevulevui ira na luvequ,ia ko 
ira,era sa vuki tani vei au.

Ena yabaki oqo ena tiko eso na veibulu, ia ena sega ni noda veibulu. Me 
vaka nida sa luve ni Kalou, sa soli vei keda na lewa kei na kaukauwa 
meda vakaroti vuravura me dolava na gusuna ka tiloma na keda meca, 
me vaka ga na ka e yaco vei Kora kei ira era a tokoni koya ena gauna 
i Mosese.

E vakatavulica na iVolatabu ni lomalagi kei vuravura e rau vaka na 
ivola bula e rawa ni rogoca na vosa kei na ivakaro, me vaka ga na 
ka a cakava na Kalou kei Mosese. Oqo na vuna e rawa kina vei ira 
na daucakaisausau me ra kumuna na qele ka sa lakova oti e dua me 
vakarusa kina na nona bula. 

Ni sa voleka ni cava na yabaki oqo, meda vakarota   ki vuravura me kua 
ni rawa ni tilomi keda. Eda na bula balavu, ka sa bokoci kece na vosa 
ni mate vakasauri me baleta na noda bula kei na nodra bula na noda 
vuvale.

IKURI NI LESONI
Vakarua 30:19

BOLEBOLE NI WILI VOLA TABU – 
SIGA 334
Taniela 11–12; 1 Joni 3

MONITI,NOVEBA 30

MASU

VAKATUSA

Ni taqomaka ka vakadeitaka na noqu bula kei na nodra bula na noqu 
vuvale. Emeni.

Kemuni na lomalagi kei vuravura, rogoci au: tiloma na meca kecega ka 
biuta tani na vosa muri kece sa me vakacacana na noqu bula kei na 
noqu isausau, ena yaca i Jisu.

 ALIFA KEI NA OMEKA ALIFA KEI NA OMEKA
Vakatakila 1:8
A sa vakatoka na maliwa lala na Kalou me lomalagi.

Ni vakamacalataka na iVola Tabu ni sa i Koya na Alifa kei na Omeka 
na Kalou, e vuqa era nanuma ni sa iKoya wale ga na itekitekivu kei na 
itinitini, ia e uasivia sara oya. Na nodra ivolavolai na Jiu e tekivu mai na 
matau ki na mawi,kena ibalebale ni sa i Koya dina na Omeka kei na Alifa. 
E tekivutaka o Koya na itinitini ni bera ni qai vakatekivuna na itekitekivu. 
Sa sega ni kurabuitaki ni kaya na iVola Tabu ni sa lauvako oti na Karisito 
ni bera tiko na tavoraki kei vuravura. Ni bera ni valavala ca na tamata, sa 
tu vakarau oti tu na nona isoro.

Na nomu bula sa iyaloyalo sa vakaoti oti tu. Ni bera ni buli iko na Kalou, 
sa vakaotia oti o Koya na veivakalougatataki vakayalo kei na veika 
vakayago me baleta na nomu bula. O na sega ni leqa ena dua na ka 
vinaka ena Yaca i Jisu. 

IKURI NI LESONI
1 Pita 1:19-20

BOLEBOLE NI WILI VOLA TABU-SIGA 
335
Osea 1-4; 1 Joni 4

TUSITI,TISEBA 1

MASU

VAKATUSA

Na noqu bula sa kilai oti tu kei na kena tauyavutaki tiko vei Kemuni. 
Ni bera ni’u tekivu, oni sa vakaotia oti na veika kece e baleti au. Au 
na taubale tiko ena siga oqo vata kei na nuidei ni’u sa kalougata ena 
veivakalougatataki vakayalo kei na vakayago taucoko e loma i Karisito 
Jisu.Emeni.

Au na sega ni dravudravua ena dua na ka vinaka ena bula oqo. Au sa 
ivakadinadina bula. Au kila ni ka kece au gadreva sa lako tiko mai vei au 
ena Yaca i Jisu.

I VAKADINADINAI VAKADINADINA
2 Korinica 5:17
Ia kevaka sa tiko vata kei Karisito e dua na tamata,sa qai buli vou:sa 
lako tani na veika makawa;raica,sa yaco me vou na ka kecega.

Ni’u sa draiva tiko ena so na gauna, au dau raici ira na ovisa gone sara 
ka bulicaki lelevu ena gau ni sala levu ni ira sa vakadrodroya tiko na 
veitosoyaki kei na nodra solia na ivakaro. Ni ra tamata lalai mada ga, 
na cava beka e vakavuna me ra tarovi ira rawa kina na tagane lelevu 
ka ra  draivataka tiko na lori ni usausa levu? Sa i koya na nodra itutu 
kei na nodra ivakadinadina. Sa  tokoni ira na kaukauwa ni matanitu o 
koya e kaukauwa ka uasivia sara na nodra itutu vakayago. Kevaka o 
vakacacani ira, sa wiliki me cala levu kina Matanitu. Na nomu itutu dina 
kei na nomu lewa sa sivia sara na kemu rairai vakayago ni ko luve ni 
Kalou. Vakarota na nomu siga kei na nomu vula; ena vuataka mai na 
veika o sa gadreva. Vosa ki na veika e vakavolivoliti iko ka na yaco mai 
na kena vuana uasivi ena Yaca i Jisu.

IKURI NI LESONI
Joni 1:12

BOLEBOLE NI WILI VOLA TABU – 
SIGA 336
Osea 5-6; 1 Joni 5

VUKELULU,TISEBA  2

MASU

VAKATUSA

Turaga, au sa vakavinavinaka vei Kemuni ena Nomuni sa qisi au me’u 
Nomuni tamata ka solia mai vei au na ivakadinadina vou vata kei 
Karisito. Au sa taubale tiko ena siga oqo ni’u sa kila ni’u sa tokoni koto 
ena Nomuni lewa kei na Nomuni kaukauwa. Au sa vosa doudou tiko ki 
na bula, na loloma uasivi, kei na qaqa ena noqu siga, noqu vula, kei na 
veika e vakavolivoliti au ena Yaca i Jisu, Emeni.

Au sa luve ni Kalou, kau sa sucu mai na Yalo Tabu. Na bulabula vinaka 
kei na tiko sautu sa noqu ivotavota. Na gauna vinaka sa rube tiko mai vei 
au mai na veiyasana kecega ena Yaca i Jisu.

SA DRUKA NA MECASA DRUKA NA MECA
Aisea 14:16
Ko ira era raici iko era na dikevi iko,era na vakananumi iko,ka 
kaya,Oqo li na tamata ka sautaninini kina ko vuravura,ka 
vakayavalata na veimatanitu.

E vuqa na tamata, okati kina eso na lotu vaKarisito , era vakabauta ni 
tevoro e dua na kabula levu sara ka vakasisila, ia oya e sega ni vosa ni 
Volatabu. Koya sa iyaloyalo wale ga sa ceuti mai vei ira na dautabaivola 
ni nomu ivola ni vuli mai  koronivuli . Me vaka na ka e kaya o Aisea, eda 
na vakaraici koya matua ka wadravi koya tiko. Kena ibalebale ni na lailai 
sara o koya, ena gadrevi mo lova matua na matamu mo qai raici koya. 
O na kurabui sara se kauta tiko mai vei na nona kaukauwa me vakacaca 
kina ena veimatanitu.

Na tevoro e sega ni levu; e lailai sara mai vei iko. Kua ni laveta na nona 
kaukauwa; e nona itikotiko ga na ruku ni yavamu. O koya gona, tomana 
tikoga na kalawa lelevu ni qaqa. E na sega ni rawa me tarovi iko na meca 
ena Yaca i Jisu.

IKURI NI LESONI
Kolosa 2:15

BOLEBOLE NI WILI VOLA TABU– 
SIGA 337
Osea 7-8, 2 ni Joni

LOTULEVU,TISEBA 3

MASU

VAKATUSA

Turaga au vakavinavinaka, ena qaqa au sa vakaivotavota kina . Sa 
kacivaka na nomuni vosa ni veiliutaki kei na kaukauwa kecega sa 
vakamalumalumutaki ka buluti oti ena kauveilatai, ka’u sa tudei tu ena 
qaqa oya. Au sa bese ni rere se vakabauta na lasu kecega e via laveta 
cake na meca me sivia na nomuni kaukauwa ena noqu bula.  Emeni.

Na meca sa nona ivotavota na ruku ni yavalaqu, ka na sega sara ni rawa 
me tarova e dua na ka sa volai kina na yacaqu. Au sa tamata rawaka  
vinaka, ni sa uasivi cake o Koya sa tiko e lomaqu mai vei koya sa tiko 
ena vuravura oqo.

MO MATANATAKA NA KAUKAUWA MO MATANATAKA NA KAUKAUWA 
Luke 10:19
Raica, au sa solia vei kemudou na kaukauwa mo dou butuki ira loa 
na gata kei na batibasaga, ka mo dou rawa na kaukauwa kecega ni 
meca; ia ena sega sara edua na ka me vakacacani kemudou.

Ko Jisu e kaya, sa soli vei au na kaukauwa kece mai lomalagi kei 
vuravura. Ni oti, okoya qai kuria ka kaya, “Raica, au sa solia vei iko na 
kaukauwa..”Na kaukauwa kece ka tu vei Karisito sa soli kece vei au kei 
iko: Na Kaukauwa mo rawa ni sautu kina, na rawaka vinaka, ka dau caka 
mana talega. Oiko sa toso vata tiko kei na kaukauwa vuni e lomamu; Mo 
matanatakaga yani na kaukauwa oqori ena vei mataqali draki ni bula o 
sota kaya eveisiga.Nikua sa dua na siga vou ni sa solia oti na Kalou na 
kaukauwa vei iko kei au. Mo vakayagataka mo rawa ni lako tani mai na 
ivesu ni bula, ka o na qai tusanaka vakai dina kina na vinaka ni Kalou.

IKURI NI LESONI
Maciu 28:18

BOLEBOLE NI WILI VOLA TABU-SIGA 
338
Osea 9 – 10 ; 3 Joni 

VAKARAUBUKA,TISEBA 4

MASU

VAKATUSA

Tamaqu,  au na butuqaqia na vei cakacaka ni meca, kau vakatusa ni sega ni dua 
na mavoa na torovi au. Kina vei colacola vakavuravura ka vakatatao kina noqu 
toso ki liu, au sa vosa vakadodonu, ni basuraka ka  vakadodonutaki au kina noqu 
vinaka ena gauna saraga oqo.  Au sa na vakayagataka na kaukauwa meu na 
bula sautu kina, yacova na vakatagedegede cecere, kau na taubale ena loma 
ni veivakakurabuitaki. Au na vakayagataka na noqu kaukauwa meu na bulabula 
vinaka, noqu veika vakailavo, noqu vuvale, kei na noqu veisiga ni mataka.Mo cuva 
kina Tutu Vakaturaga nei Karisito.

Au sa tucake ena doudou,ka taubale e na qaqa. Au sa vakaio ka 
vakatusa, na Kalou sa vakaukauwataki au meu rawa ni qaqa cake, ka 
cecere cake mai na veika kecega.

VOLA ITUKUTUKU DAU VEITOSOYAKIVOLA ITUKUTUKU DAU VEITOSOYAKI
2 Koronica 3:2
Oi kemudou ga na neitoui vola sa volai ena lomai keitou, era sa kila 
ka wilika ko ira na tamata kecega.

Au sa dau tukuna vakawasoma, “Vunautaka na Kosipeli, ia ena gauna 
ga sa gadrevi dina kina qai vakayagataka na vosa”. Au kila ni vuqa era 
na loma tarotarotaka beka, se cava tale meu qai vakayagataka kevaka e 
sega ni vakayagataki na vosa? Sa tukuna na Vola Tabu, ni oiko na nona 
I Vola Tukutuku na Turaga ko Jisu Karisito, a kena ibalebale na nomu 
bula edua nai vunau. Na nomu draki ni bula e dodonu me veivakauqeti 
vei ira na tamata me ra solia na nodra bula vei Karisito. Na nomu bula 
e dodonu me matanataka na bula taucoko Vakalou. O iko sa dodonu 
mo vakaraitaka na nona vinaka kei na nona rairai vinaka.Ena gauna 
o sa wilika tiko kina na Tukutuku Vinaka oqo, na nomu bula esa mai 
veisautaki kina veika Vakalou. Oqo na yabaki mo vakaraitaka kina ni 
bula tiko ni bula, ka, kadina na Kalou. Ena vuku ni nomu draki ni bula, 
lewe vuqa era na via kila se ko cei na Turaga ko Jisu Karisito.

IKURI NI LESONI
Maciu 5:16

BOLEBOLE NI WILI VOLA TABU-SIGA 
339
Luke 23: 1 – 25; Same 123 – 125

VAKARAUWAI,TISEBA, 5

MASU

VAKATUSA

Turaga, ni veisautaki au mai loma meu rawa ni kemuni vakadinadina na 
noqui tovo. Ena vanua ni malumalumu, ni vakaukauwataki au; ena vanua ni 
vakawelewele, ni vakaduavata taki au kei na Yalomuni. Ni vakayagataka na 
noqu bula meu kua walega ni vosa, ia meu vunautaka na Kosipeli ena dodonu 
ni nomuni vosa, ena noqu loma vinaka ni caka vinaka kei na noqu tawasei au 
vakatabaki dua kivei kemuni.

O au na Vola I Tukutuku ni Kalou sa volai ka veitosoyaki.  Baleti au, lewe 
vuqa era na lako mai me ra via kila na Karisito. E dina Ena muri au na 
yalovinaka kei na loloma ena veisiga kecega ni noqu bula

KO CEI SA TUKUNA VEI IKO KO CEI SA TUKUNA VEI IKO 
Vakatekivu 3:11
A sa kaya, ko cei sa tukuna vei iko niko sa luvawale?Ko sa kana 
beka mai na kau kau a vakarota vei iko mo kakua ni kana kina?

Na gauna o rau sa talaidredre kina o Atama kei Ivi , na Vola Tabu qai 
tukuna ni rau a vunitaki rau baleta ni rau sa “luvaiwale”. Na gauna a 
lako mai kina na Kalou, qai taroga edua na taro rawarawa. “Ko cei sa 
tukuna vei iko ni ko . “Ko cei sa tukuna vei iko ni ko sa luvaiwale?” Okoya 
esega ni via kila se na cava orau luvaiwale kina. Okoya e vinakata ga me 
kilai se ko cei e vakaraitaka vei rau ni rau luvaiwale. O rau sa luvaiwale 
makawa tu mai, ia na tevoro e vakavuna me tadola na nodrau rai kina 
ka dina.

Kevaka edua na tamata edau vakananumi iko tiko ena nomu cala kei na 
nomu malumalumu sa oti, e cakacaka tiko mai nona vale ni cakacaka na 
tevoro. Ocei mada e tukuna vei iko ni ko valavala ca. Ka sega ni vosoti? 
Ocei mada e tukuna vei iko ni ko na sega ni rawata? Oiko sa mate oti 
ena kauveilatai vata kei Karisito, ka, ko sa tucake vata tale kei koya. 
Esega ni dua na valavala ca, se, malumalumu me na habitat na nomu 
bula. Ko iko sa rui Kalougata vakalevu me rawati iko na vosa-ni -cudru  
ena yaca I Jisu

IKURI NI LESONI
Roma 8:1

BOLEBOLE NI WILI VOLA TABU-SIGA 
340
Osea 1 – 4, 1 Joni 

SIGA TABU,TISEBA 6

MASU

VAKATUSA

Vinaka Vakalevu Turaga, ena vuku ni cakacaka sa qaravi oti ena 
kauveilatai kei na qaqa au sa taukena ena vuku I Karisito Jisu. Au sa 
besetaka na vei domo ni vosa kece e kauta mai na biliraki, rere, madua, 
kei na vakatatao kina noqu bula.

Au sa rui kalougata vakavuqa me rawa ni rawai au na vosa- ni-cudru. Na 
loloma Vakalou esa noqu tikotiko vakadei, kei na laini ni noqu bula esa 
vei donui kei na veika vinaka kece ena yaca I Jisu.

TALAI MO VAKARUSATALAI MO VAKARUSA
Same 82:6 
Au a kaya, Dou sa kalou; kei na luvei koya sa Cecere sara koi 
kemudou kecega.

Na Tui ko Charles ena sega ni rawa ni Tui vakavo sara ke mate na 
Tinana. Na luveni Tui ena rawa ga ni cabeta na Tutu vaka Tui ena gauna 
sa mate oti kina na Tui, se na watina na Tui. Ena gauna kece erau se 
bula tiko, kevaka madaga e luvedrau ulumatua ena sega ni dua na nona 
kaukauwa. Oqo era tiko kina eso na vanua vakai Welesi, me rawa ni na 
lai veiliutaki kina ka dau vakatulewa kina na Luvei ni Tui, baleta ni tiko 
tani mai vagalala na nodra matanituni veiliutaki na Tui.Na Kalou e kila 
vakavinaka ni o keda talega e “kalou” ena vuku ni noda tikini Vola Tabu 
edai, me vaka na luveni Tui, o keda eda na sega ni rawa ni veiliutaki mai 
lomalag. ni veiliutaki mai lomalag. Sai koya gona oya eda sa mai biu tu 
kina oqo e vuravura me da ravuravu ka lewa na ka kecega e vuravura. 
Na Kalou sa vakauti iko mai mo veisautaka na vei tikotiko, Matanitu, kei 
na Vuvale. Na vuravura sa wawa tiko mai, mo lako ka ravuravu.

IKURI NI LESONI
Vakatekivu 1: 28

BOLEBOLE NI WILI VOLA TABU-SIGA 
341
Osea 13 – 14; Vakatakila 1

MONITI,TISEBA 7

MASU

VAKATUSA

Turaga, ni dolava na mataqu meu rawa ni vakadeitaka na noqui naki e vuravura. 
Ni cavuraka laivi na veika kece e vakavuna noqu tatao, rere, kei na lecaika ka dau 
vakalailaitaka na noqu rawaika- vinaka. Au sega ni mai tamata walega. Kemuni  
a vakauti au mai ki vuravura meu vakayacora na veisau vinaka, moica lesu tale 
yani na tuvatuvaka vakatamata, ka vakavotukanataka na nomuni Matanitu. Ni 
vakaukauwataki au meu rawa ni vakadruka na veivakatovolei sa tu oqo e mataqu. Ni 
vakavuna me vure ni veisau na noqu bula ena noqu Matavuvale, noqui Tikotiko kei 
na noqu Kawa mai liu. Emeni.

Au a buli meu vakadruka na vuravura. O au sa I lololo ni kaukauwa 
Vakalou ka rawa ni vakavure veisau kina noqu Vuvale, vanua vakai 
Tikotiko kei na moqu Kawa mai liu. Au sa na tekivu lako yani nikua me 
vaka niu Talai mai vua na Kalou meu dau ni veivakadrukai.

NA VOLA ITUKUTUKU VINAKA SARANA VOLA ITUKUTUKU VINAKA SARA
Aisea 53:1
Ko cei sa vakabauta na neitiu I tukutuku? Ia sa vakatakilai vei cei 
na liga I Jiova?

Na vuravura oqo esa veisaluwakitaki tu kei na vei mataqali tukutuku 
kaburaki kei koya e volai. Au sa dau cavuta vakawasoma, ena vakataotioti 
ni gauna edai, kevaka ko sega ni rogoca na tukutuku kaburaki se wilika 
na tukutuku tabaki o na lecaika tu. Ia kevaka, o na rogoca na tukutuku 
kaburaki ka wilika na tukutuku tabaki o sa na vakacalai. Na ua ni vakau 
I Tukutuku esa levu kina na lasu, ka vakauqeta na veika ca ka sega ni 
dina.

E matata na tagi ni Parofita, “ Ko cei ena vakabauta na neitou I 
Tukutuku?” Na Kalou sa vosa tiko vei iko ena gauna edaidai , ka kaya, 
na bula sautu kei na vakacegu sa nomui votavota ena gauna edaidai. 
Na taro mo taroga, sega ni dua tale tiko na volai tukutuku,  ia na taro mo 
taroga, na tukutuku cava ko na vakabauta ka ciqoma? Digitaka na nona 
vosa na Kalou me cecere duadua mai na vei rorogo kece e vuravura.  
Vakabauta na veika e tukuna na Kalou, ka cakacaka taka mo taukena, 
ka ko na lesu mai kei na nomu na tukuna ka vakadinadinataka na vinaka 
ni Kalou.

IKURI NI LESONI
Roma 10:16

BOLEBOLE NI WILI VOLA TABU – 
SIGA 342
Joeli 1-3 ; Vakatakila 2

TUSITI,TISEBA 8

MASU

VAKATUSA

Turaga, au vakabauta na veivosa kece ko cavuta mai gusumu. Ni vukei 
au meu gadreva ka cakava na veika ko sa cavuta. Au sa vakadruka na 
tovo vakalolovira kei na lomaocaoca ena yaca I Jisu.

Na vosa ni turaga esa noqu dau ni veivuke kei na noqu I Kabasi. Au na 
sega ni calata edua na noqu takete ena bula oqo. Noqui votavota esa 
maroroi ka vakadeitaki ena yaca I Jisu.

NA VALU NI VAKANANANU / VAKASAMANA VALU NI VAKANANANU / VAKASAMA
2 Koronica 10:5
Me buturaki sobu na duidui kei na veika cecere kece e vakalevulevui 
koya me veicoqacoqa kei na vuku ni Kalou, me vesuka mai na 
vakanananu kecega me talairawarawa vei Karisito.

Na mona e sega ni mai lewe ni masela walega ni veigacagaca ni bula; 
ia e vuqa tale na Kenai vakavakayagataki. Na vola ni Kalou e tukuna, ia 
me vaka ga na vakanananu ni lomana, sa vakakina ko koya. Sa Kenai 
balebale oiko na vakavotukana ni nomu vakanananu 

Noda lesoni nikua e vakaraitaka ni noda vakanananu edua na buca ni 
valu levu. E so na vakanananu e dau basika mai ka sega ni Vakalou 
tu, koya na vuna mo dau ciqoma ka taqomaka na vosa ni Kalou. Ena 
gauna o vakasamataka kina na mate, gauna iko vakamaduataki kina, 
se kautani ka lutu na nomu tutu vakacakacaka, mo cavuta sara na vosa 
vinaka ena nomu vakanananu me rawa ni vakasevalaivi na veika ca ka 
lolovira. Bula Sautu e nomu, ka sa vakalougata taki iko oti kina vakalevu 
na Kalou.

IKURI NI LESONI
Luke 12: 22 – 26

BOLEBOLE NI WILI VOLA TABU SIGA 
343
Emosi 1 – 3 ,Vakatakila 3

VUKELULU, TISEBA, 9

MASU

VAKATUSA

Tamaqu, ena vuku ni nomuni vosa, au sa vakadruka kece na vei temaki 
kece ni Vuni-ca. Na noqu vakanananu kei na yagoq, au sa vakaruruga 
kina nomuni vosa, nomuni vosa sa na noqu vakatagedegede me yaco na 
gauna ko ni sa na kauti au lesu tale yani kina kivei kemuni.

Au sa vakarota ka vakadeitaka ni na vosa ni Kalou sa na noqu 
vakatagedegede kei na noqu yavu dei. Sa na sega ni yavalati au edua 
na ka ena bula oqo, ena yaca I Jisu.

SASABAI VAKAMATANITUSASABAI VAKAMATANITU
2 Koronica 5:20
Keitou sa yaco kina mei talatala I Karisito, me vaka sa vakamasuti 
kemudou na Kalou ena gusu I keitou: Keitou na I sosomi kei 
Karisito, Keitou sa vakamamasu, mo dou veivinakati kei na Kalou.

Na Kalou sa vakalougataki au oti tu meu veiliutaki ena takosovi ni 
tabatamata oqo. Yacova na vakatagedegede ni veika Vakarisito, au sa 
bau kalougata talega meu digitaki meu talai ka mata ni noqu matanitu 
kina vuqa na vei matanitu tani vakavanua. E vuku ni ka oqo au sa 
mai ciqoma ka yacova edua na vakatagedegede me kila na veiliutaki 
vakamatanitu kei na kena vakayagataki ni sasabai vakamatanitu.Oqo 
edua na kenai yaloyalo, kevaka ko ni cakava edua na cala vakalawa ena 
nomu vanua ka ko qai dro kina Vale Vakamatanitu (Embassy), na Ovisa 
era na sega ni rawa ni vesuki iko baleta na vuku ni lawa se I tuvatuva ni 
sasabai Vakamatanitu, oiko sa ko sega tale ni skating mo lewe ni nomu 
vanua, ia ko sa na okati mo lewe ni vanua ni Vale ni Matanitu (Embassy) 
ko curu kina.

Ena gauna sa wiliki iko kina na Kalou mo nonai Talai – Vakamatanitu, sa 
Kenai balebale,  oiko sa mata taka na nona Matanitu ena loma ni dua 
tale na Matanitu.  Na Tevoro kei na veika ni vakatotogani ni vuravura 
ena sega ni rawa ni tarai iko, baleta iko sa cavu tu mai ena dua tale na 
Matanitu tani. Esa nomu na Sasabai Vakamatanitu ena yaca I Jisu.

IKURI NI LESONI
1 Pita 2:9

BOLEBOLE NI WILI VOLA TABU-SIGA 
344
Emosi 4 – 6 ; Vakatakila 4

LOTULEVU, TISEBA 10

MASU

VAKATUSA

Turaga, ni vukei au meu cakacakataka na noqu dodonu Vakalou kei na 
kaukauwa ni sa solia oti tu vei au. Na meca kece era sa takete taki au, 
au sa vakamalumalumutaka ena yaca I Jisu.

Me vaka niu sa Mata-ni-Matanitu Vakalou, au sa vakarota ka vakadeitaka 
ni na sega tale na dravuisiga ena noqu bula. Na veika kece me baleta na 
noqu bula esa na torovi au mai qo ena yaca I Jisu.

TUTU CECERE TUTU CECERE 
Same 8:5
O ni sa buli koya me uasivi sobu vakalailai vei ira na agilose, ka 
vakaisalataka ena I ukuuku kei na vakarokoroko.

Vuqa vaka vuqa na Lotu Vakarisito kei na tamata era sega ni kila nai 
balebale dina ni noda lesoni cake. Nai balebale dina ena via rogorogo 
cala, ia e ka dina saraga. Na vosa na “agilose” e sega ni mai na agilose 
dau kau i-tukutuku – segai. Ena kena vosa vakaIperiu oqo “Elohim”, a 
Kenai balebale na Kalou saraga vakataki koya, sega ni agilose (Kau 
i-tukutuku)

Ena loma ni duidui ni tutu vakalomalagi, o keda a buli mai meda taravi 
koya ira na Kalou saraga vakataki koya, sa qai muri keda ira na agilose. 
Oiko o levu cake mai vena veika ko nanuma me baleti iko. Lako ka 
ravuravu.

IKURI NI LESONI
Vakatekivu 1: 26 - 27 

BOLEBOLE NI WILI VOLA TABU-SIGA 
345
Emosi 7- 9 ; Vakatakila 5

VAKARAUBUKA,TISEBA  11

MASU

VAKATUSA

Turaga, au masu, ena vakatagedegede tautauvata ni nomuni keresi kei 
na loma kasa ena yalomatua, au sa veisautaka na veika kece me sa 
tekivu cakacaka ena noqu vinaka. Na noqu cavui kalawa ena noqu bula 
ena veisiga esa liutaka na Yalotabu ni Kalou tekivu ena sega edaidai.

Au sa vakarota na noqu rawaka vinaka me na veidonui kei na veika 
vakalou. E na kaukauwa vakalou au sa vakarota ka vakadeitaka ni ko au 
na qaqa ena yaca I Jisu.

NA ISOLISOLI NI YALODODONUNA ISOLISOLI NI YALODODONU
Roma 5:17 
Ia kevaka sa gumatua na mate e na vukuna na lewe dua, e na 
talaidredre ni le dua; ena qai rawarawa vakalevu cake vei ira sa 
yacovi ira na loloma levu kei nai solisoli ni veivakadonui, me ra 
gumatua e na bula e na vukuna na le dua, ko Jisu Karisito.

‭‭‬       Na yalododonu e dua na ka o ciqoma walega, sega ni vuku ni dua na ka 
o cakava, ia na lomasoli ga nei  koya  e solia. Na iVolatabu e tukuna nida 
sa ciqoma na isoliso ni yalododonu.    

Na yalododonu sa i koya nomu tu dodonu e na mata ni Kalou. E rawa 
beka vakacava mo rairai dodonu e na mata ni Kalou? O sa dodonu ni o 
sa ciqomi Jisu Karisito.

E na gauna vata ga o ciqomi Karisito kina, na yalododonu e cakacaka 
tiko sa sega ni nomu, ia na nei Karisit ga.. O sa rawa ni duri doudou ena 
mata ia Kalou ka kerea na cava ga, baleta e matana sa sega ni raica o 
Koya e dya na cala, sa raici Karisito ga. Sa savasava na noda Turaga 
ko Jisu, o sa savasava talega ni o tiko vei Karisito..  Laveti  na Turaga!

IKURI NI LESONI
Roma 3:22-24

BOLEBOLE NI WILI VOLA TABU-SIGA 
346
Luke 23:26-56; Same 126-128

VAKARAUWAI,TISEBA 12

MASU

VAKATUSA

Turaga, au vakavinavinakataka vei Kemuni na i solisoli ni yalododonu. 
Au masuta me’u tomana tiko na i lakolako ni  yalomatua kei na kena 
vakavoui ni vakasama. Na cava ga au vakarota e na vakayacori ni’u sa 
Nomuni ka kemuni sa noqu talega.

Au vakatusa ni’u sa ciqoma na sautu ni loloma savu kei na isoliso ni 
yalododonu e na vuku i Karisito. Au duri ni’u sa vakadonui, ciqomi, ka 
sega ni cala e na mata ni Kalou. Au sa qaqa mai  na bula ni  valavala ca, 
na rere, kei na bula yalani. Na domoqu e kauta na veiliutaki  baleta ni’u 
sa vosa tiko mai na noqu itutu vata kei Karisito.

NA SALA NI DRONA SALA NI DRO
1 Korinica 10:13 
 Sa sega na vere tani sa yaco vei kemudou,o koya ga s vorata 
rawa na tamata:ia sa yalo dina na Kalouo koya ena sega ni laivi 
kemudoumo dou dau veretaki vakalevu cake,me vaka ga na 
nomudou kaukauwa;ka na cakava talega kei na vere na sala mo 
dou dro kina,mo dou vosota rawa.

‭‭‬    E na vuqa na tabana ni bula, o ira na tamata vuku sa dau vakarautaka 
oti tu na sala ni dro ni bera ni qai yaco mai na leqa. O ira na pailate 
e ra dau vakavulici rawa e na iwalewale ni leqa tubu koso ni sebera  
sara na gauna ni leqa. Sa dau tuvanaki na vale vata kei na matamata 
ni dro sa volai koto kevaka e kama na vale. Ko ira sa lavetaka na ilavo 
sa dau bekera na nodra mada yalani ni lusi me taqomaki ira mai na 
lusi vakarerevuku. Sa dau dodo toka na ituvatuva e liu me rawa nina 
gauna sa dodo mai kina na lomaocaoca, sa dodo toka na sala matata 
ki tautuba.E na kena iwalewale vata ga oya, sa sega ni laivi kemuni na 
Kalou ka sega na nomuni sala ni dro. Se me leqa ni ilavo, na nodra ripote 
na vuniwai, na lusi sa veitarataravi, se na dodo mai ni mada lomaocaoca 
levu, o sa sega ni lesi mo sivia na ka sa sivia tiko ko ira tale eso. O sa 
sega ni vauci e na leqa vata ga sa sotava tiko o vuravura, mada pini e 
na veika sa basika me vaka sa tini sara oya. Sa dau tiko tu ga na sala ni 
dro; na nomu itavi mo kunea ka muria.   

KURI NI LESONI 
2 Pita 2:9

BOLEBOLE NI WILI VOLA TABU-SIGA 
347
Opetaia; Vakatakila 6

SIGA TABU,TISEBA13

MASU

VAKATUSA

Tamai keimami, vinaka levu e na Nomuni sa dau vakarautaka tu ga na 
sala ni dro me noqu. Raiyaviraka na mataqu me’u kunea na veisala ni 
dro sa Vakarautaka oti tu ko Kemuni e na veika kece sa basika.

Au sa kunea ka muria na veisala ni dro kece sa vakarautaka oti tu na 
Kalou me noqu. Au sa sega ni dodo toka e na icori, vakayalani, se 
muataki sivia. Au sa dodo mai na veika kece e na qaqa.

VAKABULAI MAI NA CAVAKABULAI MAI NA CA
Jemesa 1:13 
Ni sa sega ni dauveiveretaki rawa na Kalou ki na ka ca, a sa sega ni 
dauveretaka e dua na tamata ko koya:

Eso na ka e ra i tatao,e  kena ibalebale ni sega ni rawa ni ciqoma e dua 
na ka, e sega ni vakatara e dua na ka curu me curu basikata, ka sega ni 
rawai koya na veika e lako curuma.  Na draki oqo e tara vata kei na kena 
itovo ka sega ni vakatara me curu basikata na veivakacacani. E draki 
kaukauwa beka na vanua e tu kina, ia sa sega ni rawa nina veisautaka 
na kena itovo. E sega ni rawai koya rawa na veika e valuti koya.

IKURI NI LESONI
1 Jone 5:18

BOLEBOLE NI WILI VOLA TABU-SIGA 
348
Jona 1-4; Vakatakila 7

MONITI,TISEBA 14

MASU

VAKATUSA

E sega ni rawa ni torova na Kalou na ca; e sega na kena sala Vua, sa 
sega ni rawai koya, e sega talega ni dua na tikina me nona. Me vaka ni 
o sa sucu mai Vua, e sa tiko talega vei iko na itovo vata ga ka saqata 
ka biuta laivi na ca. Ni o sa kila deivaka na ka oqo, o na sega ni raici 
iko sobu e na bula vakaloloma ka o sa tekivu bula mai na nomu itovo 
dina. Kua vakadua ni ciqoma na ka e veicalati kei koya e tiko e lomamu, 
sai Karisito. Mo tudei,  sega ni yavalati,  sega ni veisautaki, ka sega ni 
vakacacani, ni o koya e tu e lomu e na sega ni vakatara me yaco vei iko 
na veika oqo. 
Tamai keimami, vinaka levu ni’u sa wasea vata kei Kemuni na Nomuni 
itovo. Vakaukauwataka na noqu kilai koya vinaka se ko cei dina ko au e 
na vuku i Karisito, me’u rawa ni bula e dela ni veivakasaurarataki kece 
ka besetaka na ka kece sa sega ni Nomuni.

Au sa sega ni vauci e na vuku ni cakacaka ni ca. Au sa sega ni takavi 
rawa e na ca. Sa sega na kena tikina e lomuqu ka sa sega na kena 
kaukauwa e dela i au. Au sa sega ni dodo taro se solia na yaloqu ki na 
veitemaki se vakacacani, e na yaca qaqa i Jisu.

SA DODONU ME TUBU NA VOSASA DODONU ME TUBU NA VOSA
Cakacaka 6:7
A sa gumatua na vosa ni Kalou; a sa vakalevutaki sara na kedrai 
wiliwili era sa lotu mai Jerusalemi; a sa lewe vuqa talega na bete era 
sa talairawarawa ki na vakabauta.

E na veivanua kece ga, na ka sa dau maroroi ka laivi me tubu sa na qai 
tubu cake ka lewa na vanua oya. Vakalaiva e dua na were me kua ni 
samaki, e na totolo na kena kadre na co ca. E sega ni dau tu vakadua na 
veika kece; e na tubu tiko ga e dua na ka. Na ka e tubu e na kaukauwa 
ka vakatulewa; na ka e guilecavi e sa dau yaco me guce.

Kevaka e sega ni tubu tiko e lomamu na Vosa, sa na tara tale na vanua 
qori e dua tale na ka.. Na veivakasaurarataki, na rere, kei na domo cala e 
sana tekivu me kaukauwa cake, sega ni vuku ni nodra kaukauwa, ia e na 
vuku ni nodra sa vakatarai  me ra tubu. O sa sega ni lesi mo rawai e na 
vuku ni veika e yaco mai e na nomu bula. Na Vosa e lomamu e dodonu 
me qaravi me yacova sara ni sa  kaukauwa ka lewa na nomu bula. Ni sa 
veiliutaki na Vos e na nomu bula, o sa na qaqa. Vakani iko kina, vosa-
taka, ka cakava me yacova sara me tubu vakalevu e lomamu.

IKURI NI LESONI
Kolosa 3:16

BOLEBOLE NI WILI IVOLATABU – 
SIGA 349
Maika 1-3; Vakatakila 8

TUSITI,TISEBA 15

MASU

VAKATUSA

Tamai keimami, vinaka vakalevu na kaukauwa ni Nomuni Vosa sa cakacaka 
tiko e lomaqu. Au sa yalataka me’u vakani au kina e na veisiga ka solia vua 
na imatai ni tikina e na noqu bula. Me tubu vakalevu na Nomuni Vosa e 
lomuqu me yacova saran i sa  lewa na ka kecega e ra basika.

Sa tubu vakalevu e lomaqu na Vosa ni Kalou ka sa qaqa e na veiyasa 
kece ni noqu bula. Au sa sega ni rawai e na vuku ni veivakasaurarataki 
se na veika era basika mai. Au sa qaqa baleta ni sa qaqa tiko e lomaqu 
na Vosa

1 ULIRAKA SE VAKAYAVALATA1 ULIRAKA SE VAKAYAVALATA
Timoci 6:17 
“Na Kalou sa solia vakalevu vei keda na ka kecega eda marau kina.”

Kevaka o sa bau gunuva e dua na  wai ni gunu na soda ka caka mai Itali, 
o na raica ni tiko e ra na sosoko ni kamikamica, ia na kena wase e cake 
e rairai vulala ga ka vaka me sega na kena kamica. E tiko ga na kena 
kamikamica, ia e soqoni tu e botona na kena sosoko. Ni sa veiwaki se 
yavalati vinaka, sa veisau kece; na kena sosoko esa na vakilai taucoko.

E vaka tale ga kina l, o ira era Lotu Vakarisito, era kauta vata kei ira 
na veika e sa rawata o oti o Karisito ena vukuna (na kamikamica ni 
bula qaqa, reki, bulabula vinaka, kei na sautu) ia, e levu era se sega 
ni vakila taucoko na veivakalougatataki oqo. E soqoni tikoga e ra na 
kena sosoko, ka waraka me vakilai na kena kamikamica me uliraki 
vakavinaka. Vakayagataka na Vosa ni Kalou mo uliraka kina na veika sa 
solia vakayauyau vei iko na Kalou. Mo cata na vakamocera wale tiko na 
kaukauwa ni Kalou ka tiko e lomamu. 

IKURI NI LESONI
Joni 10:10

BOLEBOLE NI WILI VOLA TABU-SIGA 
350
Maika 4–5; Vakatakila 9

VUKELULU,TISEBA 16

MASU

VAKATUSA

Tamaqu, vinaka vakalevu na qaqa au sa rawata oti ena vuku i Karisito. 
Vakavulici au me’u vakayavalata na veika ni sa biuta e lomaqu, ka me 
vakaraitaki kina vakataucoko na nomuni kaukauwa ena noqu bula.

Au cata na bula ni wele se moce. Na ka sa vakayacora oti o Karisito e 
bula tiko ka cakacaka tiko e lomaqu, ka sa laurai ena veiyasana kece ni 
noqu bula.

CAKACAKA TIKOGACAKACAKA TIKOGA
Luke 19:13 
A sa kacivi ira na nona tamata e lewe tini, ka solia vei ira e tini na 
paudi, ka kaya vei ira, ‘Dou volivoli tiko ka yacova na noqu lesu 
tale mai.

Na lesu tale mai nei Jisu e sega ni ka me vakatitiqataki vei ira era sa 
vakasinaiti ena Yalo Tabu. Sa voleka sara na Nona lesu mai Ia, rogoca 
vinaka na ka e tukuna na iVolatabu: cakacaka tikoga me yacova nona 
lesu tale mai o Jisu.

Na vosa “cakacaka tiko” e sega ni kena ibalebale mo vakatawana wale 
ga e dua na vanua lala; E kena ibalebale mo qarava na nomu bisinisi, 
cakava na nomu cakacaka, ka vakayagataka vinaka na ka sa soli vei 
iko me yacova ni lesu mai o Jisu. Ni o se bula tiko e vuravura oqo, 
cakacakataka e dua na nomu bisinisi; bulia e dua na ka ena ligamu, e na 
vakalougatataka na Kalou na vua ni nomu cakacaka.

IKURI NI LESONI
Kolosa 3:23–24

BOLEBOLE NI WILI VOLA TABU-SIGA 
351
Maika 6–7; Vakatakila 10

LOTULEVU,TISEBA 17

MASU

VAKATUSA

Kemuni na Kalou, vakalougatataka na cakacaka ni ligaqu kei na vua ni 
noqu sasaga. Yalo Tabu, ni liutaki au ka ni solia vei au na vuku kei na 
iwalewale dodonu, me’u taukena kina na veika sa yalataka oti tu vei au.

Au sa taukena ka taura na veivanua vou. Ena vuataka na vuravura na ka 
vinaka ena vukuqu ena Yaca i Jisu.

SEGA NI TU VAKADUASEGA NI TU VAKADUA
Vosa Vakaibalebale 4:18 
Ia na nodra sala na yalododonu sa vaka na rarama sa cila tu, Sa levu 
cake tiko na kena rarama ka yacova na siga levu.

Na wai e tu vakadua ka sega ni drodro e dau vanua vinaka me tubu 
kina na namu kei na veimataqali mate, ia na wai e savasava duadua sai 
koya e drodro ka toso tiko ga. E vaka tale ga kina na noda bula o ira na 
tamata vucesa ka tu vakadua na nodra bula, e rawarawa vua na tevoro 
me kaburaka vei ira na veika me vaka na veicati, lasu, yaloca ca kei na 
cudru. Na ka e sega ni toso e tekivu me ca; ia na ka e drodro tiko ga e 
savasava ka sega ni rawai rawarawa ena ca.

Na ivakavuvuli vata ga oqo e ka dina tale ga ena noda bula vakayalo. E 
tukuna na iVolatabu ni da lako mai na lagilagi ki na lagilagi—mai na dua 
na itagede ni kaukauwa ki na dua tale—baleta ni sega ni dau tu cakadua 
e na ka mai vua na Kalou.  Ni o tomana tiko na nomu lako vata kei Koya, 
e sega ni inaki ni Kalou mo tu ga ena dua ga na ituvaki me yacova ni 
vakacacani iko na ca. Nikua, na veika kece baleti iko sa toso tiko ka sa 
vakavinakataki cake tiko.

IKURI NI LESONI
Vosa Vakaibalebale 
4:18

BOLEBOLE NI WILI VOLA TABU-SIGA 
352
Neumi 1–3; Vakatakila 11

VAKARAUBUKA,TISEBA 18

MASU

VAKATUSA

Vinaka Turaga, au vakavinavinakataki Kemuni ena vuku ni Nomuni 
lagilagi kei na Nomuni serau e laurai ena noqu bula. Ena Nomuni loloma 
savu, me vakalougatataki na noqu bisinisi kei na veika kece e noqu ena 
Yaca i Jisu.

Au vakarota ka tukuna ni’u  dua na kaukauwa ena vuravura oqo, ka sega 
ni dua na ka ena tarovi au se vorata na noqu toso. Au vakarota me dolavi 
vei au na katuba vou ni tukuni yalo ena Yaca i Jisu.

NA VEISAU LEVU NA VEISAU LEVU 
2 Korinica 3:18 
Ia koi keda kecega, ni sa sega ni tabonaki tiko na matada, eda sa 
raica na serau ni Turaga me vaka e nai iloilo, ka sa vakamataliataki 
me da vakataki koya, ni sa tubu cake tiko na serau me uasivi, me 
vaka e na Turaga o koya na Yalo Tabu.

Na metamorphosis sai koya na iwalewale ni veisau e yaco ena bula ni 
dua na ka bula mai na dua na ituvaki ki na dua tale. Kena ivakaraitaki, 
na bebe ni tekivu me yaloka, sa qai yaco me baca (larva), muri me pupa, 
ka qai yaco me dua na bebe totoka. E vaka tale ga kina na noda bula 
vakaKarisito; eda veisau mai na dua na ituvaki ki na dua e vinaka cake 
sara. E vakavulica vei keda na iVolatabu ni gauna eda vakadikeva kina 
na Vosa ni Kalou, ka raici keda ena “iloilo” ni Vosa, eda sa veisautaki 
tiko me da tautauvata kei Koya. Tomana tiko na nomu vulica ka bulataka 
na Vosa ni Kalou me yacova ni o sa vakatatamuria na Kalou—o Koya 
e sega ni vakadrukai se dau druka. Mo vuki mo veisau ena kaukauwa 
ni Kalou.

IKURI NI LESONI 
Joni 1:14

BOLEBOLE NI WILI VOLATABU– 
SIGA 353 
Luke 24:1–35; Same 129–139

VAKARAUWAI,TISEBA 19 

MASU

VAKATUSA

Tamaqu Vakalomalagi, au masulaka mo vakalevutaka na noqu viakania 
na Nomuni Vosa. Vukei au me’u kila vakamatata na kena ibalebale ena 
Yaca i Jisu.

Au sa veisautaki ena Vosa ni Kalou. Au lako tiko mai na lagilagi ki na 
lagilagi ena kaukauwa ni Vosa. Na lagilagi kei na uasivi duadua ni noqu 
bula sa vakaraitaki mai ena Yaca i Jisu. 

QAQA ENA VOSA NI KALOUQAQA ENA VOSA NI KALOU
Cakacaka 19:20 
Sa tubu vakaukauwa vakaoqo na vosa ni Turaga, ka sa gumatua.

Ena koro o Efeso, a vunau na iApositolo ka lewe vuqa era saumaki mai 
ka lako mai ki na rarama ni noda Turaga o Jisu Karisito. Na inaki taucoko 
ni nona kaukauwa levu kei na nona cakacaka e ologi tu ena vosa ni 
Kalou me baleta na siga nikua. Na kena a mai tubu se qaqa a sega ni ko 
Paula, ia baleta na vosa ni Kalou e vunautaka jiko.

Na levu ni vosa ni Kalou ena kena ibalebale ni ko sa qaqa tiko vua na 
vunica, ia kevaka ni lailai na vosa ni Kalou kena ibalebale ni ko vunica 
ena qaqa tiko vei iko. Ni ko sa vakani tiko ena vosa ni Kalou, ko na qaqa 
tikoga ena yaca i Jisu Karisito. 

IKURI NI LESONI
Jeremaia 23:29

BOLEBOLE NI WILI VOLATABU– 
SIGA 354
Apakuki 1-3; Vakatakila 12

SIGA TABU,TISEBA 20

MASU

VAKATUSA

Turaga, ni vukei au meu tubu cake ena nomuni Vosa ka meu vulica 
tikoga na nomuni Vosa ena veisiga. Ni vukei au meu duri ena vakavuvuli 
ni nomuni Vosa ka meu kakua ni gole tani mai kina ena yaca i Jisu. 

Na vosa ni Kalou vei au esa tubu ka qaqa tiko ena veiyasana ni noqu bula. 
Au vakatulewa ena loma ni makete, ena valenibula, ena valenivolavola 
ni veiqaravi kei na veika kecega ena yaca i Jisu.

E SEGA NI BOGIE SEGA NI BOGI
1 Cesolanaika 5:2 
Ni dou sa kila dina sara vakataki kemudou ni na lako mai na siga ni 
Turaga, me vaka na daubutako ena bogi.

Na volatabu e tukuni Jisu ni na lesu tale mai me vaka edua na daubutako 
ena na bogi. E vuqa sara era dau vakadewataka vaka ko ya ka dau 
tomana sara ni sega ni dua e kila rawa na gauna cava ena lesu mai kina 
na ivakavuvuli. Ia, ni ko sa wilika tiko, ko na rawa ni vakayalia na dina ni 
tiki-ni-volatabu oqo. 

Noda tiki-ni-volatabu ni kua ekaya, o keda eda tiko kei Karisito eda 
sega ni vakatitiqataka na nona lesu mai na Turaga. Eda sa tiko ena 
rarama, ka sega ena butobuto. Rogoca na tikina e va ena wase ni vola 
ni matai ni Ceselonaika: “Ia ko kemudou na veiwekani, dou sa sega ni 
tiko ena butobuto, me yacovi kemudou kina na siga ko ya me vaka na 
daubutako.” O koya ena vaka na daubutako vei ira ga era se tiko voli ena 
butobuto. Vakavinavinaka vua na Kalouo, baleta vei iko, ko sa kila tiko, 
kei na gauna qo, ko na cakacaka tikoga me yacova na nona lesu mai. 

IKURI NI LESONI
Maciu 24:42

BOLEBOLE NI WILI VOLATABU – 
SIGA 355
Sefanaia 1-3; Vakatakila 13

MONITI,TISEBA 21

MASU

VAKATUSA

Turaga, ni vukei au meu kukube tikoga ena veika e yaga me yacova na siga 
ni nomuni lesu mai. Au vakatikitikitaka kece na bula ni vakaiyalayala kei na 
bula edau vakaosoosotaka na noqu bula ni yalododonu ena yaca i Jisu.

Au na tubu cake ena rarama ni noda Turaga o Jisu Karisito. Na rarama ni 
Vosa e vakacinava na veika kece au tara ena yaca i Jisu.

VAKATULEWA VAKATULEWA 
Dauveilewai 5:6-7 
Ena gauna i Samikari na luve i Anaci, E na gauna ni Jaeli, sa sega ni 
lakovi na veisalatu, a ra sa lako vakatikitiki tani ko ira dauveilakoyaki 
tu. Sa sega e dua me lewa e Isireli, sa sega ga, ka yacova na noqu 
tubu, koi au ko Tepora, ka yacova na noqu tubu meu dua na tinadra 
na Isireli.

Ena vale ni cakacaka, lomanibai ni politiki se na veiqaravi ena 
valenivolavola e soli vei ira na tamata mai vua na Kalou. O koya a solia 
eso vei ira na tamata na loloma cecere me ra kukube kina ka vakatulewa 
ena siga. Na volatabu e tekivu ka vakairaitaki vei keda na siga nei 
Samikari, ia na tikina e vitu, e a cadra cake mai kina edua na marama 
ko Tepora. 

Ko Tepora e a cadra cake mai ena siga nei veiqaravi nei dua tale na 
tamata baleta na itaukei se iliuliu ni siga koya a sega ni matacake mai. 
Oqo  na nomu siga, ko na gadrevi mo tuku cake ka vakatulewa ena 
nomu itikotiko. Na nomu vuvale kei ira kece era tiko wavoliti iko era 
waraki iko tiko. Mata cake mai.

IKURI NI LESONI
Josua 1:3

BOLEBOLE NI WILI VOLATABU – 
SIGA 356
Akeai 1-2; Vakatakila 14

TUSITI, TISEBA 22

MASU

VAKATUSA

Turaga, au kila ni ko ira kece qo era waraki au tiko. Ni vukei au ena 
nomuni Yalotabu meu mata cake ka vakabulai ira na noqu matavuvale 
mai na bula ni tauvimate, dravudravua kei na mate ena yaca i Jisu.

Au vakatulewataka kau vakarota kece na noqu veisiga. E tiko vei au na 
kaukauwa meu vakabulai ira na noqu vuvale ena yaca i Jisu.

O IKO SARAGAO IKO SARAGA
Maciu 11:3 
Me kaya vua, o iko beka ko Koya e lako mai, se da waraka e dua 
tani? 

Ena nona laki vesu ko Joni na dauni veivakapapitaisotaki ka se toka voli 
ena mosi, e a vakasamataka edua na ka: Ko Jisu na Mesaia ka dodonu 
me vakabulai koya. Ena nona vesu tu  i valeni veivesu sa toka e tuba 
na Mesaia, qarava ka cakava tiko na loma nei Tamada, ka sega sara ni 
matalia vei koya. Ia, qai vakatalai rau na nona tisaipeli me laki vakatarogi 
Jisu mada, “O iko beka?”

O ira kece na nomu i caba, matavuvale era sega ni vakatikori vinaka, 
siga ni kua o ira talega era rawa ni taroga na taro o ya. Sai iko beka ko na 
vakabula na nomu matavuvale? Ni kua, digitaka mo dauni veivakabulai 
vei ratou na nomu matavuvale. Sai iko saraga mo vakabulai ira mai na 
bula leqa o ya. Vunautaki Jisu vei ratou ka mo kauta na rarama e tiko 
vei iko. Tekivu ena siga ni kua, baleta sai iko saraga ratou waraka tiko.

IKURI NI LESONI
Aisea 61:1

BOLEBOLE NI WILI VOLATABU – 
SIGA 357
Sakaraia 1-2; Vakatakila 15

VUKELULU,TISEBA 23

MASU

VAKATUSA

Tamaqu, ni solia vei au na loloma cecere meu veivakabulai vei ira era 
gadreva na bula. Buli au meu rarama meu rawa ni cinava na nodra 
gaunisala ena yaca i Jisu.

Au sa laveti cake meu veivakabulai vei ratou na noqu matavuvale. E 
tiko vei au nai vurevure ni veivuke meu rawa ni vukei ira era gadreva na 
veivuke ena yaca i Jisu.

VEISAUTAKA NA NOMU ITIKOTIKOVEISAUTAKA NA NOMU ITIKOTIKO
Iperiu 12:22 
Ia dou sa lako mai ki na ulu-ni-vanua ko Saioni ga, kei na koro ni 
Kalou bula, ki Jerusalemi vakalomalagi, kei na nodrai soqosoqo na 
agilosi e sega ni wili rawa. 

Na volatabu e kaya ni o keda eda lako mai na ulu-ni-vanua ko Saioni, kei 
na nodrai soqosoqo na agilosi e sega ni wili rawa. Ena gauna madaga 
oqo, ko na rawa ni kauwaitaka tu ga na nomu itikotiko vakayago ena dela 
ni vuravura oqo. Ia, o iko na lewenivanua ko Saioni. Na nomu itukutuku 
vakayalo ko Saioni.

Mai Saioni, e sega kina na dravuisiga se bula ni druka. Na vanua ko ya 
ena sega ni rawa ni tarai iko na leqa. Mo bula me vaka saraga edua na 
lewe ni vanua ko Saioni ka vosataka ni ko luvei dua mai Saioni. Ko sa 
okati mo lewe ni dua ni vanua cecere.

IKURI NI LESONI
Same 2:6

BOLEBOLE NI WILI VOLATABU – 
SIGA 358
Sakaraia 3-4; Vakatakila 16

LOTULEVU,TISEBA 24

MASU

VAKATUSA

Au masu na loloma cecere ni Kalou ena ubi au. Au vakatusa ni na muri au 
na veivakalougatataki, kau na vakaraitaka tikoga na veivakalougatataki 
mai Saioni ena yaca i Jisu.

Au lewe ni vanua ko Saioni, ka sega na ka e yali mai vei au. Au vakatusa 
na noqu ilololo ena vuabale ena veivakalougataki ena kaukauwa mana 
ni yaca i Jisu.



www.goodnewsdailydevotional.com 89

NA SIGA VOU NA SIGA VOU 
Na Dauveilewai 6:25-26 
A sa kaya vua ko Jiova e na bogi koya,Mo kauta na pulomakau 
taganeka nei tamamu,ion a kenai karua ni pulomakau sa yabaki 
vitu,ka talaraka sobu nai cabocabo ni soro I Pealiu,koya sa nei 
tamamu,ka taya sobu na Kalou yalewa ni veikau sa tu kina: ka mo 
cakava e dua nai cabocabo ni sorovei Jiova na nomu Kalou,e cake 
ena koro kaukauwa oqo,ka me caka vakavinaka,ka kauta na kenai 
karua ni pulomakau,ka vakacabora mei soro kama,ena buka ni 
Klaou yalewa ni veikau o koya kona taya sobu.

O Kitione a vakasalataki me talaraka sobu na cabocabo ni soro i  Peali ka 
me tara cake edua tale na vakacabo i soro vei Jiova ena vanua vata ga 
ko ya. Na vanua o ya sa vakavoutaki mai na ka a tauyavutaki mada iliu. 
Ena gauna oqo e lewe levu era veivalataka na marautaki ni siga ni sucu 
nei Jisu ena 25 ni siga ni vula ko Tiseba baleta na kena veisemativata na 
vakasama kei ira na dau caka i sausau. Ia, na ivakavuvuli e na dei tikoga: 
na ka sa vakayagatakioti tu ena rawa ni vakacokonaki ka vakavoutaki 
vua na Kalou.Ena yaca ni Turaga i Jisu Karisito, eda sa vakatulewataka 
na siga me baleti koya. Na raivou sai ko ya ni da sa sega ni okati ena ka 
sa tu ia ena vuku i Koya ga. Na nona mai lia tamata e katuba ni sucuvou 
e vuravura kei na itekitekivu ni sovaraki ni tuvatuva ni Kalou me baleta 
na taba tamata.

IKURI NI LESONI
Aisea 9:6; Luke 2:10-11

BOLEBOLE NI WILI VOLATABU – 
SIGA 359
Sakaraia 5-6; Vakatakila 17

VAKARAUBUKA,TISEBA 25

MASU

VAKATUSA

Tamaqu, au vakavinavinakataka na loloma ni turaga o Jisu Karisito 
ki vuravura. Vinaka vakalevu na nomuni a solia mai na luvemuni me 
irarama ka ivakabula vei keimami na tamata. Au marautaka na nona a 
mai lia tamata kina, na yaloqu e vuabale na vakavinavinaka ena vuku ni 
veivakabulai kei na bula taucoko au sa mai ciqoma ena vukuna.

Ko Jisu Karisito e cecere, kei na Nona qaqa esa tauyavutaki oti tu 
ena noqu bula. Au vakatikori ena nona vakaturagataki, au taubale ena 
veivakasinaiti ni nona qaqa. Aleluya, ko Karisito sa valuta oti kece

NA VEIVAKARAUTAKI SA UASIVI   NA VEIVAKARAUTAKI SA UASIVI   
Filipai 4:6 
Dou kakua sara ni lomaocaoca; ia e na ka kecega me vakatakilai 
vua na Kalou na nomudou kerekere e na masu kei na dau cikecike 
kei na vakainavinaka. 

Vakasamataka ni ko vakatamani tu vei dua e taukena na pulumakau mai 
na veiulu-wni-vanua; na dauniveibuli kei vuravura ko koya a sega ni buli, 
e veisureti tiko mo cabora na nomu gagadre vua. Sa qai dua dina na 
veisureti sa cecere! Na noda tiki ni volatabu ni kua e vakaraitaka tiko vei 
keda me da kua ni lomaocaoca taka edua na ka. Ia, na ka eda rawa ni 
cakava sa i ko ya me da cabora na noda gagadre vua.  

Ni kua, taura edua na gauna mo tukuna vua na Kalou na nomu gagadre. 
Kauta mai vua na nomu sausaumi, baleta o Koya e rawa ni taleva. 
Na tamamu vakalomalagi e vutuniyaulevu sara mai na ka iko rawa ni 
vakasamataka e na vosa qo na “vutuniyau”, na nona veivakarautaki e 
tawamudu. Kakua ni ko vakalailai sobu se vuturi, baleta e tiko na tamamu 
vutuniyau mai lomalagi. Tukuna vua na nomu leqa.

IKURI NI LESONI
Same 50:10

BOLEBOLE NI WILI VOLATABU – 
SIGA 360
Luke 24:35-53; Same 140-150

VAKARAUWAI,TISEBA 26

MASU

VAKATUSA

Tamaqu, au sa cabora na  noqu gagadre vei kemuni. Au masu na ka 
kecega au gadreva esa soli. Au masu e noqu na imadigi mai vei kemuni 
ka vakatalega kina vei ira era raici au ena yaca i Jisu.

Na noqu masu esa saumi oti tu ena io. Au bula voli ena bula ni vuabale 
kei na ka kecega ena vakarautaki mai cake ena yaca i Jisu. 

SA OTI NA LOMAOCAOCASA OTI NA LOMAOCAOCA
Maciu 6:34 
O koya mo dou qai kakua ni lomaocaoca ena vuku ni mataka: ena 
lomaocaoca na mataka ena vuku ni kena ka. Sa rauta na siga na 
kena ca.

Ni ko luve ni Kalou, ko a sega ni lumuti mo lomaocaoca taka na siga 
ni mataka. Na ka ga a vakatarai me vakasamataka na siga ni mataka 
sa i koya na “siga ni mataka”. E kila tiko na Kalou e rawa ni sivia na 
nona cakacaka na mona me vakasamataka walega na sausaumi ni bili, 
kakana, kei na veika tale eso.

E vuqa sara na tamata ni Kalou era vakabauta ni sega ni dodonu meda 
vakasamataka edua na ka, ia qori e sega walega ni ke na ibalebale. Na 
lomaocaoca e vu mai edua na ivakatagedegede ni vuturi, kevaka e dua 
e sega sara tu ga ni kila, ni o koya e Matanivanua mai lomalagi.E kaya 
na vosa ni Kalou me da kakua ni vakasamataka, qori na lomaocaoca. 
O iko na sore ni kau ni Kalou, ko sa vakalougatataki oti tu ena veika me 
baleta na nomu bula. Vakavinavinakataki Koya tiko ena veika me baleta 
na nomu veisiga ni mataka, ka na vuabale na nomu veivakarautakai. E 
sega ni qadrevi mo lomaocaoca.

IKURI NI LESONI
Filipai 4:6-7

BOLEBOLE NI WILI VOLATABU – 
SIGA 361
Sakaraia 7-8; Vakatakila 18

SIGA TABU,TISEBA 27

MASU

VAKATUSA

Au masu na noqu veisiga e tikoga ena yaloyalo ni loloma cecere. E sega 
vei au na bula ni lailai na ka. Na yalotabu e noqu idaunivakasala meu 
kua ni calata edua na noqu itavi. Vinaka vakalevu, Turaga, na nomuni 
maroroya tiko na noqu veisiga ni mataka e na yaca i Jisu.

Na noqu bula e vuabale kei na noqu ilololo e sinai. Au vakatulewataka 
kece na noqu ivurevure, ena sega ni dua na ka vinaka ena lailai vei au 
ena yaca i Jisu. 

NA I YAU DINANA I YAU DINA
Efeso 3:8
Vei au, io vei au ka uasivi sobu sara vei ira kecega era sa lotu, sa 
soli kina na loloma oqo, me’u vunautaka vei ira na veimatanitu nai 
yau nei Karisito, sa sega ni kilai rawa.

Na i salasala ni wai qiqo mai na vanua ko Hormuz e vurevure saraga ni 
leqa levu ni waiwai kei na bula vakalaivo ni vei matanitu e vuravura ena 
yabaki 2025-2026. E rawa vakacava me vakayagataki e dua na i salasala 
ni wai qiqo; ena kena vakaleqai na bula vakailavo ni vei matanitu yawa 
me vakataka mai na Vualiku kei Amerika, Esia, kei Aferika; nira vakila tu 
na revurevu ni yavavala mai na tokalau e loma?

Na bula vakailavo ni vei matanitu e tarai cake ena yalomatua ni tamata, 
ia e tiko e dua na ka e vakatoka na iVola Tabu me “i yau vuni talei ka tu 
vei Karisito.”  E uasivita sara na waiwai, na koula, se na daimani. Ena 
loma ni Kalou, e tiko vei keda e dua na ka e uasivia ka vutuniyau sara 
mai na vosa na “vutuniyau.” Ni sa tubu tiko na nona vosa e lomada, o na 
bula me vaka na Nona i yau vakayalo. O na sega ni rawa ni taratara se 
paralasi ena veika e yaco tiko e vuravura, baleta ni nomu iureure ni bula 
e yavu mai cake.

IKURI NI LESONI
Efeso 2:7

BOLEBOLE NI WILI VOLA TABU-SIGA 
362
Sakaraia 9-10; Vakatakila 19

MONITI,TISEBA 28

MASU

VAKATUSA

Turaga, Me vuabale na noqu i ureure ni bula  ena veisiga kecega. Au 
masuta ni na rai na mataqu me’u raica na veika yaga kece e koto i 
mataqu. 

Au cavuta ka vakatusa ni na sega ni maca na noqu iureure ni bula. Na 
veikaca kece e yaco ena vuravura oqo ena sega ni tarai au ena yaca 
mana i Jisu. Emeni. 

LUVE NI KURUKURULUVE NI KURUKURU
Marika 3:17
Kei Jemesa na luvei Sepete, kei Joni na taci i Jemesa, a sa 
vakayacani rau ko koya mei Poanaji, a kenai balebale, A luve ni 
kurukuru.

O rau na veitacini oqo ena iVola Tabu—o Jemesa kei Jone—e sega ni 
soli wale kivei rau na yaca na “luve ni kurukuru”. Nodrau i tovo voravora 
e vu mai ena nodrau gu me toso na matanitu ni Kalou. E a sega ni ciqomi 
Jisu rawa e dua na koro mai Samaria. Qai tuburi rau na veitacini oqo e 
dua na cudru katakata ka rau taroga kina na Kalou, “Turaga, O ni sa 
vinakata me keirau kerea na bukawaqa me tala mai lomalagi me kani 
ira sara?” Qai vunauci rau ko Jisu. Ia nai vakarau ya e vakaraitaka na 
nodrau yalo kaukauwataka me rokovi na matanitu ni Kalou.

Ia vakacava o iko—na yaca cava ko sa kilai tani kina ena vuravura 
vakayalo? Se cava beka ko dau kilai tani kina? Biuta e lomamu edai, ni 
ko na kilai tani ena dua na ka e uasivi cake levu sara. E rawa me baleta 
na nodra vakabulai na yalo ni tamata, na nodra vukei na dravudravua, 
se na nomu tamata yaga sara ena nomu vanua ni cakacaka. Digitaka 
mo dua na luve ni kurukuru tagane se yalewa ena nomu itovo kei na 
bula vaka rawaka.

IKURI NI LESONI
Luke 9:54

BOLEBOLE NI WILI VOLA TABU-SIGA 
363
Sakaraia 11-12; Vakatakila 20

TUSITI,TISEBA 29

MASU

VAKATUSA

Tamai keimami, au sa masuta na nomuni lumu kei na loloma soli wale 
ena vukei au sara vakavinaka ena noqu sala. Me kilai tani na yacaqu ena 
dua na ka e uasivi ena Yaca qaqa i Jisu.

Au cavuta ka vakatusa niu sa colata tiko na bukawaqa ni Kalou. Ena 
cavuti na yacaqu vata kei ira na i liuliu ni vakabauta. Au kila na noqu 
Kalou, ka’u na cakava na veika uasivi ena Yaca i Jisu. Emeni.

NUINUI NI SERAUNUINUI NI SERAU
Kolosa 1:27
Ni sa vinakata na Kalou me vatakila vei ira na kena vakaidina kei na 
kena talei ni ka vuni oqo e na kedra maliwa na veimatanitu; oqori 
na Karisito e na lomamudou, na vu ni kena nuitaka na kalougata.

Na isau levu duadua e rawa ni cakava e dua na tamata, oya me ciqomi 
na noda Turaga ko Jisu Karisito. O koya e vakadeitaka ni na taqomaki 
na nomu veisiga ni mataka. E kaya na iVola Tabu, na bula ni Karisito e 
lomamu sa inuinui ni serau kecega. E rawa ni berabera tiko na veika 
ko saga ka rawa ni dau veivakayalolailaitaki talega ena so na gauna, ia 
na bula ni Kalou e lomamu sa ivakadinadina ni na serau sara na nomu 
veisiga ni mataka.

Sa voleka me cava na yabaki oqo, ko nanuma beka mo a rawata e levu 
tale na ka. Ia mo vakavinavinaka vua na Kalou baleta ena vukuna, na 
nomu veisiga ni mataka e serau ka uasivi cake sara. Na i lumu ni Turaga 
e na solia vei iko e dua na itinitini lagilagi.

IKURI NI LESONI
Kalatia 2:20

BOLEBOLE NI WILI VOLA TABU-SIGA 
364
Sakaraia 13-14; Vakatakila 21

VUKELULU,TISEBA 30

MASU

VAKATUSA

Turaga, au vakavinavinaka niko sa taqomaka na noqu vei siga ni mataka. 
Sa musuki na i vesu kecega ena Yaca i Jisu. Me laurai na nomuni serau 
ena noqu bula me yacova ni  cava yabaki oqo, kei na veiyabaki kece 
mai muri.

Sa tiko vei au na kaukauwa ni Kalou. Au kaciva ka vakarota na 
veivakalougatataki vuni kecega me vakaraitaki mai ka me yaco vei au 
ena gauna oqo. Keitou na bula vakavuvale me keitou raica na i serau kei 
na lagilagi ni Kalou, ena Yaca i Jisu. Emeni.

O KOYA NA DAU VAKAGAVARA VINAKAO KOYA NA DAU VAKAGAVARA VINAKA
2 Timoci 4:7
“Au sa vala oti e nai valu vinaka, au sa ciciva oti na cere, au sa taura 
matua na vakabauata.”

Na noda tikini iVola Tabu nikua e dau vakayagataki sara vakalevu. E levu 
era dau vakayagataka ena veibulu se ena gauna ni rarawa. Ia, na tikina 
oqo e uasivita sara na i balelale ya; e vakaitakarakara taka e dua ka cici 
qai vakacava vinaka sara nonai tavi ena veitaucici. 

Ko sa vakacavara vinaka talega na yabaki oqo. O a taura matua na nomu 
vakabauta, ka sa gauna oqo mo vakanamata sara i liu . Kerea na Yalo 
Tabu me vukei iko ena veitiki ni nomu bula e gadrevi me vakavinakataki. 
E sa taqomaki tu na nomu veisiga ni mataka, mo toso sara ki liu ena 
doudou. Ko na tekivu vinaka ka tinia talega vakavinaka na veika kece ko 
cakava.  O iko e dua na dau vakacava vinaka na ka kecega ena Yaca 
i Jisu.

IKURI NI LESONI
Iperiu 12:1

BOLEBOLE NI WILI VOLA TABU-SIGA 
365
Malakai 1-4; Vakatakila 22

LOTULEVU, TISEBA 31

MASU

VAKATUSA

Turaga, au vakavinavinaka vei kemuni ena vuku ni yabaki oqo. Ni’u sa 
varau curuma qo e dua na yabaki vou, ni vukei au me’u rai  vakatabakidua 
ki na veika e rui bibi. Cavuraka laivi na veika kecega e rawa ni mai 
vakaleqa na noqu taucoko kei na noqu rawaka ena Yaca i Jisu.

Ni sa cava na yabaki oqo, na veivakalougatataki kece au calata, au 
keveta  vata kei au kina yabaki vou. Au tara e dua na itutu e lomaqu kei 
na yaloqu me’u ciqoma kina na veivakalougatataki vou ni yabaki sa roro 
tiko mai, ena Yaca i Jisu. Emeni



96 www.goodnewsdailydevotional.com



www.goodnewsdailydevotional.com 97



98 www.goodnewsdailydevotional.com



www.goodnewsdailydevotional.com 99



100 www.goodnewsdailydevotional.com100 www.goodnewsdailydevotional.com100 www.goodnewsdailydevotional.com



www.goodnewsdailydevotional.com 101



102 www.goodnewsdailydevotional.com102 www.goodnewsdailydevotional.com






